
HE KUPU WHAKAMAHUKI

He mea whai haere ténei tuhinga whakapae i nga rerenga o nga wahine Maori e toru, i a ratou e
whakatere ana i nga tai-a-roto, nga aumiha, nga auharo, me nga tuarangaranga o te moana ki te

whai i te ia o te wai, atu i te patai ko wai au? Ki te whakatauki ko Wai au!

Ka ata tuhi tenei rangahau i 0 ratou waha ake i a ratou e ruku ana ki te rétotanga o Tangaroa e
hopara ana i nga karekare-a-roto, i nga wheako, me nga tini motuhenga ma ratou, i nga tini
horopaki. Ka ata tirohia nga rautaki na ratou and i kimi, i waihanga, i maumahara ranei hei
whakapunga i a ratou i te aro o hakoakoa, o hinapduri, 0 hurd, o piere nuku. Kua whakawhenua
ké nga korero nei i nga tirohanga Maori, a, na nga aria Maori hoki i arahi haere te

whakatewhatewhatanga whaiti nei, na te reo Maori i whakarawai.

Na nga reo roreka o nga wahine nei i whakapuaki ai nga whiwhinga o te tuakiritanga me ona tini
mata i roto i te ao hurihuri nei. Nga tini kawenga a ratou, heoi and kia whai wahi ai kia whakakopa
katoatia énei ki te pi 0 manawa; koinei k&, ki ta nga wahine nei, te tino wero. Kia whai wa ki te
noho i roto i te waikanaetanga o Te Kore, ki te ata rongo i te matihere mona me dna tini mata. Hei

tona raro, ko te rongo-a-whare te noho.

Ka matai atu teénei mahi ki nga tangata, nga taiwhanga, me nga kaupapa na ratou i poipoi, na
ratou i wero kia puta ai a Hine-maia, a Hine-wananga, a Hine-pukenga otira a Manawa-Hine. Kia

td tangata ai, ki te kii, Ko Wai au!

Ko nga ara i whaia e nga wahine, e kitea ana i nga inoino, nga pihere me nga makaurangi kua

tangia ki te kauae. Ko te nuinga i uru kokau mai, i tona otinga, ka puta he kauae-tehe.

E koro, nau te ohaki,

Kei 6ku waka whakatekateka i te tau o te wai,
Tuoi Peter Keremete Riwai, Te Roha Moana Rosie Riwai & Te Rangianiwaniwa Riwai

Na koutou au i tii rangatira ai.

HE WHAKAMANAWA

E tangi tonu ahau ki te hunga kua kopania ki te tatau o te pd, whakangaro atu ra koutou, tiaho
mai ra i te uma o Ranginui hei here i te waka nei ki Ona tauranga. Haere ra e te pd nau mai e te

ao!

Kei nga Kura Kdrero o Ngati Porou, o Rongomaiwahine, o Ngati Manawa o Ngati Kahungunu,
tena koutou katoa. Kei oku tuakana Julia, Trish, Whare kei te tauwharewharenga o te ngakau e
pupuru ai i nga kura huna nei, i 0 koutou aweko hohonu, hei manatu maku, ehara ténei rerenga i
te rerenga mokepdihi i ténei ao hou. Na koutou i whakatauira te manawa-hine, kei aku Mareikura

téna koutou.

Téna koe e Arohia koutou ko Agnes, ko James e arahi nei i ahau. Ki 0ku hoa mahi e

whakatenatena, e akiaki nei i ahau kia hoe tonu atu ki Te Uru Maraurau, e kore e warewaretia.

Ki a Potaka korua ko Pupz, me Ou taringa rahirahi. Na korua i whakaaio i te wai hingarungaru kia

koneke whakamua te takere o te waka, nei ra te aroha.

Kei taku kanohi mohoririwai e Jerald me kore ake koe i nga marama tata nei, tae noa ki nga
punga o toku waka kei oku tudkana Masina korua ko Tracey na koutou i kore ai i riro ki te

Korokoro o te Parata.

Kei toku whanau, pahao mai, hurd mai, ko koutou te hau marire i kawe ai i au ki nga tapuhipuhi

taioreoretanga. He aroha mutunga kore.

Te Rangianiwaniwa, taku kuru hauhunga, nau i whakawhiti mai ai te ra!

He kokonga whare e kitea, he kokonga ngakau e kore e kitea.

UPOKO TUATAHI - TONO

Ko wai au?

Na Hine-wai

‘Noho ta” te tohutohu a te whaea. E pupuri ana i tona ringa katau te pene pango ka
whakatauiratia te hua o te kiri tuhi ki te kauae o te kohine. Patuki ana te manawa i te whakahi. | te
urunga atu i te panekoti, i te piupiu, i te korowai, me te pinetanga o te raukura ki tona tikitiki,
whakahuri katoa nga &huatanga o te kotiro noho taone nei. | tau tona wairua, hakoakoa ana tona
ngakau. Mutu ana te ti i te aro & kapa, horokukd ana te hoki a te kohine nei, he mdhio nona hoki
rawa ake, ka unuhia e ia tona korowai, tona piupiu, & me horoi hoki e ia tdna kanohi. Tatari ana
tona whaea, &, ka kakari. A, taihoa &, ka maringi nga roimata o te kbhine nei, he kore hiahia néna
ngéa kakahu ra te tango atu, me dna whakaaro e &whiowhio ana i te pi o tona puku; kia unuhia e

au nga kaka nei ko wai au?”

WHAKATAKI

Ehara i te mea ka whakawhé&auau i tua engari ki te kauneke whakamua, mokori and kia titiro
whakamuri. Mangari rawa mehe reo Maori t0 te hunga i whanau mai ai i nga tau ono tekau me te
whitu tekau. Moku ake haunga ia étahi o mataplputu ma, he ongeonge nga kaikorero i te reo
Maori, i te mea, ko te reanga 0 mua mai he uri nd nga marurenga i nga patu o te Pakeha mo te
korero i te reo Maori te take. Ko ténei karangatanga hoki étahi o te makiu i wehe i 0 ratou toi
whenua kia whai i te au tangata kia tetere ki nga taupuni taone whai oranga ai (Wai 262, 2010).
Heoti i whakawhare plwhenuahia te noho a te tini ngeangea ki nga tuohunga taone ra, a, i noho
akikd. He tokomaha kihai i hoki atu ki 0 ratou whenua tangaengae, a, kaore hoki i te mohio ki 0
ratou tdrangawaewae. Apiti atu, na te roroku, ara, te nekuneku haere o nga péperekou, éra e
manaaki ana i nga rengarenga o te ahi i nga kainga, kaore hoki he take hei hoki atu. Mutu ana,
kua rawetutuku te noho a te hakerekere ki nga kainga taupua na, kia tipu maori mai i whaitua ké

atu, i iwi ké atu, i ao ké noa atu (ibid: 7).

‘I pohéhé nui nei ténei reanga matua hou nei. Me kdrero Pakeha & ratou tamariki kia
whai oranga. Na reira i tipu mai tétahi whakapaparanga kiare ki tona reo Maori, té taea

te td rangatira ai, t€ kuhu ki tona ao Méaori and hoki’.1

Marakerake ana te kite i te motuhenga o ténei momo noho a te Maori i énei rangi, téra tétahi
hunga kihai i maringanui kia tipu me t0 ratou reo, ana tikanga, a, ki nga rekereke ranei o nga
kaipupuru i te matauranga ra. Kaore ratou i te mohio no hea ratou, kaore e paku marama ki te reo
Maori, kaore hoki e paku aro mai ki nga take Maori, a, kua moriroriro i tona whakapapa and hoki.
Nawai, ka kaha ke atu te whai a &nei momo tangata i te ohaoha, me te reo o te Pakeha hei

oranga mona, ka tawekoweko te taukaea o te reo Maori me ana tikanga. Hei ta Karetu (2007:20)

‘Kei te kaha te uaparetia e €tahi no 0 ratou matua te hé e kore nei ratou e mohio ki te
korero Maori. Uapare ake nei, uapare ake nei he aha te aha ka pahawa i téra? Ahakoa
ano te tika o téra korero i étahi rohe in& he hiahia to te tangata ki te korero M&ori whaia
taua tameme kia eke, kdore hoki e taea e tétahi ngd wawata o tétahi ké atu te

whakatutuki”.

He kaha n0 nga tangata te uapare i a wai ake, ka mutu, kua huri tuara €tahi ki 0 ratou tuakiri
Maori. He aha rawa i pénei ai? He kore nd ratou e hiahia, he kore ranei e méhio me péhea? Kua
patua ranei e te mateatea? Kua tipu ware ranei mai? Hei ta Karetu and hoki (ibid) hoki atu, hoki

atu ko aua takunga ano éra. Engari ra hei ta (Penetito, 2010:25)

“He ngawari noa iho ma te Maori e uru ai ki te ao Pakeha mena ra nona and te whirwhiri,

i te mea katoa nga ahuatanga o te porihanga e tautoko i taua whakawhitinga”. 2

! Waitangi Tribunal Report 262, (2010). Te Reo Maori Chapter pre-publication. “The new generation of parents
was convinced that their children had to speak English to get ahead, and thus a whole generation grew up who either
knew no M&ori or knew so little that they were ‘unable to use it effectively and with dignity’.

2 Penetito, W. (2010:25) “It is relatively easy for a Maori to fit into the Pakeha world if that is his or her choice,
because most things in society are positioned to assist that transition”.

Kua kaha rangona e tatou nga korero pénei i te ‘he hewahewa téna na’. Ara, he riwai ahakoa
parauri te kiri engari ki te waruhia he ma a roto. He hunga e rite and ta ratou tono patea, karahipi
Maori engari and mo te paku pt mai ki te korero i te reo me te hapai ranei i tétahi paku wahanga o
ana tini tikanga, auare ake. Na reira, ko te urupounamu ia (ahakoa kaore pea &tahi e whaki), he
Maori tonu énei tangata? He aha hoki te tuakiri Maori, dna kawenga, dna paearu? Ma te aha e
kTa ai he Maori koe? Kei & wai te mana kia kia ai he Maori koe? He aha hoki to koha ki te reo me
ana tikanga Maori. He kawenga ranei ta te tangata Maori hei whakaora and ai i te reo me ana tini

tikanga. Ki te mate te reo Maori he Maori tonu tatou?

Ehara i te mea maku éna patai e whakautu, engari ka tika kia whakaarohia, kia wanangahia énei
ahuatanga i roto i tona horopaki. Engari koinei tonu étahi o nga ahuatanga e wero nei te tangata
me tana noho Maori i ténei ao. He aha ra nga hirautanga tuakiri ki te tauwehe te tangata i tona
whenua, i tdna reo, i ana and tikanga? Ko ta Durie, M. (1997) Téra te wa ko ta te Maori mahi he
whai oranga a-tinana noa iho nei. Heoi and, iaianei ko te wero nui ko te whai oranga hei Maori, ko
te pupuri ki te tuakiri Maori hoki e pai ai to kuhu atu ki te porihanga, me nga hapori o te ao whanui

nei.

Kia hoki atu ki te kdrero a Hine-wai i t0 runga ake nei he hokinga mahara i a ia e rima tau te
pakeke. Maumahara ra ia ki nga tini hui ka haere ai ia ko te kapa haka te take. Katahi nei te ahua
tino reka rawa atu ki a ia ko te mau i nga kaka kapa haka ra. Ka mauritau tana noho i a te tangata
e whakatauira ana i nga makaurangi ki tona kauae. Mona, kaore he kaka i tua atu i €nei, ano nei
he tuawahine ia, ndna i mau, ka rongo a ia i tétahi ahuatanga miharo, ka tau tona wairua, ka
tirangahakoa te ngakau. Ko te wahine nei nana te korero, péra i nga wahine katoa i tipu akiko
md te wa, ara, kihai i noho ki te whenua tangaengae, ki a ratou te ‘kainga3.’ Kihai i tipu ake ko te
reo Maori tana reo tuatahi, ahakoa i kaha rongo ai ia i te reo e rere ana i waenganui i a kdpura
ma. Ra atu, ra atu ka mahi atu ia i ana mahi, engari ahakoa i pai te kura ki a ia, &, he nui dna hoa,
ki a ia he ruranga noa iho ia ki te tuohunga ra, nd tana hokinga atu ki te kainga katahi ka rongo ia

i te matihere, mo te whenua, nga tangata, a, mona and hoki.

* ki te whakamahi au te kupu kainga hei tohu i te wahi ko te kainga e kérerotia nei i te nuinga o te wa ko te whenua
kei reira te marae ara, a ratou tlrangawaewae.

TE TAHU O TE RANGAHAU

Ki te titiro atu ki te ahua o ténei mea te tuakiri e tika ana me waihape and ki te ata arohi i te hitori,
me te horopaki e hangai pl ana ki te tangata. | te mea he mana ahua ake t0 téna, t0 téna, te rau
tau i tipu ai ia, te wahi, na wai ia i whakatipu, te reo o te kainga, kura, hapori. Ara noa atu nga
ahuatanga hei whakaaro ki te ruku ki tua o te kiri. Na reira, he mea whai haere e ténei tuhinga
whakapae i nga rerenga o nga wahine Maori e wha, i a ratou e whakatomene ana i nga tai-a-roto,
nga aumiha, nga auharo me nga tuarangaranga o nga kare-a-roto ki te whai i nga ara wai ki nga
wahi e tau ai te maramatanga, ko au te wai, ko ‘wai’ au. Ko nga wahine nei i whanau mai ai i te
wa i nekuneku ai te reo Maori me ana tikanga. Na reira, he aru haere ténei tuhinga i nga
ahuatanga hiranga ka puta ai a-wheako nei i a ratou e arohi ki ‘tua o kir’ ki te rététanga o te

tuakiri hei wahine Maori, hei mama, hei mokopuna, hei ipo me nga panga ki tona ano ao.

Ka ata tuhi ténei rangahau i 6 nga waha ake o nga wahine i a ratou e ruku ana ki te tataotanga o
huatau e hopara ana i nga karekare-a-roto me nga tini motuhenga ma ratou, i nga tini horopaki.
Ka ata tirohia nga rautaki na ratou and i kimi, i waihanga, i maumahara ranei hei whakapunga i a
ratou hei whakatautika and hoki i a ratou i te mata kdarotanga. Kia huri and ki te patai i taia toku
moko ki te aha? Ka whakamahere te tuhinga nei i nga wharaunga i whaia e nga Mareikura nei kia
tae ki te wahi i tau ai te kT ae ko Wai au! Ko nga ara i whaia nei ka kitea kei nga inoino kei nga
makaurangi kua tangia ki te kauae o nga wahine hei tohu i ta ratou i wananga ai, i ta ratou i

kohuki ai, i ta ratou i rangahau ai, kia puta he kauae tehe ki te whai ao ki te ao marama.

He nui nga mata e mau ai i te tangata i te ra kotahi noa iho. Ao ake i te ata ka oho mai a ipo
(mehe tane, he wahine ranei tau), ka puta i te rima ka huri hei mama, a tamahine, a mokopuna
ranei, a katahi ka tipako kakahu e tika ana mo nga momo mahi e haere ai koe. Ara he kaiako, he
hekeretari, a wai ake, mutu ana téra ka hoki ki te kdinga, ara noa atu nga mata. Engari ia ko te
tau ki tetahi wahi e tau ai te tangata ki a ia and kia rongo ia i te matihere mona ko te painga atu

téna.

Kua whakawhenua k& nga korero nei i roto i nga tirohanga Maori, @ na nga aria Maori hoki i arahi
haere te whakatewhatewhatanga whaiti nei, na te reo Maori i whakaniko. He whakatau and hoki
noku kia hahu mai i nga kawa me nga tikanga aku hei pou tarawaho rangahau, tuhi, arohaehae
and hoki. Kia whitingia €énei aria tatao nei e te ra kia whai wahi mai i roto i a tatou mahi ahakoa te
momo, hei arahi i te hinengaro, i te wairua, i te ringa an0 hoki kia whai mana ané ai i nga tini

horopaki. Kia tukuna ki nga rangiwhawhatanga o te ao whanui nei kia rangona e te tini ngeangea.

Te Pae Tawhiti

e He whai i nga rerenga o nga wahine Maori, he whakakao mai i 6na wheako, i 0na puna
whakaaro mo ténei mea te ‘tuakiri’ wahine Maori me ona tini mata.

e He tlhura i &tahi rautaki na ratou i kimi, i waihanga, i maumahara ranei hei whakatau i a
ratou i te aro o hakoakoa, o hinapouri, 0 hurd, o piere nuku.

e Te tautuhi i nga tohu e whakaatu ai kua rongo ia i te matihere mona and, me ona tini

tiranga.

| tona timatanga ko te ingoa o te tuhinga nei ko te whakatere i nga tai-a-roto ki te whai i te ia o te
wai ki te kdinga. NO muri k& mai, i nga tini wananga, whakawhitinga korero and hoki me aku
aroturuki, i taka iho ai te huatau kia arohi ké ia ki te patai me ona kura huna. Hei ta (Marsden,
2003:16)

“Ki te arohi koe i te pitake o te kupu me tana hononga ki éra atu i te rerenga, ki 0 ratou
uara and hoki ki ta te Mé&ori hanga i te rerenga, ki reira kite atu ai i te réto o te huatau e
noho waiwai ana. Ka pdrangiaho te kite e whakahua ana énei hanganga i nga uara

ahurea”

* Marsden, M. (2003:16) “By analysing the root meaning of words, the relationship between words in
stylised sentences, the symbolic and evocative value attributed to each, and by a study of grammatical
constructions peculiar to Mdori, the inner thought and psychological thinking responsible for such
constructions and methods of expresion become explicit and highlight cultural values”.

Na runga i ténei ka toko mai te whakaaro kia wetewete i nga kupu o te patai nei mei kore e

tipono ka puta mai he maramatanga otira he wananga.

Te Tuaki i te Urupoumanu

Ahakoa ka aroa e te Maori te katoa o te tangata, ara, t€ wehe i te wairua, hinegnaro i tona tinana
taiao and hoki. Hei whakamahuki i te aria nei naku i whakamahi kia arohi i te tuakiri, ka tuaki au i

te patai nei, ka matapaki i tena kupu me tana hangai ki taku kaupapa.

Ko

He mea nui te whakapapa. He tangaengae e hono ai koe mai i Te kore, ki Te PO tae noa mai ki
Te Ao Marama nei. Té taea te karo koia hoki te hononga mutunga kore. Ahakoa te pakeke
ahakoa noho ai te tangata ki hea té taea te péhea, ko te kawai i heke mai koe ahakoa o aro,
arokore ranei koia t0 whakapapa tae rawa ki te wa ka mate noa atu koe. Tau atu te tangata ki
tétahi hui Maori ki hea ranei e titaki haere i te tangata ka rere a ui. NG hea koe? Na wai koe? T
atu, t0 mai nga tangata ki te whakaputa i 6 ratou pépeha ka taki haere te tangata i 6na kawai
heke hei aha? Hei whakahono ia ki nga kawai heke o téna, o téna, hei whakamohio atu ki te
minenga ko hea tona maunga, me tona awa ara te wahi e kia ai te kainga. Hei tauira, ahakoa

noho ai au ki hea ka noho tonu:

‘Ko Ruahine toku maunga

Ko Rangitikei toku awa

Ko Tainui toku waka

Ko Te Hiiri o Mahuta te marae

Ko Ngaéti Rangatahi-Matakore te hapu

Ko Ngati Maniapoto, ko Ngati Raukawa nga iwi”.

Ahakoa matatahi mai, matapuputu ranei koia hoki te wahi ki ahau. Na reira, ndku e wananga ana
i te patai ka toko mai te whakaaro ka noho ko te ‘Ko’ nei te kupu e tohu ai ténei mea te

whakapapa. Nei ka whakawhanui i te huatau, he tauira:

Ko te whare ténei

He whare ténei

He rereké te hanga o te rerenga korero ki te whakamahi koe i te ko. A, he dhua kaha ké atu te
kupu ko i téra o te kupu he. Na reira, au i whakatau kia noho ko ténei wahanga o te patai ara, te
kupu hei tohu i tenei mea te whakapapa, hei tautoko noku e arohi i ténei mea te tuakiri. Koinei

hoki te hononga ki nga atua, ki nga tlpuna, ara, te wairua and hoki.

Wai

Ka heke ki te wai, e whitu tekau Orau o te tinana o te pakeke he wai (Emoto, 2005). Ko te wai
hoki t&na e hono ai tatou katoa i roto i te kopl o te whaea. Hei ta (Te Aho Matua o Nga Kura
Kaupapa Maori, 1998:1)

‘N6 nga Rangi Tiihaha te wairua o te tangata. | tona whakairatanga ka hono te wairua
me te tinana o te tangata.....Na ka tupu ngétahi te wairua me te tinana i roto i te kopi o

te whaea, whanau noa”.

Ka tiputahi te wairua me te tinana an6 hoki ara te hononga ki te iho matua ki te whakapapa, ki to
te kupu ‘ko’ i runga ake nei. | roto i te tuhinga nei ka ata tirohia ki nga puna wai o nga wahine nei
ka kite, he wa tona ka marino te wai, @, he wa tona ka pukepuke, ka rewa nga tai-a-roto ka timu
ranei. He wa and tona kua tahawahawa ana te wai nei i nga tini paihamu o te ao nei. Ka puta

énei hei kare-a-roto pénei i te riri, i te aroha, i te takaritarita, i te anipa i te aha noa iho nei. Ka

rongo hoki a-tinana nei i énei kare-a-roto. Nawhai an6 ko ténei kupu o te tuatoru te kupu e aro ai

ki te tinana.

Au

Ko te wai e kdrerohia nei e rongo ana i nga au katoa o te ao nei, ara, nga iarere, te mauri, te ihi o
nga mea katoa. Ki te rongo nei te wai i nga au nei, a, ka whakaawe nei i te ahua o taua wai, ara,
te waiora. Ka tapae atu au i nga korero a nga wahine i a ratou e korero ana i nga momo au e to ai
ia ki hea noa iho. Ara, he tane pea téna, he mahi ranei, he kaupapa ranei, a, ko étahi he au kaha
nei, me uaua te puta i tona ia. Ko étahi an0 kaore i te péra rawa te kaha, a, mutu ana, ka rere mo
te wa katahi ka tau ki t&tahi tauranga. He mohio tonu nd nga wahine md a hea rere ai me te au o
te wai, md a hea whawhai kia puta. Ko te whainga ia kia kimi ai koe i te karakia, te reo ahuru hei
whakaaio i t0 wai. Ko ténei wahanga o te patai e hanga ana ki te hinengaro, ara nga
whakataunga a te tangata te ara nana i whiriwhiri mdna. Ae ranei ka whai i te au o taku reo Maori

kaore ranei. Ara, e hangai ana ténei ki te taha hinengaro.

He anga ténei hei ata arohi i tenei mea te tuakiri me ona tini ahuatanga. E whakamana ana i te
anga o te patai nei i te mana ahua ake o te tangata, ara tona whakapapa iwi, hap ara me tona
taha wairua, whakapono and hoki. Ka tautoko hoki i te whakaaro o (Emoto, 2003) ko nga au
katoa o te taiao e noho nei te tangata e whakaawe ana i tona wai, ara ko te taha tinana (me te
taha waiua) tena. Ka mutu kei te tangata te whiriwhiri i te nuinga o te wa (ahakoa uaua) ki te rere

me te au ki te kauhoe ranei kia puta, kia whai i tetahi au ke atu, ara ko te taha hinengaro téna.

A, i a te tai e timu e pari ana ko te tangata hoki t&éna me nga karekare-a-roto. Etahi wa kei te
harikoa kei te kauhoe ia, & he mahana tonu te wai, @ he wa ano tona kua tata te toromi i te wai
torere, i te wai matao. Nei an0 nga ahuatanga o te oranga tangata, he nui nga piki me nga heke
ahakoa te momo. Ko te whai oranga i roto i te ao hurihuri nei te mahi a te katoa. Ko &tahi ka whai
noa iho i ta te ia o te wai, and nei e whakaaro ana koia, maku ka aha? Engari he wa ano tona ka
whawhai i te ia kia ea ai i nga manakohanga o te tangata. Ko étahi atu an6 ka kaha whawhai i te
ia kia kauhoe tonu atu ki tauranga k&, mo te whawhai noa te take, nawai ra ka riiha te tinana kua

tata toromi.

TE HANGANGA O TE TUHINGA

Ki konei tapaetia nga whakapiwharu mo nga wahanga o te whakapae nei. Ara, nga timotimo Kai
kei t&na kdwae, kei téna tpoko o te tuhinga whaiti nei. Kua ata tuhi au, and nei kei te whakaeke

koe ki nga rae o nga kaiuru, and nei he whakaeke marae.

Tono

Ko te whakataki nei e whakatakoto ana i te takunetanga o te tuhinga nei, ehara i te mea ka tae
poka noa atu ki tetahi marae. Heoi and he take tau hei tau atu ai ki reira. | t&nei wahanga kua ata
whakatakoto i te dhua o te kaupapa nei, kua tuaki ai i te patai na, a, na te kaupapa koe i tono kia

uru mai, kia tomo mai koe ki te wananga e hora iho nei.

Te Tomokanga

He wahanga e ata whakamahuki i te ahua o te tuhinga whakapae nei me nga tikanga i whaia e
au mo te rangahau whaiti nei. Ara ka horahia nga korero a nga matanga hei taunaki i taku e
whakapae, i taku e wananga nei. E toru nga wahanga o te kowae nei Ko te ‘puna rangahau’ e
whakapuaki ai i nga korero me ténei mea te rangahau Maori. Tuarua ko te ‘puna pakiwaitara’, ara
nga korero na nga atua, na nga tipuna e hangai ana ki ténei kaupapa taku. Hei whakaoti atu ka
tapae atu au i te ‘puna roimata’ he wahanga e taki nei i nga korero mo nga wahine me te
whakawhanui i téra korero he puna roimata. Ko te patake o te wahanga nei ko te whakarite i te
kaipanui kia eke ai ki runga i nga marae o nga kaiurupare, ka noho tiapapa and hoki &nei korero
| te wahanga matapaki ara te wha-i-korero. Ina td ai ki te tomokanga e tomo ai koe ki nga korero
a nga wahine ka eke ano nei he whakaeke ki runga i tetahi marae. Ara, ka whai i te ahua o te

pohiri.

Te Wero

Ki konei ka whakamahuki i nga wero mo tétahi kaupapa ranghau pénei. Ka ata whakatakoto i te
ahua o te rangahau o0 mua, @ mohoa noa nei me nga hirautanga ki a Ngai Maori. Ka tapae hoki i
te pou tarawaho ara, te kawa o te rangahau naku i whakarite kia ea ai i ténei kaupapa taku. Whai
muri mai ka whakatakoto i ana tikanga. Ka whai haere ai i te kawa o te marae hei anga rangahau
maku. Ahakoa nga te whakapataritari a nga kaiwero, i kawea ake. | aianei ka taria te reo karanga

o rdruhi ma.

Te Karanga

Rere arorangi atu te reo karanga i te mahau ki te tomokanga e tohu ai kua whakaae mai nga
tangata whenua kia kuhu mai ki te kaupapa. Kei ténei wahanga rongo atu ai i nga pirere o nga
wahine me 0 ratou wheako i a ratou i whai i 0 ratou huarahi ake. Timata mai ai i nga korero na
nga wahine tonu i waihanga, i whakarite hei whakahua i nga wa hurd, i nga piere nuku me nga
wa i toko ai te whakaaro ko wai au. He mea tuku ta &nei wahine i nga kdrero mo 0 ratou tipu i roto

i ténei ao hurihuri, nga tiranga me nga kawenga ona i nga tini horopaki.

Te Whaikorero

| tenei wahanga ka kohukitia nga korero tapua i puta mai i nga wahine me te whai haere i te ia o
nga korero nei. Ki konei ka ata whakarau kakai i nga whakaptwharu ka puta i a ratou, a, ka hoki
komuri ki nga korero o te kauae runga, me te kauae raro, éra ka tapaetia i te poko tuarua o te
uiuitanga nei. Ka tirohia nga korero tuku iho ra me nga pioriori @ nga manukura nei me te ata

whakataurite kia kitea ai ina he hangaitanga ki énei ahuatanga ukiuki.

Te Waiata

Ki konei i tipako au i tétahi waiata hei taunaki i ta nga wahine i whakapuaki ai i te wahanga whai-i-

te-korero. Hei whakamanawa i a ratou me 0 ratou atamai.

Te Hongi

Whakakapi katoa te uiui nei i tenei wahanga e kia ai ko te hongi. Te wa o te harird ka pa te ihu ki
te ihu, te rae ki te rae, ka tango ha. Ki konei hono ai te kairangahau me nga kaiurupare kia kotahi
noa te ha, & mutu ana kua tangata whenua tatou ki nga korero a nga mareikura nei. Kei téna
rarangi, kei téna makaurangi ana korero, kei téna inoino kei téna pihi ana and, e tapiri atu ki te
hua o te kirituhi, o te wananga. Ki konei hoki komuri ai ki nga pae tawhiti ki te whakarapopoto i
nga hua o te wananga, me te patai and hoki o te whakapae nei. Ka whakakapi i konei, ka ea i te

taha wairua kotahi noa iho te mahi ko te whangai i te tinana, a, ka hora a poumatua.

Hakari

Ki konei whakatakoto noa au i étahi whakaaro oku i au e hoki 0ku mahara ki t€nei rerenga noku.
He wa and hoki hei whakanui i te marea i whai wahi mai ki ténei kaupapa rangahau. Mokori and

kia mihi i a ratou katoa.

Te huhua noa atu o nga korero kua iri nei ki nga pataka korero whanui o te ao nei ko te tuakiri te
kaupapa matua. Ko nga tangata taketake huri noa i te ao nei e marama pa nei ki te korenga o te
tuakiri taketake e whakamana ana i roto i nga hapori, i nga kura, i nga kaupapa térangapd, i nga
ture whakahaere i te aha noa iho nei. Ka mutu ka noho pdhara rawa atu nga iwi nei, kaore he
reo, kaore he whenua, kaore he take. He hononga tangaengae nei no te patai nei a ko wai au? Ki
to whakapapa, ki nga whanau, nga wahi, te taiao, te reo me ana tikanga, me nga tangata ka uru
mai ki to puna wai (oranga) heoi and idianei me uaua te kite i te tangata kua tipu akikd mai e whai

wahi ai ki énei korero ki énei dhuatanga and hoki. Ko ta (Durie 1995) Ind whai wahi ai nga
tangata ki ana rauemi ahurea ara, nga tangata, te whenua, te reo me ana tikanga me te

matauranga, he hononga ténei hei tana, ki te tuakiri Maori nawenawe.

Kaore e arikarika nga ahuatanga hei whakaaro iho ki te wananga i ténei mea te tuakiri, kua
whakapuaki noa e Durie i &tahi 0 nga ngengea. Ara noa atu nga piroiroi o ténei ao hurihuri, e
parea ana o tatou tuakiri ki rahaki kia noho téina ai ki nga tini kaupapa o te wa. Heoi ano, a tona
wa ia, ka ara an0 ai ki te wero i a koe. He aha e kore ai koe e korero Maori, he aha koe e kore e
hoki ki to marae, he aha i arokore atu ki te manaaki i te whenua? Manako ana ka whakaratoa e
tenei tuhinga te wahi hei wananga ai énei kaupapa me te kore whakawa, whakahé ranei. Heoi
and ka tapae ké i nga korero a étahi kei te para i te huarahi, kei te werohia tonutia e nga tini
kaupapa nei. Ma énei kdrero pono pea € mauru ake ai te hinengaro me te wairua kia rongo ai koe

i te matihere mou.

HEI WHAKAMAHUE

Kua whakatakoto i te takunetanga o te tuhinga i konei, kua paku wheriko nei i te horopaki o te
whakatomenetanga and hoki. Kua horahia étahi whakaaro e pai ai te ata arohi i ténei mea te
tuakiri. Ka mutu kua hora nga whakapawharu o téna kowae o téna tpoko, kua whakamahuki hoki
i te anga tuhituhi i te whakapae nei. laianei kotahi atu koe ki te tomokanga e tomo ai koe ki nga

hua o te kaupapa nei.

UPOKO TUARUA - TOMOKANGA

Ta mai rd e hika e ki te waha e uru ai koe ki te kaupapa e hora iho nei

WHAKATAKI

Nau mai ki te tomokanga o te tuhinga kuiti nei, kua whakatakotohia kétia e au te takunetanga ara
te horopaki o te whare kdrero nei, i te Gpoko tuatahi. Ko te kaupapa ia ka ata wherawhera maku,
ko te tapae atu i nga puna whakaaro o téna, o téna, hei whakaatu i te tataotanga o nga korero
tuku iho, me te hangai ano hoki ki @ ngai Maori e noho nei i ténei ao hurihuri. Ka whakapuaki i
nga tini uara, me nga akoranga rétd i roto mai i nga puna korero e whai iho nei. Ka toro atu ki nga
kura korero nei hei whakaatu i te hangaitanga, i te hiranga me tana mamahi i roto i nga tini
horopaki o te ao hou. N0 tua, nd ukiuki k& &tahi o nga korero nei, ehara i te mea he kdrero hou,
engari ia he hiahia noku kia hahu ake nga korero, na konei i kite atu ai i ona hua ki te whakamahi

ki te maumahara ranei i ona tini whakahau.

Hei ténei Gpoko kua tohu nga mata ki nga puna whakaaro e toru nei hei haurapa ma tatou i ténei
kdwae. Ko te Puna Rangahau, ara he puna whakaaro nd nga matanga Maori e hangai atu ana ki
tenei mea te rangahau me ona ahuatanga. Ko te tuarua ko te Puna Plrakau, ara he tapae au i
nga amionga korero atua, whakapapa, tangata e whakapuaki ai i ngd mahinga a nga atua me
nga tdpuna i 0 ratou na wa, mei kore e tipono ka hinatore mai tétahi punua maramatanga o te
noho Maori i ténei ao hurihuri. Hei whakaoti atu, hei whakahangai and hoki ki te tahd o te korero
nei ko te Puna Roimata, he kohinga puna whakaaro &nei mo te ahua ki nga wahine hei puna

roimata.

He mea karahui katoa i nga korero, i nga pépeha, i nga uara i nga whakatauki, i nga whakatuaki
and hoki hei tiapapa kia arohi i nga korero tapua i puta i nga wahine nei. Etahi o nga korero e
mohio whanuitia, heoi and ka hora i konei hei manatu ma tatou i te whakaaronui, i te ahua o te

noho Maori me nga tini motuhenga o taua noho.

TE PUNA RANGAHAU

Whakapae ana au, kei roto katoa i nga korero whakapapa, waiata, korero tuku iho te rongoa, md
Ngai Maori. Engari ka tika me hoki komuri ki te whai i te huanui o ténei mea te ‘Rangahau Maori’ i
roto i nga tau kua taha ake nei. Ka tahi, ka rua, ka tapae atu ra taku iti ki téra o nga puna, hei
whai whakaarotanga ma tatou hei nga tau e t mai nei. Kua roa a Ngai Maori me ona hapori e
hinga ana i ngd makihuhunu & nga kairangahau tauiwi. NO téra rau tau no te taenga mai o te
Pakeha (Graham, 2009) i riro ma te ringa tauiwi k& me 0 ratou whakatau, 0 ratou uara and hoki a
Ngai Maori e tautuhi ki ta ratou i pakirakira ai. He aha hoki te hua o t&éna? Ki ta Durie, A.E., (2000)
Ko nga wawata a Ngai Maori mdna and, kaore i whai wahi ki nga tikanga rangahau. Ka mutu
kthai i whai hua, engari ké ia i noho a Maori ma, hei marurenga i nga tikanga rangahau ngoikore

ra.

| aua ra, a mohoa noa nei kei te rongo tonu a Ngai Maori i nga ueuetanga o éra momo tikanga
rangahau, ka tiro noa atu ki te horopaki o te matauranga o Aotearoa me nga tini kaupapa here i
hangaia i runga ano i nga pohehe, he maikoiko no te tamaiti Maori te take nana i whakawhara i
roto i tana pnaha. Heoi and taro kau iho ka wana mai ko Te Ataarangi, koia hoki te tuakana o
nga rautaki whakaora i te reo Maori, katahi ko Te Kohanga Reo. No muri mai ka whai ngoi and te
iwi ki te tiro whakaroto, mana e tautuhi i a ia and, kaua ma tauiwi k&. Nawai ra ka puta mai nga
anga pénei i Te Whare Tapa Wha a Ta Mason Durie i nga tau 1980 NO te aranga mai 0 nga
kaupapa pénei ka whanake haere énei momo rangahau na te Maori, ma te Maori. Hei ta (Durie,
AE., 2002:2)

‘He kaha n6 nga Maori ki te raweke i nga anga rangahau kia noho ko nga whakaaro
Maori me te iwi M&ori kei te pokapd tonu, ka mutu ka whanau mai ai nga anga rangahau

Maori”.

He rite and ta étahi tere kapo i te korero, i te aria and hoki nd iwi k€, nd whenua ké noa atu, hei
tautuhi i tetahi ahurea ké atu. Tangata taketake katoa huri i te ao kua tukinotia e te pene o te
kaiwhakawiri. | aianei kua hoki whakaroto mai te hunga ra kia whai whakaaro ki t0 ratou

toitdtanga, kia anganui ké ki nga pataka korero-a-iwi ake. Kia raweke and hoki i nga anga me te

whakahangai i éra ki ta ratou e pai ai, e hiahia ai. Hei ta (Winiata pers comms, 2010)

‘Ka eke tatou i te maunga angiti ina ka pono tatou ki nga akoranga me ngéa korero tuku
iho a 0 tatou tdpuna, e whakamahara nei, kei reira te maramatanga, kei roto tonu i a

tatou”s

Hei tana kaore i k0 atu i kd mai o a tatou korero hei whakaora and i a tatou hei whakahau i a
tatou, hei whakaako hoki i a tatou. Nawhai an, tiki atu ai i te rétotanga o nga kupu korero o nga

kahika hei tahG mo ténei wahanga oku, e ai ki a (Royal, 1992)

“Ki te ako tatou i nga hitori 0 nga tupuna ka ako hoki tatou e pa ana ki a tatou ano. Ki te
rangahau tatou i nga pakiwaitara i nga korero a 0 tatou tipuna ka éata timata pea te

marama te tapu o roto i a tatou katoa”.

Na reira, he taunaki ténei i ta nga plkenga, me nga matanga kua roa e whakapae ana he iwi
rangahau te iwi Maori. Kei wareware i a tatou kei te reo tonu nga anga me nga aria hei
whakamarama, hei whakamahuki ai i to te Maori ao ki ana ano tirohanga. Kaua e waiho ma tétahi
atu te tautuhi, kaua e tuku ma reo ké e whakamana. E rua nga ao e noho nei te iwi Maori ko tona
and me t0 te Pakeha and hoki. Ko te mea uaua ké ko te whakataurite i nga ao e rua, i te mea ka
komitimiti nga wai e rua ra e kore e taea te pehea. Na reira, ko te urupounamu ia me péhea e
tiaki ai i te kounga o te wai Maori kia kore ai e pouruuru. Ehara i te mea e whakahé ana au i te
ahua, o te tiki atu ai i étahi aria, étahi whakaaro hei rau atu ki a tatou kete. Heoi ano, kei warea
tatou te kaukau ki puna o ahurea k€, a, nawai ra kua mimiti kua maroke o tatou ake, ka mutu kua
noho ki reira komekome noa iho, uapare noa iho ai. Nawai ka hé, ka tino hé ké atu. Kua roa a
Karetu e korero pénei ana mo te ahua o te reo Maori me tona kounga, me tona toititanga, hei
tana Karetu, (2010:10)

5 Winiata, W. (2010). Personal Communication 17 August 2010 “We can and will succeed if we remain true to the
teachings of our tiipuna, which remind us that the solutions reside within us”.

“Téna kia waihape noa ake ki aku kdrero mo te panoni haere, mo te rere ké haere o te
reo. Kia tino ki ake aui konei kdore &ku na whakahé, whakahé nei i te panoni haere o te
reo engari ko taku e tino kore nei e whakaae ko te puta haere o tétahi reo e Pakeha ana

o

te takoto mai o te whakaaro engari e kopakina ki te kupu Maori”.

Na reira, e rua, e rua mo te reo me ana tikanga Maori. Me kaha tonu a Ngai Maori ma te tiki atu i

nga ahuatanga Maori hei anga i roto i nga mahi katoa. Téra tétahi o nga whainga o te uiuitanga

nei, kia titiro whakaroto ki nga matapono hei matapaki, hei tukanga rangahau maku.

Engari ia ki te wananga te tangata i te reo Maori me te rétdtanga o nga kupu, kianga me nga

whakatauki. Apiti atu, ki te wharoatanga o ana tikanga i roto i nga tini horopaki, ara noa atu nga

momo anga ka taea, he tini ngeangea, kei te ahua o te hinegaro auaha o te wairua pohewa. | roto

i nga korero a (Royal, 2002:11) ka puta i a ia e toru nga take tapua i hua mai i ana wananga me

nga matanga taketake huri i te ao whanui

1.

Me kaha nga iwi taketake kia huri ki te whakamarama ki te whakamahuki i ona ake
tirohanga ki tona ao, &, no tua whakarere & mohoa noa nei, me te waihanga ano hoki i 6
ratou ake aria e hangai ana ki te matauranga nei.

Me noho ko te mana whakahaere o te tukanga whakaako i énei momo matauranga Ki
nga iwi taketake tonu ma reira e poipoi ai, e waihanga ano ai.

Me G tonu ki te auahatanga hei whakatomene, hei rangahau i nga korero & tanohunohu
ma, &, ma ténei ahua auaha ano ra ka hahu ake and ai i nga korero o te ao kohatu ra ki

ténei ao tdroa nei.b

®Royal, T. (2002)

1. The need for indigenous people to articulate our interpretation of our worldview, both traditional and
contemporary, and for us to create our own indigenous epistemologies and theories of knowledge.

2. The need for indigenous peoples to be in control of the processes by which indigenous knowledge is taught,
preserved and created,

3. The need for indigenous people to embrace the ethos of creativity, to explore , research traditional knowledge
bases inspired and motivated by creativity that will revivify those knowledge bases and traditions in the contemporary
and modern worlds.

Na reira i roto i ana haereere me ana wananga me nga tangata taketake i whakapuare ai ko aua

korero and ra. Ahakoa n0 hea uri noa i te ao, e hoki ai a Ngai Taketake ma ki a ratou korero,

ki a ratou korero, ki a ratou tikanga, e kore, heoi and kei te kaha whakaatu mai nga tatauranga he
ongeonge ténei hunga. A, kua noho ko énei kahui tangata hei matanga hei kai pupuru hei kaitiaki

and hoki i nga korero-a-iwi, a-hapl nei.

Kaore e kore, he wharoa, he rétd teénei kaupapa teénei mea te matauranga Maori i te mea e hia ké
nga iwi o te Maori. Kaore e taea e te tangata kotahi te kopa ona ahuatanga katoa. Heoi and, kei
reira hoki nga whakautu, nga aria, te rongoa, kei roto katoa i te reo, i te taiao, i nga karakia hei

arahi i te iwi Maori ki te puna o te méhio, o te matau, o te maramatanga.

Me kore ake ko te reo Maori me péhea ké hoki e whakadhua i ana tikanga me ona ahuatanga
motuhake katoa. Koia hoki te huia kaimanawa e noho huna ai. Hei taunaki i te hiranga o te reo

Maori, hei tarai i te whakaaro Maori ko Te Whare Kdrero o Te Reo Maori na Milroy, (2010:8)

“..Ko te roro te nohoanga o nga tautiaki o te whare korero

Ko te matapihi te whakakitenga atu i nga whakatipuranga

Ko te tatau te ara ki te hurutanga o te reo me nga tikanga
Koia ténei ko te tawaharau, ko te whare korero o te reo Maori
Kati ta tatou tangi ki a ratou kua riro ki te po

Téna tatou ka tahuri ki te kumanu i te reo

Kia td tonu ai te whare korero hei whare tawaharau

Mo te reo ki te ake, ake rawa

Ara kia mau te rongomaiwhiti o te reo nei

Kia ngunguru ai i te ao i te po”

Na reira, ko te reo hoki te tino 0 nga kaupapa hei penapena ma Ngai Maori ka mahue nei, ki te
kore ko wai hoki tatou? Kei te pari tonu o te rua kdiwi te reo e tawéwe ana e ai ki nga tatauranga.
Na reira, me matike mai e te iwi Maori me tuku te arero kia korero Maori, kei mate i te mate a
Moa. Na Hémi Henare te whakatauki nei (Wai 262, 2010)

“Ko te reo te mauri o te mana Maori”.

Koia ko te reo te hiranga o nga kaupapa hei kimanu hei whakarauora, ma te reo e mana ai nga

ahuatanga me nga anga Maori.

Ngé Anga Maori

He nui ngd momo tauira a téna, a téna e whakamahi nei i nga tikanga me nga aria Maori hei
whakamarama i étahi ahuatanga, hei taunaki i tetahi whakaaro. Ko ta (Graham, 2009) ko te

whakapapa hei aria rangahau hei pou tarawaho rangahau an6 hoki.

T

[ Histories ] [ Narratives ][ Experiences ]

~ | _

e/ O\ T

Thinking Debating Storing Acquiring

Kia tiki atu au i tana tauira ka whakahangai atu ana ki te kaupapa nei kia kite ai i tana hangai pa
ki ténei anga ki ténei rangahau taku. E whakamana ana i te whakapapa me 0na tini ahuatanga,
engari ka heke tonu ki tenei mea i ki ai a (Graham, ibid) ‘Narratives’. He whakatairanga i te
tangata nana ké nga korero. Koinei hoki te ahua o te anga i whakamahi ai au i ténei rangahau.

Ko te Pou Tarawaho ko Te Pohiri ké i noho i waenganui.

| Mhakepspekosiaw?

Na reira, autaia te anga a (Graham, ibid) me ana whakamahuki md te ahua o nga mahi. He tauira
hoki te hua o te tini 0 nga mahi @ nga matanga & nga pukenga na ratou i whakapeto ngoi kia hoe

ngatahi, kia tau ai te waka rangahau Maori ki Ona tauranga.

” He Anga i whanau mai i ta (Graham, 2007) e whakaatu ana i te hangai o tana ki taku kaupapa rangahau

He nui nga tipua kua para i te huarahi, kua whakaatu i te huanui, a, kua whakatakoto i te manuka.
Ko te whainga nui o te tuhinga nei kia whakanuia a ratou mahi me te kawe ake i te wero ra kia
whakamana mai, kia whakanuia a tatou tikanga me te whakaatu and hoki i 6na whakamahinga

rangiwhawha i roto i nga tini horopaki.

Nawhai and kua nanaiore atu ki nga pataka korero Maori hei tiapapa md te whakatdomenetanga
nei. Ka tapae atu ra i nga korero me nga tikanga rangahau i whaia, i a au e tuhituhi ana i te
whakapae nei. Kua whakatakoto ketia te wahanga i mua mai i étahi o nga korero tuku iho a nga
matua, a nga tipuna e whakatauira i te dhua o te rangahau Maori. Waihoki, ka noho ko énei
korero hei arohaehae i nga whakautu a nga kaiurupare, hei wero hoki i te hinengaro kia

whakaaro whanui, wharoa mo ténei kaupapa rangahau.

HE PUNA PAKIWAITARA

Marakerake ana te kitea i roto i nga kohinga korero nei, i nga whakapapa, i nga moteatea, i nga
waiata me nga whakataukT, i nga whakairo and hoki @ kauheke ma, nga mahi autaia a te wahine
Maori. Ara noa atu nga korero e whakapuaki i nga mahi nei. Kei pohéhé étahi ko nga tane anake

nga tuatangata o nga pakiwaitara heoi an6 e plrangiaho ana te kitea 0 nga wahine me a ratou

tenei wahanga o te whakatewhatewhatanga ka tirohia ka arohia &tahi o nga korero whanui nei.

E toru nga wehewehenga t0 te wahanga nei, a, Te Kauae Runga, ki konei tapae atu ra nga
korero 0 nga atua ka tahi. Ka rua ka heke ki Te Kauae Raro, nga korero mo te ira tangata. E
whakamaru ana énei Upoko e rua i nga korero atua, tangata, tikanga, tae noa mai ki nga korero-
a-iwi, a-hapl ano hoki. Ka kohukitia ai nga korero nei me 0 ratou hangai, kore hangai ranei ki
taku e whakapae nei. Ka mutu ka noho ko énei kdrero, kupu, paki, te anga noku i whakamahi i a

au e kohikohi i nga urupare a nga wahine i whai wahi mai ki te rangahau nei.

TE KAUAE RUNGA

Te Kore, Te Po, Te Ao Marama

Ko tétahi mea nui whakaharahara ki te iwi Maori ko te whakapapa. Ko te whakapapa te taukaea e
rangitamiro nei i te rangi ki te whenua, i te whenua ki te rangi, me dna ahuatanga huhua katoa o
ténei ao, wairua mai, tinana mai, hinengaro mai. | reira i te orokotimatanga o te ao, ahakoa, ko
tehea korero e whakapono nei koe, ko lo, ko Ranginui, ko wai atu, ko wai atu, kei reira ténei aria,
tenei whakaaro ténei ahuatanga ko te whakapapa. Ko te taihema uwha me te tikanga o te
whakawhanau tamariki ka kaha kitea i roto i nga korero mo te orokohanga mai o te ao Maori. | te

timatanga ko Te Kore

“Te korekore i takea mai, ki Te po-té-kitea, Te Po-tangotango, Te Po-whawha, Te Po-

namunamu ki te wheiao, ki Te Ao Marama (Marsden, 2003:21).

Ahakoa Te Kore i roto i Te Kore ki Ta (Marsden, ibid) i reira te pitomata koia tonu te parekereke i
tinaku ai nga mea katoa o ténei ao tukupl. Na reira, e hangai tonu ana te tipu nei ki te hapitanga

o te wahine ara te whare tangata.

Hani Raua Ko Puna

Ka heke ki a Hani raua ko Puna. E ai ki nga korero o Tainui (Te Rakeitanga o Te Reo, 1997) ka
noho a lo i te Toi-0-nga-rangi me dna tini mea katoa kua ofi i a ia te kapui. Na lo ka puta ki waho
ko Hani, kua hemo noa iho tona wairua i te kbingotanga, ka atitirauhea, @, ka aritarita ia ki te rapu
i te mea nana i ingo. N6 muri tata mai ka puta ko Puna. | taua wa tonu ka hangaia nga kikorangi
hei whakawehe i a raua, ko Hani ki runga, ko Puna ki raro, i waenganui i a raua ko Te Tumu. Ka
tapaina te kikorangi i haere ai a Hani ko te Angi-tama-tane, ko to Puna ko te Angi-tama-wahine. E
ai ki a (Jones, 1960) ka puta atu raua ki te kimi i te mea, ki 0 raua whakaaro kua ngaro i a raua,

ara ko raua ano0. Ka haereere mokepdihi atu raua ki nga rangi-ti-haha; a ka kaewaewa tawhiti

atu raua. Ka tukua atu e lo nga Apa-whatukura ki te Angi-tama-tane ki te whai i a Hani, i tukua
nga Apa-mareikura ki te Angi-tama-wahine ki te kimi haere i a Puna. Kaore i rokohina te tokorua
nei e nga Apa, ka ngaro atu a Hani raua ko Puna, a ka hoki nga Apa ki te Toi-o-nga-rangi. Heoi
and, téra te tokorua e rapu ana i te mea kaore tonu nei raua i te mohio; ara ko te ara o te toa ki te
uha, o te tane ki te wahine. Ka kore and i kitea e raua to raua i kimi ai, ko te hokinga o Hani raua

ko Puna ki Te Tumu ra and.

E whakaatu ana ténei korero i te ‘karanga o koingo’. Kihai a Hani i mohio ki te ahua o Puna,
kaore hoki a Puna i mohio md Hani engari i rongo tonu raua tahi i tetahi kdingo, i tétahi kare-a-
roto i tétahi rongo nd roto mai i a raua, a, i runga and i taua rongo ka puta ki te whai i t0 raua i

kdingo ai.

Té rongo te tangata i €ra rongo ina he hoihoi te hinengaro i nga mahi, i nga whakawai o te ao. Me
pahoho te tangata kia rongo hirea nei &ra momo kdingo, me nohopuku tonu, a, me ata aro ki a ia
ano, tinana atu, wairua atu, whatumanawa atu, e rongo nei ia i te tino ingo o te ngakau. He
rongonga i te tuatahi engari ko te mahi nui ko te whai i tona e rongo nei ahakoa kaore ia i te tino
mdhio ko wai he aha rawa ranei téra ahuatanga e rongo nei ia. Na reira e KT ana ténei korero, ka
tfimata te rangahau i te ingo, i te hiahia, i tétahi rongo nd roto mai i te pu o te tangata. He
ahuatanga ka hua mai i te ngakau o téna, o téna o tatou ka heke a whakapapa, haere ake nei,

haere ake nei.

Te Whakapapa o te Rangahau

Ko ta Tainui and hoki na Hani raua ko Puna, ka puta ko Tikiahua raua ko Tikiapoa. Ka puta raua i
te tahataha o te awa o Hikarahi, te awa e whakawehe ana i te rangi me te whenua (Jones, 1960).
| auahatia raua i te uru pakeho, ka mutu, ko ta Jones (ibid) i whakaahuatia raua ki t0 te tangata
ahua. NO te otinga ra and o te hanganga, i takoha atu ko te manawa ki a Tikiahua. Ko te ingoa o
te manawa ko Rangahau, (te ha pakirehua o te ora). | tohia e lo te manawa ra ki énei kupu, koia

ko Rangahau ténei, ko te manawatina, me te manawatoka. (ibid).

T0 te whare wananga o Tainui and hoki, ko te toto o Tikiahua raua ko Tikiapoa te mea e
whakaawe ana, e akiaki ana i te wairua o te tangata ki te whai i nga matauranga o nga atua
(ibid). NoO te takutakunga o te karakia nei i timata ai ténei mea te rangahau. Ka ahu mai te
rangahau i te ngakau o te tangata, katahi ka whakatenatenahia te wairua e Toto ki te kimi haere i

te hua o patai, ara ko matauranga.

Ka heke, ka heke ki a tatou me ténei kaupapa e kia nei ko te rangahau, ka kitea i roto i nga
pataka korero o téna hapl, o ténad iwi, te ingoa kia rapu, kia haurapa, kia kimi, ki te
whakatewhatewha, he ahuatanga i heke mai i nga atua. Kei roto pd i te ngakau te hiahia ki te
patapatai, ki te uiui, ki te urupounamu i te makoi, kia kitea ai, kia whaia ai te urupare me tona
mohiotanga. He mea tuku iho a-waha nga korero a nga tlpuna, e rokohina atu ai i roto i nga
moteatea, i nga waiata, i nga whakapapa me nga pakiwaitara a téna iwi, a téna iwi. Kei téna ana

korero, kei téna and ana kdrero mo te drokohanga mai o ténei mea te rangahau.

Nei ka tapaetia atu étahi o nga paki hei whakatauira i te ahua o te rangahau ki ta te Maori titiro, ki
to te Maori i mohio ai. NO uki ké énei korero, heoi and mutu ana he ngako t0 ia purakau, he
akoranga, he kaupapa o roto hei arahi i te tangata, i te kairangahau and hoki ki te hua o te
wananga. Koia tétahi plrakau mai i te orokohanga mai o te ao; anei and he korero hei tirohanga

ma tatou e pa ana ki a Ranginui raua ko Papatlanuku me a raua tamariki he kahui kairangahau.

Ranginui raua ko Papatianuku

Ka heke ki te korero o te wehenga o Rangi raua ko Papa. He mea puta mai a Ranginui raua ko
Papattanuku i te pitomata i roto i Te Kore kia tau atu ki Te Po (Reed, 2004:6)

“Na te kore i ai
Te Kore te whiwhia

Te kore te rawea

Ko hautapu, ko hauora
Ka noho i te atea

Ka puta ki waho te rangi e ti nei”.

Ka takoto kau ana te tokorua e tauawhi nei i a raua and. Noho kau ana nga uri o te tokorua nei i
waenganui tonu i a raua. Matangerengere ana te noho a nga tamariki. P atu, p0 atu té kite ratou
i tetahi paku hinatore engari po kutikuti anake. Korangaranga katoa nga uri nei ki te oke po, a,
mea rawa ake na étahi te minanga ki te ui atu “He aha ke kei tua o te p6?” Nawai, ka hui, ka tohe,
ka kakai, a, ka whakawehe a Tane i ona matua, kia noho ko Ranginui ki runga, ko Papatianuku
ki raro. Kei a Papatianuku mo te poipoi me te ata tawharau i ana tamariki ahakoa ta ratou
whakatau kia whakawehe i a ia me tona ipo a Ranginui. Kihai ia i mau riri engari and ka huri tonu

ia ki te manaaki i a ratou.

Nei ka kite i te tukanga na nga atua i whai, ara, te ahua o te hui, o te wananga, o te tohe. Katoa
énei ahuatanga i timata mai ai i te kdingo i te patai o étehi ki te kimi wheako i tétahi atu mea
haunga ko te pd noa iho. Kihai a Tane i mahi mona anake, engari hei painga mo tona whanau:
ahakoa té mohio ia ki te ahua o te noho i te a0 marama, ona painga me 6na and mate. Koina
hoki tétahi ahua o te rangahau Maori, he hua ka puta mo te whakaminenga, kaua mo te hunga
rangahau anake. Ka tau te noho a nga atua ki te ao marama, mea rawa ake ka mokemoke, ka

rongo and a Tane i tétahi kdingo ka toko mai te urupounamu ko wai hei hoa moku?

TE KAUAE RARO

Te Kimi i te Uha

Ka timata a Tane i tana rangahau, i tana kimi i te uha o te wahine. Ko ta (Robinson, 2005) korero;
whai muri i te wehenga a Ranginui raua ko Papattanuku, ka tupu te hiahia o Tane ki te whai i te
ira wahine hei hoa mona. | a ia e kimi haere ana i te uha o te wahine ka titiro tamina atu ia ki tona

mama a Papattanuku, engari ka kT atu ia ‘e tama, kaua e tiro péna mai ki ahau.’” Ko te whakautu

a Tane ‘Erangi kaore and au kia whai wahine kia ngata ai te ingo’. Katahi ka tohutohu atu a
Papattanuku ‘teéna, haere atu koe ki te one i Kurawaka, ki reira tauiratia ai tau e hiahia na.” No
reira, i Kurawaka ia e rangahau ana e rapu ana i tana i hiahia ai. Na, i te uku i Kurawaka ka
waihangatia, ka auahatia a Hine-ahu-one, (ko Hine-hau-one, ko Hine-i-tauira ki étahi) e Tane

ratou ko étahi o 6na tuakana. Katahi ka hongi, ka tihewa ‘Tihei Mauriora’ a Hine.

Na konei i kite atu ai te hiringa o Tane ki te kimi i tana e hiahia ai. Ka haere, ka uia nga tangata e
ia, mutu ana na Papattanuku i whaki atu ki a Tane ki hea haere ai, i a ia te mohiotanga. Ka
haere tonu ia, ahakoa kaore tonu ia i tino mohio he aha tana i hiahia ai, tae noa ki te wa i kite ai, i
rongo ai ia i te ha o Hine-ahu-one. Ehara i te mea nana anake ra, heoi and he mahitahi i ona
tuakana, i 6na téina hei oranga and mo ratou. Ara he hua ka puta mo te tini kaua mo te takitahi
anake. Mutu ana i te auahatanga o Hine-ahu-one ka moe raua ko Tane, puta ko Hine Titama, ko
Muri-ranga-whenua, ko Mahuika and hoki (Sproul, 1979; Tanenuiarangi, 1988). Kitea tonutia nga
ahuatanga autaia o nga wahine nei e puta puta mai ana i nga aitanga o énei ra, hei whakat i te

tiranga o te tai-tama-wahine i te taha tonu o te tai-tama-tane, a, i tauiratia e Puna raua ko Papa.

Hine Titama

Na ka moe a Tane i a Hine Titama ka puta i 0 raua uri. | a Hine Titama e poipoi ana i nga tamariki
ka matai ia i nga mahi a te whanau ka kite ia i tona mama, &, i ana tamariki, a, ka toko ake te
huatau mdna and ko wai hoki tona matua? Haere atu ia ki tona mama ka uia ia na wai au? Ko
wai ké toku papa? Horokukl ana a Hine-ahu-one ka kaupare ké ia i te patai kei mate tana
tamahine i te whakama. Heoi and U tonu a Hine Titama, ka haere ia ki tona hoa rangatira ka tuku
i tana patai ‘e Tane na wai hoki au, ko wai toku papa'? Ko ta Tane paremata, téna ui atu ki nga
poupou o t0 whare, ki reira whai maramatanga. Au€, i a ia e whakarongo ana ki énei korero
katahi nei ia ka marama he hononga irawaru ké to raua. Nei ka kite i te hautoa o te wahine nei,
ka whiriwhiri ia kia wehe atu ia ki Rarohenga. Na Tane ia i whai, nana ia i inoi kia noho tonu ki te
ao tdroa nei hei penapena i nga tamariki o i te ao, mana ratou i te po (Mikaere 2003) Ki konei kite

atu ai i te panonitanga, atu i a Hine Titama ki a Hine-nui-te-po.

Katoa nga kaupapa o te tuhinga nei ka kitea i roto i tenei korero kotahi noa iho. Ko te ‘karanga o
kdingo’, ara ko te ingo kia mdhio ko wai au, ka tahi. Ka rua ko te tukanga o te rangahau, ko te ui
atu ki nga tangata e tika ana engari kia tUpato ra, kei riro i a koe te whakautu. Hei whakaoti atu ko
te panonitanga, i te nuinga o te wa ki te puta te tangata i nga wa piere nuku, ka kaha ake ai te

tangata. Erangi ehara i te mea he Orite ki t0 te tangata i mua mai, e kao.

Maui Tikitiki-a-Taranga

He whanui te mohiotanga ki te mahi a Maut Tikitiki-a-Taranga i te ao tdroa nei. | tona
whanautanga mai ka pohéhé nd tona mama a Taranga i whanau kahu mai, a ka takai ki tona
tikitiki ka tukua ia ki te moana (ibid). Na tétahi tupuna kordua ia i whakatipu, a, i poipoi, a, taro
rawa ka pakeke ka haere ia ki te kimi i tona whanau, ki te kimi ko wai ia. Ki ta nga akoranga a
Waitaha (Brailsford, 1994) he nanakia a Maul he tama wero atu ia ki dna pahake. Kaore i
arikarika nga mahi whakatewhatewha, nga mahi amionga ana. Ko te hinga ake o tana lka, téra,
ko te raweke ahi téra, ko te hopu i a Tama-nui-te-ra téra. | te wa i whakakerer( i a ia and, nona i

whai haere i tona mama, a, ka tdtaki ia i tona papa.

He mea ata poipoi a MauTt e 0na kuia. Na tétahi tona kauae i tuku atu ki a ia, he mdhio nona he
tipua tonu a Maur. Ki ta étahi he mea raweke na Maui kia riro i a ia te kauae ra (Mikaere 2003)
heoi ano, he kuia atamai te kuia a Muri-ranga-whenua nana i tuku i runga i te mohiotanga mdna
and te kauae, ehara ia i te riwai. Koina hoki te kauae i whakamahia hei patu i a Tama-nui-te-ra, i
waihanga hoki i te matau i hia ake ai Te-lka-a-Maur. He kuia atu and 6na, nana te ahi i tuku atu ki
a ia, heoi and ko te tino tauira a te tuahangata nei ko te tauira whakaohiti, ko te tauira
whakattpato o te rangahau. Ka kitea ténei i te wa i huri ai a Maut ki te patu i tona tupuna kuia, i a
Hine-nui-te-pd. Koinei pea te mutunga mai o te pakaha nana o ana mahi autaia. Ki ta étahi o nga
korero he mohio no te kuia i te hau mai te mokopuna ra, &, he aha hoki tona take. | te rongotanga
iho o ténei hau ka tuku i a namu, a naenae hoki ki te tiki mai te toto o Maur, a, ka panipania te
toto e ia ki te tatau o tona whare, ka moe. Ka tae mai a Maui me ona hoa a Tiwaiwaka, raua ko
Tatahore. Mutu ana a Maui te whakaroaro md tona hanga (ki ta étahi he noke, ki étahi atu he
mokomoko) ka timata i tana kuhunga. Ka totoro ia ki waenga i nga kiiha o tona kuia, kia hou ki
tona puapua kia patua ai te mate. Mea rawa ake ka kata mai a Tatahore. Katahi ka oho te kuia, &,

i a Hine-nui-te-p0 e kukuti ana i dna kiha ka oke, ka karapetapetau a Maui a, ka raku i te

kopainga o te whare tangata o Hine-nui-te-p0, &, koina te rerenga tuatahi o te toto, ara, te awa o

te atua (Témara, Pou. Pers Comms, 2009), te mate-a-marama.

Mahue kau mai ko te ha o te kdrero a Maui haere ana ia ki te mate. Heoi ehara i te mea he mate
kurT noa iho e kao, ko te hua ké ina mate te tangata ka hoki ia ki te kuia kukume tangata ki te po,
te kuia aroha ara ko Hine-nui-te-p0 ofi atu ai. Hei ta (Mikaere, 2003) marakerake ana te kite i te
mana o te hokakatanga wahine i roto mai i nga korero nei. Ko te ara ka puta ai tatou ki te whai ai
ki te a0 marama nei, ko taua ara and hoki te ara e hoki ai tatou ki te p6. NO reira, ka puta mai i
nga whakaohiti nga whakatlpato ki te hunga e rangahau ana. Kia tlpato te tangata i ana mahi
rangahau mo te tlpono ka hinga ia i tétahi. He tika téra korero he tipua, he tangata mo te tupuna

nei a Maur.

HE PUNA ROIMATA

Koia i kia ai he puna roimata nga wahine, hei ta (Karetd 1974) Ma roimata raua ko hiipé e whiua
ki te marae, katahi pea ka ea a Aitua: Koia tonu ko te wahi ki nga wahine, ki nga ruahine ko te
tangi ko te karanga ko te manaaki i te manuhiri. Ko te karanga te mea tuatahi ka rangona e te iwi
me kore ake, ka kore te manuhiri e eke ki te marae atea. Ko ta te kaikaranga mahi he whakatapu
i te ara e haere ai nga manuhiri, kia karanga an6 hoki ki nga mate kia hoki wairua mai kia mihia,
kia tangihia ratou. Ko ta nga wahine he tautiaki i te taha wairua kia noho haumaru ai te hunga

hau kainga tae atu ki te hunga whakaeke ano hoki. Hei ta (Mikaere, 2003:61)

‘He hononga ténei ki te aheinga me te mana o te wahine kia whakawhiti i waenga i te

tapu me te noa”.8

Kei roto katoa i nga korero kua tapaehia i te wahanga nei e whakamaori nei, nga aria o te
hononga o te tane me te wahine, o te mahitahi, e whakamana. Ko te taunakitanga ka puta i nga
matapono, nga huanga me nga tikanga e noho waiwai ana i roto i nga momo korero e toru nei.
Anei te tapae atu étahi o aua matapono. Ki ta (Hine Waitere-Ang 1999:13) anei ké nga huanga a

nga wahine i roto mai i nga korero tuku iho nei

8 Mikaere, A. (2003:61)It is suggested that the reason why it is essential that a woman led each side had to do with
preserving the spiritual safety of her group, and that this links in with the women’s powers to mediate the boundries
of tapu and noa”.

e “He mana nui 0 ratou, &, e whakarato hoki ratou i nga ara e wawa ai i te ohaoha,
i te torangpd, i te mana & hapori ano hoki;

e Ko ngéa tuawéahine nei nga kaipupuru o te matauranga, o te hangarau, o te
mohiotanga i a ratou e whakaatu ana;

e Hautoa me te tino rangatiratanga™

Apiti atu ki énei ko nga tikanga ka whaia ka whakamanahia ko te hui, ko te wananga ko te
patapatai ko te ui ko te haurapa kia puta ai te maramatanga i te wa e mautohe ana te hunga. Na
konei i kite ai i nga tini ara @ tinohunohu ma me nga taonga i whakarerea iho ki nga uri

whakaheke.

He Whare Tangata

Na nga kukuia o te kauae runga i whakatauira te mahi a te wahine ki nga aitanga a Hine-ahu-
one. Ki reira kite ai i te taumata me te mana o te wahine, heke ki 0 tatou tlipuna o te ao tiroa nei.
Kaore i arikarika nga wahine e pénei ana te miharo, nga ihuoneone e whakaatu ana i nga tini
pumanawa i nga tini pkenga a, ka noho ko ratou nga kaipenapena o te iwi o te hapl o te
whanau and hoki. Ara noa atu nga tiranga huhua o nga wahine péra i te whare pupuri korero,

whakapapa, waiata. Hei ta (Ogden, pers comms, 2004)

Ko te paepae te arai whakamutunga hei kaupare atu i ngad mea kino, ara, i nga makutu,
i nga whaiwhaia a ngé kaikorero. Koia hoki te take e td atu ai nga tane i te nuinga o te
wa, i te mea ki te makutungia mai i te tane ka mate pea ko ia anake engari ki te

makutuhia te wahine ka heke-a-whakapapa mo nga tau e rima”.

9 Waitere-Ang, H. (1999:13) “They are power(ful) in their own right and provide channels through which economic,
political and social status is distributed. Women characters often enable those associated with them with knowledge,
technology and wise counsel while further exhibiting characteristics of — Courage and self determination”.

Ka tautoko hoki a (Mikaere 2003) i ténei whakaaro md te tliranga o te wahine ki runga i te marae.
Hei tana ehara i te mea he ngoikore nd nga wahine heoi and, he whare tangata te wahine,
Nawhai and kaore e kaha kite i a ratou e korero ana i runga i te marae atea. Heoi ano, koia tonu
te reo tuatahi me te reo whakamutunga ara, ko te reo karanga me te reo waiata. Na reira, me
tawharau nei i nga whare tangata heoi and he mahi nui a ratou hei whakatau i nga manuhiri, hei

tangi hoki ki nga mate. Ko aua roimata ka hi ake mai i te manawa-whenua o te wahine.

He Puna Manawa

He puna manawa téna e hii ake mai i te tataotanga o PapatGanuku and nei ko 6na kare-a-roto
éra. Ki te tiaki pai te tangata i a Papattanuku, ka mutu ka kounga te wai e puta mai ana i a ia,
heoi and, ki te tikinotia ia, ka tahawahawa te wai. Kia tiki atu au a (Ogden, pers comms 2005)

kupu i whakataukihia i tétahi hui rimaki reo Maori i Taumata o Te Ra

“Kei te mate au i to whakamomori’

He korero ténei na Papatlanuku e ki ana na te tangata arokore ki te tiaki i a ia ara he momo
whakamomori téna i te mea ki te mate ko ia, kua mate hoki te tangata. Kia hoki ki ta Emoto
(2005: xi) korero mo te drau o te tinana (pakeke nei) he wai. He tika and hoki t&éna md te tinana o
Papattanuku ko tona 70 orau o tona tinana he wai. Na reira, kia waihape and au ki taku korero
mo te kounga o te wai, ara, ki te tiaki pai i a koe and ka ora koe, ki te kore ka pangia koe e nga
tini mate ka tahawahawa t0 wai. Anei tétahi pépeha hei whakawhanui i ténei whakaaro Oku
(Mead & Grove, 2001:394)

‘Te tiitae o Matuarua’.

Hei ta te whakamarama no roto mai i te (Pukapuka Kura Reo Maori i t0 i Waimarama i te
Kohitatea 2007:100)

‘He nui te wa e kite ai tatou i te moana me tona ahua i muri 0 ngé marangai nui me nga
waipuke i rukea atu ai nga kino o uta ki tai. Ko te Matuarua he momo taniwha no roto o te
moana, ara, o te waitai. Ki te kite koe i te &hua o te paru o te wai moana na te whiunga a
te wai méori i Ona paru, na te akinga ranei & nga ngaru o te moana ka rere ko nga kupu

nei, te tutae a Matuarua’.

Na reira, whakaarohia i te wa o te awha, o te hauaua, ara nga piere nuku, ka ahua paru te wai, ka
kdrehurehu te kite na reira, ka whai rautaki te tangata kia ora an0 ai ia kia tau and te wai. Ko te

titae o Matuarua téna.

Na reira, ki te tiaki nga tangata i nga ara wai, nga manga, nga awa, nga wai o Papa, otira, o tona
tinana ake, ka waiora pea nga tangata. E hoki and ki ta (Emoto, 2005) me ana whakataunga
nana e whakamatau ana i nga wai huri noa i te ao nei. Ko te whakapae ia, e rongo nei i te wai i
nga iarere o te ao tukupd nei (ibid); pai mai, kino mai, ka panoni mai i te ahua o te wai. He mauri
t0 nga mea katoa, na reira, e tika ana ko nga tangata katoa ka pa atu ki a koe me ona au, kino

mai, pai mai ranei ka whakaawe i te ahua o t0 wai, otira i t0 waiora.

HEI WHAKAMAHUE

| ténei wahanga i whakatakoto i nga puna whakaaro e hangai ana ki te ahua o te tuhinga
whakapae nei. Ko te tuatahi, kua ruku akahu nei ki te puna rangahau me nga korero i matapaki ai
i te ahua o teénei mea i roto i nga tau e toru tekau, &, mohoa noa nei. | kaukau and hoki ki te puna
pakiwaitara e whakahuaki ai i nga tini tiranga whakahira nei o nga wahine Maori i roto i nga tini
horopaki o te ao Maori. Ka whakapuaki ano hoki i te ahua me nga tikanga rangahau na nga atua
na nga tlpuna me te rétdtanga o nga korero nd roto mai i aua korero. Kua toro atu ki nga
tangata, ki nga puna matauranga e taunaki nei i te tahu o te whakapae hei tdapapa mo nga

whakamahuki e whai iho nei. Kua tihura ano hoki i étahi paku kdrero mo te mana o te wai me te

hiranga o te wai ki te tinana o te pakeke o t0 tatou taiao and hoki. Kua whakato i te hua o te

whakaaro hei wananga i konei, otira, haere ake nei, haere ake nei.

Marakerake ana te kite he iwi rangahau te iwi Maori, he autaia tonu nga wahine me a ratou mahi
nui kia ora ai te iwi Maori ahakoa, a-papori, a-torangpu, a-iwi, a-hapd, a-whanau and hoki. Ko te
wahanga e whai ake nei ka whaiwhai haere i te whakaaro he puna roimata nga wahine ka ata
tirohia nga tdranga o nga wahine me nga tane i runga i te marae. Ka whakaatu and hoki i te

hiranga o nga tikanga o runga i te marae me dna panga ki taku whakatewhatewhatanga nei.

UPOKO TUATORU - WERO

Ko Tu koe ko Rongo koe ki aku mataara

Tahi a te ki tahi a te wananga!'?

WHAKATAKI

Mutu ana te hihunu i te ahua o te takiwa me te taiao o te kaupapa rangahau nei, ara, te toro atu
ki nga puna whakaaro o téna o téna i tapaehia i te wahanga i mua mai. Kua oti katoa te whakarite
i nga whakaaro i nga kupu korero i te tomokanga ka huri te aro ki nga kaitaki e taria ana te kite,
ae ranei ka tiki atu i te rautapu kia watea mai ai te ara ki nga kaikaranga, kia timata te whakaeke
ki nga rae wahine nei. Ki konei ka whakaarohia nga tikanga matatika o ténei mea te rangahau me
te noho tahi a te tangata whenua me te manuhiri. Te ekenga ki te marae o nga kaiuru me nga

tikanga o taua hononga.

Ko te kaupapa ia ka ata wherawhera i ténei wahanga, ka whai i ta te wahanga i mua mai. Ki
konei kite atu ai i nga tini mata o ténei mea te rangahau, te haurapa, me te kiminga ki te whai i te
matauranga hou, kia tipu, kia ora ai te tangata me nga tangata, kia whai and hoki i te matauranga
hou. Na reira ka noho tuakana mai €ra korero rangahau i a au e takitaki haere ana i pou
tarawaho rangahau o te kawa o te marae. Ara noa atu nga kaupapa hei whakaarotanga, ara, nga
paearu me nga tikanga kia haumaru ai te noho @ nga kaiurupare, na reira, nei au te tapae atu i
taku anga. Mutu ana te whakatakoto i te ahua o te anga me nga tikanga rangahau nei, ka huri ki
te ata whakamarama me te whakahangai i taua anga ki te huanui rangahau naku i whai kia ea ai

te uiuinga whaiti nei.

'® He wahanga ténei o tétahi tauparapara, e ai ki a (Ogden, pers comms, 2006)"He tau whakawahi korero ténei kia
aro mai te iwi ki te ti o te tangata ki te whakarongo mai ki te ngako o ana korero. ki te pakari o tana td, ki te tika o
tana td, hei kaikawe whakaaro nd Hui Te Rangi Ora”.

Te Marae

Kia titiro iaianei ki te horopaki o te pou tarawaho e korerotia nei, ara te pohiri. E ai ki a McFarland,
(2003) Ko te kawa o te marae he whakatGtd dna pou arataki kia whai hua ai te whakatipu i nga

kupu, ma te reo rangatira ano hoki te whakahau.

Ko te marae te kainga ka whai wahi ai a tatou tikanga ake, me t0 tatou reo rangatira. Ara, kei
reira e rangona ai te wainene o te reo, wahine mai, tane mai, me ona ahuatanga katoa. Te reo
opaki, te reo 0kawa, te reo-a-tinana, te reo reitd, te reo pohiri, me te reo poroporoaki. Ko te reo
Maori te kaikawe i te whakaaro, i te tumatatenga, i te harikoa i te hinapouri. Ko te reo me te mita
tonu e whakamana ana i te mana ahua ake o te iwi, o te hapd no ratou nei te marae. Hei ta
(Karetu, 1975) Ara noa atu nga matauranga Maori, kaore and kia tuhia, ka kdrerotia i runga i nga

marae, huri i te motu. Heoi ano ki te whai wahi ai te tangata me pohiri i te tuatahi.

Tika téna he raru ka haere ki te urutomo noa iho te tangata ki te tuohunga e kore e pohiritia i te
tuatahi. Na reira ko tona tikanga ko Te Pohiri te tikanga whakaeke marae. Kei téna iwi 6na ahua

whaitua kotahi.

Koinei te painga o ténei anga, e hangai pd ana nga ritenga ki nga iwi, nga hap, nga whanau ano
hoki no ratou te whenua, nd ratou te marae. Na reira ka kite atu ai i te hé o téra tapanga ko te
‘Maori’ kei pohéhé noa iho he rite katoa nga ‘Maori’ waihoki, ki te U ki ténei anga rangahau ka
whakamana ke i nga iwi, i nga hapl me 0 ratou tikanga ake. Ki te haere atu koe ki Rangitane ko
Paeke te kawa o te marae, haere he tangata and ki whaitua ké atu péra i a Te Arawa ko Tautuutu
ké. Na, ka kite atu i te hangai o ténei anga ki teéna, ki téna iwi, hapd, whanau. E ai ki a Teariki
raua ko Spoonly (1992:2).

“Ina kua tautuhi ko te rangahau Méori te orokohanga mai o te matauranga hou e pa ana
ki nga hononga péapori, & me noho taua rangahau i roto i tétahi tirohanga e whai wahi ai

ko te tikanga Maori”.

Koina i toko ake te huatau kia whakamahi i nga tikanga nei hei pou tarawaho md taku rangahau.
He mea hono ténei rangahau i te ao o nanahi ki te ra apopo, a, ma te titiro whakamuri e taea ai te

neke whakamua. Ko te marae te wahi e whakamana ai taua kaupapa, me ana tini korero katoa.

Te Kawa me te Tikanga

He hohonu ténei kaupapa te kawa me te tikanga he whanui, he wharoa hoki. E kore e taea te
ruku ki ona rétotanga i konei heoi ano, ki konei whakatakoto ai i étahi whakaaro me tana hangai
ki taku kaupapa. E ai ki a (2003:48)

“He noanoa ténei mea te kawa e hangai ana ki nga ahuatanga katoa. He huhua noa ake
nga aria, nga waiaro me nga tirohanga ao e noho waiwai ana i ténei mea te kawa. He
wehi ki ténei mea te oranga me te mohio he mauri to ngad mea katoa na reira me

penapena”.!!

Na reira hei ta (Marsden ibid) ko te kawa te mea e hono a-wairua nei i te tangata ki tona taiao kia
pai ai te noho tahi. Hei tana and hoki (ibid) ina mau ai te tangata i énei whakaaro ka kore rawa ia

e waweruka nei ki te tukino i a Papattanuku i tdna Ukaipo.

Na reira ko te kawa e hangai ana ki nga atua péra i te ta i te kawa, Hei ta (Temara i Te
Panekiretanga o te Reo Maori, 2008) | te tiwheratanga o tétahi whare ka ta i te kawa ma tétahi
karakia Maori. Ma te ruanuku e taki i te kawa kia whakatau ai i te mauri o te whare ki tona momo
and hoki. Mena ra he marae hou ki ta Mataatua ka taki i te ‘Kawa Whakaara’ (Temara ibid) hei
whakatara i @ Rangi, ratou ko Papa ko Whiro, a ka timata i te waharoa tonu o te marae. He kawa

t0 te marae atea, a he kawa an0 hoki t0 te wharenui. Nawhai ano he rereké nga tikanga o te

' Marsden (2003:48) “Kawa was the ritual approach to all things. Behind the institution of kawa lay a host of
attitudes, ideas and cultural perspectives. A sense of reverence for life, of the fitting and proper way of treating
things and awareness of the spiritual essence that radiates from all animate life.....these perceptions prevent a
careless inconsiderate and wasteful use of resources”.

marae ara, ki te t0 te pohiri ki te marae atea i téra o nga tikanga ina ka whakatau te manuhiri ki ro
whare tonu. Ki waho ka whiuwhiu haere nga taiaha me nga patu me te aha noa iho, heoi and md
roto mai i te whare ko te tokotoko anahe, kei haehae i te poho o te tupuna ra. Ko te kawa nga aria
e noho waiwai ana, na ko te tikanga te kauwaka hei whakaea i nga ritenga o taua kawa. Waihoki,
ko nga tikanga nga ture a, te tangata, nana i whakarite hei hapai i nga kupu o te ruanuku me ana
kupu karakia. Ara ka tirohia te kupu ‘tika’ kei reira te maramatanga ko ténei mea te tikanga e pa
ana ki te whanonga e tika arad he kaupapa matatika te tikanga. Hei ta (Temara, pers Comms
2010) Ko te kawa o te marae he kohinga tikanga na te Tangata Whenua i whakarite, a, ki te
takahi te tangata i enei tikanga, he takahi tangata, he takahi marae and hoki, ka mutu he utu kei
te haere. Na reira e ‘tika’ ana kia wharikihia énei whakaaro ki konei ki te wahanga e tiro atu ana ki

nga tikanga matatika o te rangahau, me te kawa o taku tuhinga.

He huhua noa ake nga aria me dna whakamahinga e kitea ana e whakamahia ana i runga i o
tatou marae maha huri i te motu. Ki reira kitea atu, ki reira rongo atu ai i te rerehua rirerire o te
reo me ana tikanga e whakatauiratia ana e nga pukorero e nga toki kaikaranga, kaiwaiata, nga
kai pupuru i te rakau matarua o Ta, o0 Rongo e nga nihowera tae atu ki te hunga tahiti i te tangata.
Kei reira, kei nga marae te ikeiketanga taioreore o a tatou tikanga, kawa ano hoki. Kei étahi
whaitua e ora rawa atu nga tikanga nei, kei étahi and te mahi nui kia hahu ake and ai énei
ahuatanga hei oranga ma te hapl mo te iwi and hoki. Nawhai and, ka tohu taku mata ki
tuawhakarere tiki atu ai i tétahi tauira reo, hei tarai i te whakaaro, hei whakairo i te kupu, hei

whakaatu i te hua o te wananga mo te whakatewhatewhatanga nei.

Tangata Whenua

Te nui hoki 0 nga kupu hei whakaahua i ténei aria ko te tangata whenua, ara, te ahi ka, te
haukainga, mutu ana ko nga tangata no ratou te whenua ra, no ratou te marae, no ratou te mana
whakahaere. Ko ratou nga tangata e manaaki i nga renga o te ahi kia ptkauri. E tika ana kia ata
whakamarama i te ahua o te hunga Tangata Whenua nei me te hangaitanga ki ténei anga. Mena
he matauranga 0u, a, kua U tétahi kdrero ki roto i a koe, kua tuhia ki te rae, a, ka taea ranei e koe
te whakamarama me te whakamahi i aua matauranga i roto i nga tini horopaki kua tangata
whenua téra korero, téra ahuatanga ki roto i a koe. Mena kua tangata whenua mai nga korero nei

i roto i a koutou, &, nawai, nawai, ka maringi noa i te waha mehe wai e rere, a, ka puta i te wa e

tika ana kia puta, kia kore ai koe e mate ki te kimikimi whakaaro noa iho.

Na reira mo ténei anga rangahau koinei te ahua o te tangata whenua e korerotia nei e au. Etahi
wa ka noho ko te kairangahau te tangata whenua ki ana ano kdrero me ona tirohanga, me ona
wheako and hoki. He wa and ka noho ko nga kaiurupare ké te tangata whenua i te mea nana te
korero, nana ano te wheako. Kaore e rereke i téra o nga aria ‘ako’ &tahi wa ka noho ko te pouako
ké te kaipupuru i tetahi matauranga, mohiotanga, maramatanga ranei engari ia he wa and ka

whakawhiti ka noho ko te pouako hei akona ké.

Manuhiri

Waihoki, e péna and mo te ahua o ténei mea te Manuhiri, ki te haere Manuhiri atu, ka haere
waewae tapu ranei atu te uept ki tétahi marae ka noho ko ratou nga tiwaewae. Ki te hoki ki to
runga whakaaro e ki ana ko te tangata whenua te kaipupuri i tétahi matauranga, i tétahi korero
ranei ka noho au hei Manuhiri i ahau e eke ana ki nga ‘Rae’ o nga kaiwhakauru. A, he wa and ka

noho ko au te tangata whenua o oku kdrero ake.

Ko te whainga ia, ahakoa ko teéhea Manuhiri mai, Tangata Whenua mai ranei, ka mohio tonu he
tukanga hei whainga ma ratou. He haepapatanga to te hau kainga ara, ma ratou nga manuhiri e
whakaute, e penapena, a, he haepapatanga and hoki t6 nga manuhiri, me whai whakaaro ki nga
tikanga a te Hau kainga. Koinei te hononga i waenganui i énei ahuatanga e rua. Ko te
kairangahau ko nga kaiurupare, ehara i te mea i noho tangata whenua mai ratou i nga wa katoa
ehara i te mea i noho manuhiri au mo te roanga o te whakatomenetanga. Heoi and i whakawhiti i

waenganui étahi i nga tiranga e rua ra.

TE POU TARAWAHO RANGAHAU

Tono

Ma te/nga kairangahau énei tono e tuku atu ki nga tangata kia akiaki mai ratou kia uru mai ki te
mahi rangahau nei. Ranei ma tétahi uepl te tono ki tétahi kairangahau kia hau mai ki te kohi
korero whakaaro and hoki. Ahakoa na wai te tono i tuku he take kei te haere hei whakahono i
tetahi ope ‘tangata whenua’ ara te kaipupuri i te korero ki tétahi ope manuhiri, &ra e rapu i te
korero i nga tangata whenua ra. Ara noa atu ngad momo tono e kitea ana i runga i nga marae. Ko
te tono kia whakahoki tétahi tupapaku ki tetahi marae kainga, tétahi ka kaha kitea. Heoi and i te

nuinga o te wa ko te tono he mea kanohi ki te kanohi.

Tomokanga

Ko te tomokanga te wahi e tomo ai koe ki te ‘rae atea'2 o te kaupapa e hora ake nei. He wahi e
rauht ai i te hunga e hiahia ana ki te eke ki runga ki te marae. Amio katoa nga tangata ki reira,
tera me tona takunetanga, téra me tona. Ka whanga ratou, ka tatakitaki haere i tangata ké atu, a
ka mohio haere ko wai a wai, &, he aha hoki ona hononga ki te kaupapa. NO reira he wahi e
whakataka ai te tangata, kia rangati ngatahi atu ai hei ope whakaeke e whakautu ana i te
karanga o te ra. Ki konei whakaarohia ai ko wai nga kaikorero he wa and hei kapo atu &tahi kupu
hei whakarawai i te kupu korero, karanga and hoki. He wa kia ata tirohia te taiao o te wahi kia
rongo ai te ha me te mauri o te whenua ra. Ka kohi hoki i te whakaaro ka whakatakoto ki mua i te

aroaro o0 nga tangata whenua. Katahi ka taria te karanga e whakaaetanga mai kia eke ai koe.

Wero

E ai ki a (Salmond, 1976) ko te matataki o naianei he uri kawai heke i nga ahuatanga huhua o te
pakanga. He mea taki e te iwi ina tae mai tétahi ope no wahi ké atu. Ahakoa te kaupapa kihai

12 ‘Rae atea’ here is making reference to the thoughts and experiences of the participants

ratou i mohio mena he hoa, he hoariri ranei. N0 reira ko te matataki, ko te wero ranei tétahi
tikanga i whaia e te tangata whenua kia mohio ai he ope na Ta, he ope na Rongo ranei te ope
whakaeke. Ka tukuna nga uri o Horetiti o Horetata, nga toa a te pa ki te whakatumatuma &, ki te
whakaatu atu i nga plkenga toroparawae, nga pukenga ki te mau rakau, mau tewhatewha, mau

mere ranei hei whakapahunu i te pakanga.

Na reira ko tona hangai ki te mahi rangahau ko te koronga o te kairangahau. Ae ranei, he hua ka
puta mai i tana e rangahau nei mo nga kaiurupare? Ka whakaae mai ranei ki nga whakaaro o nga
kaiurupare me 0 ratou hiahia kia kaua e whakaripene mai i nga uiui. Na reira ko nga tikanga
matatika énei. He hua t0 te rangahau, ka kore e tlikino i nga tangata kua whai wahi mai ki te
kaupapa nei. Heoi i te wa ka tiki atu koe i te rautapu kua whakaae mai koe ki nga ritenga me nga
tikanga o te tangata whenua, ara, kua U ki te eke mai i raro i a Rongmaraeroa, kaua ko Ta. | nga
tau 0 mua ano nei he taiaha te pene. Na tétahi ringa ke tatou i tautuhi, i auaha i roto i nga tuhinga
me he taiaha e tuki nei i te Gpoko. Ina kite atu ai i te manuhiri e tiki atu i te rautapu he tohu téna
kua houhia te rongo. Engari ia me mataara tonu i te mea kei te eke koe ki runga i te marae o
tetahi atu, kaua e takaht, kaua e haere ware atu. Me whakatiwhera i te ngakau me te hinegaro ki

nga ahuatanga ka hua mai. Katahi ka timata te reo wainene, te reo karanga a nga wahine.

Karanga

He whakawhitinga whakaaro, he whakawhitinga wairua ténei mea te karanga. Ma te wahine i te
nuinga o te wa engari kua rongo au kei te Tai Tokerau he momo karanga and t0 te tane. Heoi
and ehara i te mea whakawhitinga korero anake. Ki te karanga te wahine me ata whakarite i a ia
ano kia rite a ia ki te whakahono i te ao kikokiko me te ao wairua. Hei ta (Mikaere, 2003).ko te
whakaaro ia, ma nga wahine e arahi i te mea ma ratou e ata tiaki i te taha wairua o te ope. Na te
aheinga o te wahine ki te whakawhiti i te taupa o te tapu me te noa. Ehara i te mea ma tona reo
anake, engari ké ia, ko 0na rongo katoa ka karawhiu ki tona taiao kia rongo ai ia i te ihi, i te wehi
me te wana o dna tipuna. E ai ki a (McFarland, 2003)

‘Ka haere ngatahi te reo tapu o Ranginui me te reo tapu o Papa-ti-a-nuku’,

NO reira kua whai tlinga te wahine ki te t0 ki te marae korero ai, @ ko te ingoa ko te karanga. He
tiranga t0 te wahine, he tiranga and t0 te tane. Ko te reo wahine te reo tuatahi ka rangona i
runga i te marae. Ko te whakatapu i te ara e haere ai te manuhiri tétahi take. E ai ki a (Pere, pers
comms 2006)

‘Ko te patake o te karanga ko tona oro, ara te aratuku. Ina tika ai te aratuku ka hono te
ao kikokiko ki te ao wairua i te wahi kotahi. Ki tana he ara poutama te karanga e heke ai
te hunga wairua kia huitahi ai ki te hunga ora. | a ia e karanga ana ka hono ia, & ka

karanga i te rangirangi o nga rangi-ta-ha-ha”.

He wahi nui t0 nga kare-a-roto me ténei mea te karanga. Ehara ma te waha noa iho e puta ai

tenei ahuatanga. Heoi and he whakatinanatanga o te tini 0 nga kare-a-roto.

Na reira ki ta taku pou tarawaho nei ko te wahi ki nga karanga, ko nga wa i hui ai matou, me te
whakawnhiti korero mo te kaupapa rangahau. Ma te kairangahau e ata whakamahuki nga
ahuatanga, piki, heke o te kaupapa me nga hirautanga mo nga tangata e uru mai ana. He korero
e tuku atu ana i runga and i te pono i te tika, he wairua tonu ka rere, ka rongo ka whakawhiti. Nei
ka tapae atu ra te pae tawhiti me nga pae tata o te kaupapa rangahau me 0Ona ara hei takahi, kia
eke panuku, kia eke tangaroa. Ma te karanga a nga wahine e tau ai te kaupapa e whakapuaki ai
ko wai a wai he aha hoki te kaupapa nana i whakakotahi ai ratou i te wa nei. Hei ta (McClintock,
2003:105)3

‘N6 mua noa atu i tae poka noa mai nga manuhiri ehara i te mea he mea ata whakarite,

heoi and iaianei i te nuinga o te wa kua whakarite kéita e te maunuhiri me te tangata

3 McClintock, (2003:105) “The karanga phase initiates the process. With intent and by arrangement, an interested
body, stands waiting to be invited to enter. Intraditional times the intent of the visitors was not always obvious or
planned. In contemporary times a prior arrangement or a known reason for gathering exsists between those who
seek and those who permit entry. If no agreement or shared purpose is obvious then the waiting party will either be
received with displeasure, given delayed entry or may even be refused access. Today the right of entry still remains
determined by the host. The privilege to proceed is signalled by an invitation, the karanga.”

whenua. Heoi ano kei te tangata whenua te mana kia pohiritia koe, kdore ranei, ko te reo

karanga te tohu kia eke he tukanga e uru ai nga ope e rua.”

Na reira he tohu ténei ki te kairangahau kua whai wahi mai i raro i nga kaupapa. Ko nga
matapono o te tikanga nei ko te manaakitanga, nga timanakohanga, me te rlinanga. Ma konei ka

whakaae, kia hono mai, kia kore ranei i raro i te kaupapa.

Whaikorero

Hei whaiwhai atu i nga kdrero a nga ruahine i whakararangi i roto i a ratou na karanga, a, ka whai
wa te tane ki te aru atu i te ia o te korero kua puta. He Opaki te t0 nei, he ti ki te whai i ta te
karanga tauira, ka mihia te taiao, nga atua, te hunga kua riro atu i te tirohanga kanohi katahi ka
huri ki te manuhiri whakawhiti kdrero ai, tohe ai, whakahau ai, aha atu ai. E ai ki a (Ogden, pers
comms 2004)

‘Ko te paepae 0 nga kaikorero te arai whakamutunga, kei muri ko te iwi e noho ana. Ko
ratou nga toki, nga pakenga, nga pukorero, nga kaiwhakahono i te whakapapa, nga
kaitakawaenga, nga kaitiaki o te whanau pani, nga toa o te whaiwhaia, o te arai tonu i te

makutu.”

Na reira he mahi nui ta nga pukorero nei péra i te taki mai i nga whakapapa hei rangitamiro ai
nga tltohu whenua a nga Manuhiri ki €ra o te hau kainga. Ka noho ka tu an6 he tangata, he whai
ana i ta te whaikorero i mua i taki, and nei he patai he whakautu, he whakataukT, he taunaki. Ki
konei kite atu ai i te ahua me te hangai ki te kaupapa rangahau. Ki kdnei patapatai ana, kei konei
ui makihoi ana, kei konei wananga ana, kei téna, kei téna tona ingoa mo te ahua o te kohi korero

e hangai ana ki to kaupapa rangahau engari hei konei karawhiua ai. Hei ta (Ogden, ibid) ano hoki

“Ehara te whaikorero i te ti marae, engari he noho paepae ké. Ata, po, po, ata!”

Ko te ngako o ta Ogden korero, ehara i te mea he onetd noa iho te mahi a te kaikorero, engari ia,
ka whakapuaki ia i te rerenga kétanga o te momo tangata ka haere tamutumutu ki &ra e noho
paepae ana md te roanga o te hui, atu i te whakarite i te marae tae atu ki te wa whakatika, kaua e
harangotengote noa iho, ka uru, a, ka puta. Heoi and ko te mahi nui ko te noho ki te whakarongo
ki nga korero kia mohio pd ia he aha te aha, ko wai nga iwi kua tae ké mai, ka whakarongo ki nga

tono, me nga kaupapa ka puta i nga toki korero.

Ki ta te kaupapa rangahau, me mohio te kairangahau ki ana na raruaunga, ana korero, ko ia kei
te mdhio ki nga pae Tawhiti, 8, ko ia hoki te mea e whakakao mai i nga kdrero me nga tangata
hei whakatutuki i a ia te kaupapa. Kia moea nga korero nei, kia rite ai koe kia ata kohukitia ki te

ata matapakihia a tona wa.

Waiata

Ki konei kite atu ai i te mahitahi a te tane me te wahine, te waiata e tautoko ana i ta te kaikorero
whakatakoto i te kupu korero, i ana take i karawhuia ai hei tohe mo te hunga onetd. Ko ta te
waiata tikanga, he mea tautoko i ta te tane whaikorero, i tana i whakataukT ai. He huhua noa nga
momo Waiata ka taea, heoi and ma te kaupapa me te take o te huihuinga e whakatau ai ko tehea
te waiata e tika ana i taua wa tonu. Na reira me taringa rahirahi nga wahine me nga kaitautoko
kia pai ai ta ratou tipako waiata e tika ana mo te momo korero ara, mena ra he poroporoaki a, ka
kore koe e taunaki ki tetahi waiata harikoa nei. Ko te tino waiata tautoko ki ta Ogden and hoki
(ibid)

‘Ko te waiata ka waihangatia e te wahine i taua wa tonu, & e hangai pu atu ana ki te
kaupapa katahi ano ka korerotia. He waiata mai i te ngakau, e hangai arorangi ki te
kaupapa o te hui me te korero i whakaputaina ai e te pakorero. Ka whai wahi ano ai te
wahine ki te whakaputa i @na korero ki konei tonu. He reo and ka puta i a ia”.

Ki konei ki ta taku anga rangahau ka whai kdrero a waha, a pukapuka, a tuhituhi and hoki, hei
tautoko, hei kinaki ranei i tau i whakapae ai. Ka whakaaroaro i te ahua o nga aria ka whakamahia
e koe éra e hangai pl ana ki te ahua o nga korero kua puta ki te taiao, i puta ai hai taunaki i tau
kaupapa hoki. ka whakamana hoki i nga korero e hangai ana ki te kaupapa, engari ma te
kaupapa o te hui me nga ahuatanga o te rangahau e kowhiri ai ko €hea e tika ana kia

whakamahia, ké éhea ka parea ki rahaki, a tona wa pea tika atu ai.

Koha

He wahi e whakatakoto ai i te huatau ki te aroaro o te hunga nau nei i manaaki i tauwhiro. He
whakaaro ka tuku ki te whare korero, ki te ahi ka, ki te whanau and hoki, hei whakamanawa atu
ra ki a ratou. Hei ta (McClintock, 2003:106)

Ko te koha e tautoko ana i te whakaaro kei nga tangata whenua te mana, &, ko te
whakatinanatanga o téra tauutuutu ko te koha hei whakamihi i nga tangata whenua, nga

kaipupuri i te matauranga”.#

Ki ta te kaupapa rangahau he wa ténei kia ata whakarau kakai i te ahua o te nohotahi, o te
hononga i waenganui i te kairangahau me nga kaiurupare. He aha hoki nga hua ka puta i te mahi
nei, me péhea hoki e whakanui ai i nga tangata na ratou i whai wahi mai ki te kaupapa. He aha
hoki te hua ki te iwi whanui. Ki konei wananga ai he aha nga mea ka whakauru ki td mahi he aha
hoki nga mea ka kore e whakauru i te mea ehara ténei i te wa i te wahi tika ranei ki puta
whakapiare paraweranui i aua korero. Ka whai whakaaro and hoki, ina oti te mahi rangahau nei

he aha i tua atu, he aha nga wharuarua and hoki hei whakaki ma étahi e whai mai?

' McClintock (2003:106) “The koha supports the understanding of the host as the authority. This phase is
characterised by the reciprocity principle which involves an exchange of gifts in acknowledgement of the host as the
holders of knowledge.”

Hongi

Hei ta McClintock and hoki (ibid)

‘Ma te hongi e whakakopani ténei wahanga o te pohiri ka houhia ai te rongo. Kua ea ngéa
tikanga i mua mai i tenei mea te hongi, ara te karanga, te whaikorero me te koha. Kua ea
te taha wairua, te taha hinengaro, me te taha ki nga kare-a-roto i waenganui i te tangata

whenua me te manuhiri ki konei ka ea ai te taha tinana.”®

| timata i a TQ, i te taki i te wero, heoi ka mutu i a Rongo. Ka pa te ihu ki te ihu, ka rongo i te ha
ora, i te mauri ora. Mena ra kua whaia nga tikanga kua mau tongakengake ki nga ture i
whakatakotohia ki te marae atea i te wa o te wero kua ea te taha o te kohi raraunga, o te tuhi i to

kaupapa i konei.

Koinei te wa ka whakahoki koe i nga korero ki a ratou, me ki te ata wananga mena ra ae ranei e
tika ana tau i kite ai, i tuhi ai, i whakaaro ai. Ka whakawhiti kdrero, ha, kia ora mai nga korero,
kaua noa iho & pepa nei engari @ wairua ano hoki. Ina kua rekareka katoa nga kaiurupare ki tau i
mahi ai, kua hakoakoa hoki koe i nga hua kua puta, a pai mutunga, ka pa te ihu ki te ihu ka ha kia

ora ai t0 kaupapa. Ka ‘tihei’ ki te whai ao ki te a0 marama ka matamata rongo.

Hakari

E rua nga kaupapa e toe ana, katahai ka mihia ka whakanuia nga kaiwhakauru, nga kaitautoko
me nga hapai 0. Te hunga na ratou te kai nei i whakarite, tuarua kia hora te tepl kia tuku i te pao
kia tau mai te iti me te rahi ki te kai i nga hua o te wananga. Mutu ana te whakanui i te kaupapa,
ka tukuna te whakahoparatanga ki nga rangiwhawhatanga o te hapori na ratou te mahi nei. Ki
konei hora ai Te tatua o Hikakawa, ara te hua o te kai, kia ngata ai te Whataroa a Manaia.

'> McClintock (2003:106) “The hongi concludes the process. The Karanga, the Whaikorero, the Koha have satisfied
the spiritual, emotional and the intellectual engagement between the visitor and the host. In addition the Hongi
provides an opportunity fir the physical bonding of the two by the sharing of breath”.

43 |Page



TAKU ARA RANGAHAU

Te Kimi i nga Uha

He kaupapa wahine Maori, koina hoki i toko mapuna ai te whakaaro kia rangahau ténei kaupapa i
te mea he kaupapa e hangai ana ki ahau and. Na reira i mua i taku tipako tangata hei uru mai ki
taku mahi rangahau ko au tonu te kaiurupare e whakatere ana i nga wai tdarangaranga o nga tini
timahi aku. Aku taranga mahi ki te Whare Wananga, ki te kainga, ki toku whanau, hapd, iwi,
marae hoki, na reira kihai au i noho mawehe i taku e haurapa nei. Nawhai and au i whakatau ki te
tuhi hei kaiuru, kaua hei rawaho. Hei ta (Mikaere, 2003:3)

“Whakapono ana au me pupuri nga wéahine Maori i te mana hei tautuhi i nga aria e ahei

ai tatou te td tangata ai i nga akinga me nga hau kino o te tamitanga, 16

Na reira ahakoa ko au hoki te kairangahau, he kaiwhakauru hoki ahau, té taea te noho
wehewehe me te kaupapa nei. Na taku uru atu hei kaiuru i marama te kite i te ara e haumaru ai

te hunga wahine. Ka mutu i rongo-a-whare te noho.

Tataki ai matou i mua mai i te whakairatanga mai o ténei kaupapa rangahau. | tipono matou ki
nga tini wananga, hui, kaupapa i haere ai matou. Na reira ki ahau nei, ehara i te mea naku ratou i
kimi, engari na te kaupapa ke ratou i rapu. Na te mata arero i puta ai te rongo o taku mahi nei, a,

na te ngakau hihiko, na te kdingo ki te wananga i tomo mai ai ratou hei kaiwhakauru.

'® Mikaere, A (1995:3) “The decision to write as a participant rather than an observer is based on the belief that Maori
women need to take control of developing the theories that allow us to make sense of and struggle out from under
the multi-layered oppressions that make up our colonised experience”.

44 |Page



Ko wai ratou?

He puanani te pareirei wahine nei, nd nga tini iwi, ara, ndo Ngati Porou, nd Ngati Manawa, nd
Rongomaiwahine, nd Ngati Raukawa te au ki te Tonga, me Ngati Maniapoto. He karangatanga
wahine i tipu mai i nga tau nihoroa, a-reo nei, ara, i whanau mai ratou i waenga i nga tau 50’s me
te 70’s. Nawhai ano, i tipu akikd mai te nuinga ki tétahi roherohenga o iwi k&, ki te taone ranei.
renarena. A, he rite ta ratou hohoki ki 6 ratou toi whenua, ki 6 ratou tirangawaewae, a, he kaha
and hoki t0 ratou hono a-wairua ki aua wahi ra. He wahine whai tamariki te katoa, he wahine
korero Maori ki tona and taumata. He wahine angitu, whai tohu Whare Wananga katoa, engari
ehara i te mea he péra rawa te whakahihi, e pohéhé mai ai koina te Hikurangitanga, te
Ruahinetanga ranei o te matauranga. Heoiti he kaha nd ratou ki te whai i nga tikanga me nga
kaupapa o Mataplputu ma. He wahine marae, he ihuoneone i roto i 0 ratou hapori, mahi, he

kanohi kitea.

Ko nga kaiurupare nei he hunga e ngakaunui ana ki te reo Maori me ana tikanga, ahakoa te
momo. Ko te mau rakau tétahi o nga hui i tataki ai matou i a matou, ara noa atu nga momo
kaupapa i kite @ kanohi nei i nga wahine, ko te kaupapa waka, ko nga kaupapa mahi toi, ko nga
wananga karanga tae noa mai ki a ratou mahi i roto i nga whare wananga. Haunga tétahi o nga
wahine i whai wahi mai ki ténei kaupapa rangahau taku, ko €ra atu i uru kdkau mai. NO te tanga

mai o te tuhinga nei, he kauae tehe te katoa.

Tono

Naku te tono i tuku atu ki nga wahine kia uru mai ki te kaupapa rangahau nei. He mea tuku-a-
waha, i te nuinga o te wa i hui kanohi ki te kanohi matou. Ko te hui tuatahi hei whakamahuki ai i
te kaupapa, i tae atu maua ko Timotimo kai, ki tetahi tuohunga na nga wahine and i whakarite.
Ahakoa i hari hoki au i &tahi panui, reta naku i whakarite t€ aro i a ratou engari i rere ai a ui i te
hui i whakawhiti korero, a, i reira ea ai nga nanawe me nga urupounamu o te wa. Tae rawa ake ki

reira ka kai i te tuatahi katahi ka timata aku whakamahuki i te kaupapa. Tokoono i te fimatanga,

45 |Page



engari na nga whaiwai me nga kaupapa o te wa kihai te katoa i whai wa ai na reira i te otinga atu
ko te tokowha. | taua hui tonu naku i whakatakoto te tukanga ka whaia e au i roto i te tuhinga nei.
Ara, i whakatakoto au i 0ku whakaaro mo te Pou Tardwaho rangahau nei me te ahua o te
‘Tangata Whenua' me te ‘Manuhiri’. Nawai ra ka tau te wairua i marama te kite i te koronga oku,
a, mutu ana te wananga me nga whakamarama, whakaae katoa mai kia uru mai ki te

whakatomenetanga nei.

Tomokanga

Naku i whakatl i te tomokanga o ténei rangahau, heoi tini ngeangea nga ahuatanga hei
whakaaro iho. Ko te patai, ko nga kawa me nga tikanga hei whai maku mo ténei wharaunga
noku. | ata whakarite ma wai ahau e arahi, kia ea ai i au nga ritenga me nga paearu o te Whare
Wananga, ma wai hoki au e ata tawharau a tikanga Maori nei, kia haumaru ai matou katoa. Ko te

whakatau i te mauri o te kaupapa me 0na pae tata, pae tawhiti and hoki.

Wero

Ko Te Reo Kia Rere

He nui nga kaiaka i tau mai ki te wero i ahau i te wa e whakarau kakai ana i te kaupapa nei. Ka
puta mai te kaitaki tuatahi ka whakapatari mai, ka piupiu haere ia i tana patu ka tarapekepeke
katahi ka whakatakoto ia te rautapu tuatahi ina hoki ko te reo o te tuhinga whakapae nei.

He aha i tipako ai ko te reo Maori hei reo tuhi ma ténei tuhinga whakapae. Maringanui au ko te
katoa 0 nga tuhinga i taku tohu pae tuatahi i tuhia ki te reo Maori. Tae rawa mai ki te tohu pae
tuarua nei, &, ko tona tika ka reo Maori and hoki. Ko te raru o téna, he nui noa atu nga tangata té
taea te kuhu i roto i ténei mahi, i te mea kua tuhia ki te reo Maori. Ko toku whanau téna, a, me
étahi hoki o oku hoa. Mutu ana waingohia ana, me whai wahi ai t0 tatou reo rangatira, me

whakatauira and hoki i tana hangaitanga ahakoa te momo mahi.

| kohuki and hoki ai au i te ahua o te reo Maori o te reo tuhi. Téra tétahi hunga e whakahé ana i te
MOomo reo e rangona ana i énei rangi tonu. Era amuamu péna i te ‘kaua e tuhi ki te reo Taura
Whiri, te reo hou ra, kei warea au ki nga kupu hou’. Heoi and, é&ra amuamu éra. Ahakoa te reo,
Pakeha mai, Maori mai, Hainamana mai he momo tuhi t0 téna tangata, to téna tangata, ehara i te
mea he rite katoa, na reira mutu ana kotahi noa te patai. He aha hoki taku koha ki toku reo me

ana tikanga.Ka tau au ki te tuhi ahakoa dna piki me 6na heke mo te arero téina nei.

Ko Te Reo Kia Tika

Na te ahua o te momo rangahau whaiti nei me te hohonutanga o te patai Ko wai au? Me
whakatonu ki te ruku au ki te tataotanga o nga puna wai a nga wahine nei me whakarau kakai i te
hanga kia tika ai kia haumaru ai a wairua, & hinengaro and hoki. Na reira au i whakaaro he aha te
anga tuhituhi Maori, he ahua tona? Ka whai ranei ta nga Pakeha whakatakoto? Na reira au i ata
rapa i nga tauira péra i te whare korero me étahi atu hei whakaarotanga maku. Katahi ka tGpono
au i tetahi plkenga a Tai Black, &, nana te kakano i whakatd mo ‘Te Kawa o Te Marae’. Ko taku
he whangai i te kakano ra ki te wai kia puawai mai te huatau, me te anga e hangai ana ki taku

kaupapa.

Ko Te Reo Kia Maori

He hiahia noku te ata whakakaurera i nga whakaaro Maori, me te whakamahi i nga anga me nga
tauira Maori hei whakaatu i te autaia o te reo me 0na whakamarama, ahakoa, he pia tonu noku o
toku reo Maori e rukuruku tonu ana ki 0na rétotanga, ki ona tamoremoretanga. | hoe tonu atu au i
taku waka mei kore noa e tipono ka tau ai au ki tétahi tauranga e marama ai ki &tahi o ana tini
whakamahinga, whakarawai, e hangai ana e tika ana i te horopaki o te kaupapa nei. E

whakawhakanake hoki ai i te pinati whakaaro Maori and hoki.

Kei wareware tatou ehara tatou i te ‘Maori’ engari he Ngati Maniapoto, otira, he uri k& o Ngati
Rangatahi, e noho ana i nga rekereke o Ruahine, o Tararua ki te taha hoki o te awa o Rangitikei.

Na reira ko nga korero mo te hua o te kawa me nga tikanga ara te ahua o te Pohiri e wharikitia

nei e au, e hangai ana ki ahau and me nga tikanga o toku marae tonu me taku mohio, kei téna

iwi, kei téna hapl and ana ake tikanga.

Katoa énei ahuatanga i tau mai ki te whakatumatuma ki te wero i ahau, heoi and, e kore au e hoki

i te waewae tutuki ka pa ano i te Gpoko pakaru.

Karanga

E Whakapono ana nga wahine, na te kaupapa ratou i karanga, ko ta ratou he whakaae atu ki téra
karanga ana, na reira i roto i nga tini wananga ka puta puta mai nga korero nei. He aritarita nd
ratou kia wananga énei kaupapa wahine Maori. | te wa i mea atu ai ahau e whai ana i taku tohu
paerua koinei hoki he kaupapa maku. He nui nga wa i puta i a ratou te wero ki ahau e pa ana ki
nga mahi a te Whare Wananga, ara, na ratou hoki te korero i te mutunga iho engari he wahine
atamai énei. He wahine e taea ana te kite te hua mo te hunga wahine kaore i te waimarie, pénei i

a ratou ki te whai hoa wananga, he mohio hoki no ratou ma te wahangt ka aha?

E toru nga ahua o te uiui atu ki nga wahine nei. He uiui 0kawa nei, i te tuatahi i wananga katoa a-
ropu nei. He pohehé noku he hui dkawa ténei, i te mea naku i whakarite nga reta me nga
whakamahukitanga o te kaupapa nei me nga pepa whakaae, heoi and t€ aro i a ratou nga pepa
ra. Hei ta ratou he mana to te kupu na reira i korerorero noa iho matou. Mutu ana te hui a-ropu
naku i whakarite nga wananga takitahi. Na ratou i whiriwhiri @ hea,ki hea hoki wananga ai me

taku mohio he mea nui te wahi.

Whaikorero

U ana ahau ki te tukanga o te wananga hei tukanga uiui, patapatai atu i nga wahine. | te tuatahi i
tuku noa iho ratou kia kdrero. Na matou katoa te ara tika i kimi atu ai i roto i nga matapakinga
korero, i ngd whakawhitinga ano hoki, ki reira whakatau ai i te ahua o nga tukunga korero.

Ahakoa kotahi te hui a-ropu nei me tétahi hui takitahi, mutu ana, he nui ké nga wa i noho matou ki

te wananga, tae noa ki te kakarauritanga o te po, ata ra and. | étahi wa ehara i te mea naku i
whakarite hui hei matapaki i te mahi nei, heoi and i tipono noa matou i a matou and, katahi ka
timata ki te whakaputa kdrero. Maringanui au ahakoa ka haere au ki hea ka haria atu he

pukapuka hei tuhi maku.

Ngé Hui

Naku nga korero i hopu ki runga ripene. Whakaae katoa nga wahine ki te ahua o te wananga. Na
te ahua o te kaupapa ara, he whai i nga rerenga o nga wahine, pai tonu te ahua o te wananga. |
waiho ma te maurirere me te wairua o te wa e arahi i nga uiuitanga. Miharo pai au ki nga mea i
puta mai i taua ahuatanga. Mo nga wahine katoa ka noho ko Te Reo Maori te téina ki te reo
paraoa, na reira ahakoa i reo rua ai nga uiui, a, i tuhi hoki étahi o nga wahine ki te reo Pakeha i

mohio katoa ratou i te tuhi au ki te reo Maori tonu.

Naku i whakamarama atu i te tuatahi. Na oku tai-a-rongo au i arahi i roto i te tukanga nei. Ehara i
te mea a taringa, a mata noa iho, heoi, i whakarongo hoki au ki te mauri o te korero, i rongo hoki
au i te wairua o te kaupapa. | te hui tuatahi i whakapuakina e tétahi o nga wahine ona wheako
rangahau. | whakaae atu ia ma tétahi e uiui mai ki a ia md tétahi mohini Maori. He Pakeha te
kaiuiui, kThai ia i whakahoki kdrero, i whakaatu ranei i mua i te putanga mai o te korero. Puku ana
te rae ki éra momo whakaritenga ana. NO reira au i ata wananga, i ata whakaaro ki nga tukanga
me aku tikanga rangahau, kia kore rawa au e tikino i a ratou. A, i muri iho i nga
whakamahukitanga o te kaupapa me te whakarongo ki nga kdrero a &tahi, i waiho ma ratou te
whiriwhiri ina@ whakaae ranei, kaore ranei kia uru mai ki ténei kaupapa rangahau. Me hoki ano ki
te Pohiri me nga tikanga o te whakaeke ki runga i te marae. Ko te tiapapa o te honotahi o te

tangata whenua me te manuhiri ko te utu. Ma te utu ka ea.

NG muri mai i te hui tuatahi i whakarite kia hui takitahi ai. Na ratou and i whiriwhiri i hea hui ai, a,
ko te wa pai hoki hei hui. Ko te whainga o te hui takitahi nei kia korero ai ratou e pa ana ki 0 ratou
ake whakatipuranga. Ehara i te mea i pakiki atu au ki a ratou, ind he wahanga o ta ratou korero |
hiahia kia whakawhanuitia, @, ka uru atu au ki te kdrero me te pawa atu ki a ratou kia ata

toropuku mai i téra ahuatanga. Ko te wawata oku, na ténei ka tau te mauri aio ki a ratou kia tuku

nga hopo kia rere. NO reira, na ratou te mea tuatahi i whakahaere. | muri iho i ia uiui nga, i ia
huitahi, ka noho au ki te tuhi korero e pa ana ki nga ahua o te mahi, me te wairua me nga rongo
Oku i a ia e korero ana. Kia tae mai ki te wa kia tuku mihi atu ki a ratou, ka tuku hoki i aku korero

hei whakamihi i nga ahuatanga o ta ratou i takoha mai.

Ina noho au me te huritao, ki nga uiuitanga me nga wananga ka kitea ai nga ahuatanga rereke,
nga ahuatanga motuhake i mau mai &, i takoha ai i téna puna korero, i téna kaiuru. Miharo pai au
i te kitenga atu i nga ahuatanga rereké, nga ahuatanga motuhake a téna, a téna. Ki konei toko
mai ai te huatau kia waiho ma te patai tonu nga korero tapua e tuhura ara, i tirotiro atu au ki aku
huritao, katahi ka whakawehe ki nga wahanga i runga and i nga korero i puta mai i a ratou. Ara,

te ko, te wai me te au, ko ténei te anga wawau i nga korero i puta mai i nga uha nei.

He nui noa atu nga whakawhitinga korero Opaki mai, Okawa mai. Ko te hui tuatoru he hui ki te
whakahoki i @ ratou korero, hei tirohanga ma ratou. | taua hui i hari atu au i aku pakiwaitara hei
tirohanga ma ratou. Mutu ana ta ratou tirohanga, naku atu ki a ratou ki te hiahia ratou ki te
tuhituhi & ratou ake korero, ko te painga atu téna ka tapae atu ahau i nga korero ki te wahanga
karanga. Ko te kaupapa o nga paki nei ko nga wa i toko ai te patai ko wai au i taia toku moko ki te
aha? Tokotoru o te tokowha i whai wahi ai ki te tuhi i 0 ratou hokinga mahara, &, i whakaae ano
hoki maku e whakamaori. Noku e panui mai énei korero a nga wahine nei i tino rongo a-kare-a-
roto nei i te tino pltake o nga kdrero. Na reira au i whakatau kia whakauru katoa énei paki ki

konei ka waiho mau e ruku ai ki nga puna-wai korero nei

Waiata

He hohonu rawa nga puna whakaaro, nga puna reo, me nga puna korero tuku iho o te ao Maori.
Na reira i ténei wahanga naku i toro atu ki étahi o énei kdrero hei tapaetanga maku ki te wahanga
o te tomokanga. Ara, nga matapuna nga pukapuka, me nga tuhinga e tautoko ana i te ahua o te
rangahau, e whakapuaki ai i nga mahi autaia a nga wahine Maori. E whakapuaki and hoki i te
ahua o te rangahau me nga rauemi katoa e tautoko ana e taunaki ana i taku kaupapa, and nei he

waiata tautoko.

HEI WHAKAMAHUE

Kua kopa katoatia i roto i te wahanga kotahi nga ara i whaia i roto i te whakatdmenetanga nei.
Atu i te tokonga mai o te huatau, tae noa mai ki te ahua o tona hanga. Kua ata whakatakotohia
taku pou tarawaho i whakamahia e au e rangahau haere i nga wahine nei. E kitea ana ehara i te
whakawhitinga a-tinana anake engari ia he whakawhitinga &-wairua and hoki. He tiapapa noa
iho ténei hei ta wananga ma te hunga rangahau. He mea e mdhio whanuitia, he ahuatanga ka

kite i nga towahi katoa ko ténei mea ko te titakinanga o tetahi ope manuhiri ki te tangata whenua.

UPOKO TUAWHA - KARANGA

E tau mai ra e nga rau o piopio, ki te pae korero nei e whakatiwera ana i nga reo
roreka a nga Mareikura, kua tat iho ai ki te whakautu i te karanga o koingo e... nau

mai, tahuti mai, madnawa mai ra eei....

WHAKATAKI

Piki mai ra ki ténei wahanga e kiia ai ko te karanga. Ki konei ratou karanga mai ai kia eke ki te
‘rae’ e hora iho nei. Hei reira e tapaetia ai nga pioriori a nga wahine, i puta i 0 ratou waha ake, hei
reira whakatakoto ai a ratou korero. Whakaeke mai ki te reo karanga o te wa nei nau mai, tahuti

mai ra.

| te Gpoko tuarua o te tuhinga nei i whakapuaki i nga tini mata me nga tini tiranga o nga wahine
Maori, i nehe, a, mohoa noa nei. | te tpoko tuatoru i kitea ra i whakatakoto ai i nga matapono o
taku pou tarawaho ara ko Te Pohiri. | reira hoki i matapaki ai i €nei aria e rua nei ko te Tangata
Whenua, me te Manuhiri me nga tini horopaki o aua hononga. Ka noho tiapapa nga tpoko e rua
ra mo ténei wahanga. Ka whakatdmene i nga tini tiranga, utanga me nga kawenga ano hoki a

nga wahine nei, a nga tangata whenua nei.

Ko te tahl o te rangahau nei ko te tirotiro atu ki nga ahuatanga kua puta-a-wheako mai i nga
wahine nei i a ratou e whai whakaaro ana ki te patai ko wai au? Ara ko nga pioriori a nga wahine
nei te ngako o ténei wahanga. | whaia haeretia nga tikanga o te wananga kia puta maori mai nga

korero i te whatumanawa o nga Manukura nei. Ténei te tapae atu a ratou puna korero.

And nei ko te karanga o te tangata whenua ki te manuhiri, ko te manuhiri ki te tangata whenua
tonu te ahua o ngd wananga kia puta mai nga hua o te wahanga e whai iho nei. He
whakawhitinga korero, he hokinga mahara, he manatu. Ahakoa Opaki, mai, 0kawa ranei te noho,

ehara i te mea ko te kairangahau e ui atu ki nga kaiurupare, heoi and ko te wahine ki tona hoa, ko
te teina ki tona tuakana, ko te tuakana ki tona teina. He whakahau i puta, he whakaohiti, he
whakatoi i étahi wa. Na ratou tenei wahanga i auaha kia ‘tihei’ ki te whai ao ki te a0 marama.
Ehara ratou i te kauiurupare he Mareikura, he kaiakopono noku, he tauira o te Manawa-hine.

Anei ra te hua o te wananga.

Nau mai e Hine!

Na Hine-rii te reo Pakeha

“He rangi té wareware i a ia, Nawhai ano ko te tuaono ténei. Ehara i te maeneene taku putanga
mai heoi, he nui noa atu nga pdauautanga, engari ko te mate nui kia tau rawa ahau kia uru ai ki
te awa karihi puta atu ai. Na te whitiki ahau i whakamauru, he tou tirairaka noku, and nei he
kaitakaro whutupdro ké. No te ata td, e tekau ma toru hdora i muri mai, i te ruang&huru ma tahi o
te marama o Here-turi-koka 1964 ahaha puta rawa mai! | mihia a mama e nga rata, he kohine

waerou tana. He tohu, ki te péra rawa te oranga i te whanautanga mai ei aue, whakatonu e te ao!

He korero ténei e whakamarama ana i nga taonga ka whakarere iho i nga tipuna ki nga uri. He
korero mo tona whanautanga mai, he korero tuku iho na te mama ki te tamahine, ara, he hokinga
mahara mo te ahua o tana putanga mai ki te ao hurihuri nei me te hangai o téra ahua ki to te

ahua o te wahine inia tonu nei.

“‘Hei ta mama, o nga tamariki katoa, ko au te mea uaua ki te whakawhanau, he mea
whawhai noku kia puta, & marama ana inaianei koina te timatanga, o te ‘okea ururoatia’,

ko au téna!”

| whanau waerou mai a Hine-rl, engari ki ona tipuna, he tipua ké ia. he tamahine motuhake
rawa, he whare piwhenua i raua atu ai nga kura huna, a, nawai, nawai ka hua mai éra

ahuatanga ona. E ai ki 6na kuia;

“Na oku kuia i kT mai, he koha, he pimanawa Ou | whakarerea iho na 6 tiipuna, aré, ko te

utu o te aroha ra, he waerou nou”

Katoa nga wahine i whakaputa korero mo te whanautanga mai, me te aroaro o 0 ratou tipuna i
taua wa tonu. He tapuhi tétahi o nga kuia nana tonu tana mokopuna i whakawhanau. Ko éra atu
0 nga wahine i noho katea ana i 0 ratou taha i nga tau o mua. | kaha hoki atu nga wahine nei ki te
wahi i noho ai 0 ratou tlpuna tae noa ki 0 ratou matenga. Na tinohunohu ma ratou i ata whangai

ki te reo, ki nga tikanga, me te huhua noa atu o nga plikenga hei raua atu ki a ratou kete.

Ruatorea

N& Hine-te-rongo

“He toitoi haere te kohine i te parani ko tona ringa e piri ana ki te ringa o tona koka. Kua toro mai
ona matua mo te mutunga wiki. Mai i tona whanautanga mai kua noho te kohine nei i te taha o
0Ona tdpuna matua. | taua wa i Poneke ona matua e whakamutu ana i & raua whakangungutanga.
Koia nei te kainga i tipu ake ai tdna matua, nd, i dianei koia nei tona kainga. Matawai ana tana
titiro ake ki tona koka. Papango ona makawe e tawerewere ana, and nei he paetaha mo ona
péaparinga, maeneene ana te Kiri, parauri ana nga whatu e kiki ana ki te aroha. | kapohia ake ia e
tona papara katahi ka anga atu te haere ki Te Aowera, he manu korukoru e haruru ana i te

huarahi”.

Marama ana nga mahara o te wahine nei ki tona wa kainga, ehara i te mea he wahi anake,
ahakoa te rerehua o te wahi ra i reira nga tangata hei here i a ia ki te whenua, ki te whaitua ra, &,
ko nga tangata hoki, nga tini whanaunga e manaaki ana i te ahi ka. | roto i nga wananga a nga

wahine i puta mai nga korero pénei

“I hoki matou ki te kainga ki a Nani raua ko Papa’.

Na reira i mohio ratou ki 0 ratou trangawaewae, engari i te nuinga o te wa ko nga tangata, ko

nga whanaunga ke te au i kaha t0 ai ratou ki nga tuohunga ra.

“‘He ihuoneone Oku matua, &, ehara i te mea he whai rawa matou (a-pitea, rawa nei)
engari ahakoa te aha i hoki matou ki te kainga, me tétahi paku koha mo nga kaumatua.

Na raua i whakaatu mai, he puipuiaki nga kaumatua’.

Me kore ake ko ratou kua kore pea ratou e hoki ki te kainga.

‘Ahakoa te aha i hokihoki matou ki te wa kainga, ki nga tini tangihanga”.

Na reira he mea nui te wahi, he mea nui tonu nga hononga whakapapa ki éra wahi ki nga tangata
and hoki. Kaore e arikarika nga korero i puta mai mo nga tipuna na ratou nga wahine i poipoi, i

tawharau, i whangai, na ratou ano nga wahine i whakatipu mo tétahi wa.

Te Pohiri

Na Hine-wai

Tapiki ia i te rékau, ka tau ia ki tona peka noho ai, paruhi kau ana te rangi, &, e tarake ana te kite i
tona pae whenua mai i ténei nohoanga, ano nei i te tapuhipuhi taioreore o Ruahine ia e métai
whakararo ana. He raorao e kitea atu ana e whakarourou ana ki te taepaepatanga o te ra. Ko te
huarahi téra e koripi ana i te puke ano nei he haehae i te kiriwai o Papa. E rima te kaute, e rima
nga waka kua tau ké mai ki te parae o to ratou tuohunga, 4, i te kauteatea tonu mai, he rarangi
waka and nei he tai pari. He hui kei te haere. Wehe ana ia i te rekareka, ina kite ai te kohine nei i
nga tangata e rauika ana ki te waharoa ra, kotahi atu ia ki tétahi wahi motuhake, ngaki-tatari ai.
Ka whanga ia kia whakarongo pikari ai, kia mataki atu ai i tétahi &huatanga miharo ki a ia, te
ahuatanga o te pohiri. Henumi ia i muri i te pa harakeke i kb maul mai o tona tipuna whare.

Pdrangiaho te kite i ngd mea katoa i taua nohonga. Maueue ona ngutu i te rongotanga iho i nga

kuia e karanga ana e auere ana. Mahara pai ia ki te aué, ki te timatatenga, ki te tati o
hinawanawa i te wana, me uaua ka kore e whakamiharo ki te ahua ra. | matai ia i te hunga e
whakaeke ana ki runga i te marae atea ka tau ki raro. Katahi ka mahuta ake te kordua mau
potae. Maumahara tonu ki te ahua o tana ti me ana kupu rahiri ki nga manu i tau ki runga i tona
marae. Ina rawa! Katahi ka kati mai 6na kanohi, ka rongo hirea nei i ta ratou waiata, haere ake he
korero ka taunaki ki te waiata. Mutu ana nga korero ka huri ki te hongi. He &huatanga té

wareware i a ia, te tikanga ataahua rirerire ra, ara, te tikanga o te maioha.

Ko ta te korero i whakahau ko te tau o te noho o te kohine nei ki tona toi whenua. He miharo ki a
ia te kawa o te marae ahakoa he tou tirairaka ona pakanga kiritahi, kaua ko ia. Mauritau tana
noho, ahuareka ana ki a ia téra mea te pohiri, te rere o te reo, o te waiata, te kite hoki i te
whanaungatanga. Te ahua o te whakaute, kia tikina atu au i tétahi waiata na Timoti Karetu hei

whakatauira i ténei ahua:

“He hoa tautaudmoa i te ekenga mai
He hoa piripono ka hoki atu nei

| te paiheretanga a te huia kaimanawa
Maro ana hoki te taura tangata

| te ahurutanga o te noho”

Ka mutu he korero tapua atu and i puta mai i nga wahine, ara, ko nga rongo o te kainga me nga

ahuatanga mtharo o te noho atu i te taha o 0 ratou whanau whanui.

Te Pamu

Na Hine-te-rongo te reo Pakeha

‘I &ta hikoi atu te kohine ra i te taha o tona matua tipuna. Ko te kéti e mohiotia paitia e ia e pohiri
mai ana kia uru mai ki te pdmu. | whakarongo pikari atu ia ki tona matua tipuna e kdrero mai
ana, ahakoa te kaupapa korero a tona matua tipuna ka péra ia. He aroha ndna ki te reo o tona

matua, e whakamauru ana i tona ngakau péré i te reo o te moana me te reo o te ua.

| te mohio ia, ao ake te ra kua tae mai 6na matua ki te tiki i a ia, no reira ka rapu kaha ia ki te inoi
atu kia noho tonu mai. | menemene iho tona matua tipuna, ko tona ringa e ata pa ana ki ona
makawe. Ko tana, “Me hoki koe ki te taha o to papa.” | konekeneke te kdhine i dna waewae,
ahakoa he nui te aroha ki 6na méatua i te hiahia ké kia noho tonu mai i te p&mu. Rongo hirea ake
ia i tétahi kdrero a tona tipuna matua mo te timatanga o te kura me te hokinga ki te kainga kia

kite ai ia i tana teina tungane. | hua ia kia huna.”

Ahakoa te ingoa o te tuhinga nei ara, ‘Te Pamu’ he arohanui nona ki tona matua tlpuna ra, na
reira kaua noa iho ko te wahi engari ia ko nga tangata and hoki. Tokotoru nga wahine i kbrero mo

te ahua o te noho taone. A, nei ta tétahi kdrero:

“la wa hararei, na mama raua ko papa matou i whakahoki ki te kainga, ara i reira 6 matou
kuia, koroua. Na ratou i whakato te kdkano o te reo maori me ana tikanga ki roto i a
matou, ahakoa ka hoki ki te kainga tuarua i G tonu matou ki aua ritenga”.

Hei ta ratou he ao and te noho taone ki t0 te noho ki tuawhenua, ki te wahi e kia ai e ratou te

‘kainga’.

‘E mahara ana au i te ngoikore me taku mohio e rua ké aku oranga i Titahi Bay. Ko au
tena he tamaiti noa iho, katahi ka hoki au ki te Tai Rawhiti &, he kohine ‘Maori’. Katahi au

ka mahara he aha i kore ai ratou (Pakeha ma) e mohio ki to matou momo, he aha i kore

ai ratou e mohio e aha ana matou?”

E rua nga wahine i whakapuaki ai i énei whakaaro, i noho raua tahi i tétahi tapa taone i Poneke, i
kuraina raua i reira mo te wa poto. | hinuku nga whanau ki reira whai mahi ai, whai oranga ai,

engari he rereké taua wahi ki a raua, he rereké taua ao.

Te Komata o te Rangi

Na Hine-wai

“Téra tetahi kohine, &, ia wa hararei haere ai ia me tona whanau ki tona marae, he whare koroua
kei muri i 0na tapuna whare, kei te upane o tétahi puke. Ahakoa te aha oho marika ai te kotiro nei
i te pitake o taua puke ra. Miharo ké dna matua ki ténei tdahuatanga. Manawari ana te kotiro,
wehe ana ia i te rekareka kia hoki atu ki te toi whenua ra, a ki dna tipuna. Na raua ia i whangai ki
te reo Maori, ra atu, wiki atu, tau atu, ko te reo Maori te reo whakawhiti i waenga i a ratou ano.
Hongehongea katoa ona ttingane, dna tuahine taone i te noho ki waenga parai mo te wa roa.
Engari and, ki ta te kdhine nei, kdore i kb mai, i ko atu o taua wéhi ra! He pai ki a ia te
whakarongo ki tona koroua e onetl ana ki runga i te marae, ki te rongo hoki i nga kuia e
whawhewhawhe ana i te mahau tonu o te whare. Waihoki, ki te here nga turf ki te koka i te rehu o
te ahi, whakarongo ai ki nga oriori me nga pakiwaitara o tona koroua. Engari, i mohio tonu ia ka
noho, ka noho, &, me hoki e ia ki te kainga, ki tétahi tapataone ki Poneke. No tona hokinga atu ki

te tone, konohinohi ana te ngakau.”

E ai ki nga wahine nei, and nei he manene i tipu mai ana i tétahi ao ké noa atu, te noho taone. Ka
haere ai ki te kura ka hoki ki te kainga, ahakoa he nui tonu 0 ratou hoa, me te harikoa tonu te
ahua o te noho, étahi wa i rongo ratou i tétahi kdingo, i mokemoke ai ranei ratou. Ko te rongo i

nga rongo o te kainga te take.

58| Page



NG ratou e tipu mai ana kihai nga wahine nei i tino mohio he aha te tikanga o te kupu ‘Maori’ nei.
Engari i mohio ratou he momo ratou, &, he ahua rereké i étahi atu. Anei tétahi tauira i puta mai i

tetahi o nga wahine.

“Ka pohiritia ahau e taku hoa kia haere ki tona whare, kai ai. Na reira ka tae atu au ka
noho, ka karakia te papa, ka kai matou. He pohéhé noku he totiti whakapikara nei te kai,
ka horo kai au, engari he panana kare (wera nei) ké. He aha koa ka ka kainga katoatia e
au, he whakama noku. Mutu ana kotahi atu au ki te kdinga ka mea atu ki taku papa. Ka
puku kata ia katahi ka mea mai nd Hamoa ke ratou. Ei, mauiui au mo te roanga o te po.

He pohehé noku, katoa nga tangata &hua parauri nei, kua pénei i a matou.”

N3 tétahi atu e mea mai ko ta ratou noho i tuawhenua he noho ahua mariroriro, t€ kite i &tahi atu
tangata, haunga i te kura. Na reira kaore he paku aha ki a ia, i tipu ia me te mohio he Maori ia, i

te mea koina hoki te reo 0 0na matua. Ka mutu he kaha mo ratou ki te hoki ki te marae.

He aha te Maori?

Na Hine-wai

“Ka noho, ka noho &, hoki atu te kdhine nei ki te marae. Uia atu te kotiro ki tona koroua, “E koro,
he aha te Maori?” Koromemenge ana nga ngutu o te kordua i te patai a tana mokopuna, katahi
ka tohua ia ki 0na kiiha. Piki ake te kotiro, & ka whakautu te koroua ki ta tana mokopuna i patai
mai ai, “A, e moko, he tino patai téra, téna titiro ki te pd o te manawa, rapua kia ea, kaua e waiho
ma tétahi atu te tautuhi.” Tipu haere ai te kotiro rd e mau tonu ana i te oha a tona koroua, e kimi

whakautu ana, e rapu huarahi ana hei whaitanga mana, i roto i te ao hurihuri nei.

Hoki atu, hoki atu, ka puta mai te kaupapa nei ko te ‘kainga’ étahi wa ka korero ratou mo tétahi
wahi whenua nei. He wahi e rongo ai ratou i tetahi aio i tétahi wairua, i tétahi hononga ki te taiao
me Ona tini ahuatanga ara, te moana, te ngahere, te marae. Ko nga tai-a-rongo katoa e korerotia

nei e ratou, ara a-ihu ara te rongo i te moana, me te rewena a ona kuia. Ara, te hirearea o nga
tatarakihi, te rongo o te auahi i te wahi i haere ai raua ko tona kuia ki te wharewhare. Koinei nga
tini rongo o te kainga, ko te rongomaiwnhiti o te reo Maori e rere ana dpaki mai, 6kawa mai, nga
reo wainene o te karanga e rere arorangi atu i te mahau ki te waharoa, te waharoa ki te mahau,
te reo whakahau o te koroua onetli me nga manu tioriori. Waihoki te katakata a nga tamariki e
takaro i te marae atea, te reo kutukutu ahi o nga kuia pukukino, te reo kohukohu o te kauta, te
tangi a te pere, te pao o te wharekai, te rongo o te hangi. He rau maharatanga énei, engari

nawai, nawai ka rongo i te rawakiwaki, i te koharihari, i te rirohanga o tétahi i te whao o mate.

Papa

Na Hine-rii te reo Pakeha

‘I ahau i te mahi ka patu waea mai a mama, he ra and, ehara i te hanga, engari he rereké rawa
tana ahua i runga i te waea. He hiahia nona kia haéretahi ai i a raua ko papa ki te takuta. He
mate whakapioioi roa tonu tona, &, kua tonoa e te takuta, he korero kei te haere, ma téna ka aha,
kua kotahi atu au. | a matou e whanga ana na papa mai ki a maua “Pai td, pai hinga, engari kia
kaua noa ko te mate pukupuku ne?” Ka tawhiritia matou e te rata ka ngaki-tatari matou. Ka
anganui te rata ki a papa me ana kupu whakamahuki, kua hé tétahi pikahukahu, & ma te
tirohanga tuarua ka whakamana; e ai ki tana ko te mate pukupuku. Whakatahe te toto i te kanohi
0 papa, and nei he kéhua. E kore e wareware i au tana matai mai ki ahau, he Taiki ngapara, he

Matatoa. | taku motoi atu ko paraheahea, ko mataku e karapa mai ana.

E waru marama n06 muri mai i taua ra tonu karorirori katoa a papa, té taea te aha, and nei e
tawéweé ana ia i te ao kikokiko me te ao wairua. Ko te timatanga o te mutunga ténei, muia

katoatia te whare e te whanau ahakoa kei te huri tonu te ao o waho, kua ti {6 matou”.

Haunga ia ko tétahi, katoa nga wahine i rongo i te pikatokato, i te ttmatatenga i te rirohanga o
tétahi o 0 ratou matua ki te pae 0 maumahara. Hei ta ratou ka ti te ao, mo te wa, he panonitanga

i te mutunga iho. Ka rereké t0 te tangata titiro atu ki te ao i muri mai.

Mama

Na Hine-te-rongo te reo Pakeha

‘Koangi te hau i tona kiri, hinapduri te rangi. Herea e ia dna makawe pango i te porongaua.
Matiro atu ki tua o te ara, rehurehu ana te kite i te kokouri. Me uaua te kite i te taiapa i te pae, i a
ia e aeha ana ko wai hoki kei tua o tawauwau? Whakarongo pikari a ia, hdunga ia te tatarakihi e
ngari ana i tana waiata whakaipo, k&ore he keunga. Hakoakoa ko ia hei hoa ména me te mihi ano
hoki ki tana maimai aroha. Kaikanohi atu ia ki ro whare, ka kite ia i nga ata me nga rarangi tinana

e kaikaru ana.

Whakatikaina e ia tona urunga, ka toro atu ia ki tona mama. Tiro makutu ia ki te mahau, e
ma&harahara ana me tona manawarau kia moe pénei mai ai. Engari i tere whakarerea te
whakaaro kei noho mokepuihi mai tona mama, ka noho hei oranga ngakau mona. Nana nga kupu
aroha i whetewhete ki tona mama, ‘ka nui taku aroha mou, Mum”. Kohuhu ana ngé roimata i ona
kamo, ka heke ano nei he wairere. Ka mahara ia i te ra. Ko te ra i whanau mai ai a Hehu Karaiti

ko te ra kirihimete ténei ra.”

Te ataahua rirerire 0 nga korero a nga wahine nei i a ratou e kdrero ana mo 0 ratou oranga, ka
rongo ai i te atamai, i tétahi maramatanga ka puta i a ratou e korero ana. He kaupapa ténei i tino
puta i nga wahine, ehara i te mea i puta riri mai, i puta pduri mai. Engari ia i mihi tonu ratou ki nga
ahuatanga me nga wheako katoa i nga wa piere nuku, me  ratou mohiotanga me kore ake énei
wheako 0na, kua kore hoki ia e tipu, e rea ki te wahine e t0 ana i ténei rangi tonu. E rua nga
wahine i tuhi kdrero md te matenga, te mauiui ranei o tétahi o 6na matua. Moku e panui ana i te
korero o runga nei i tino rongo au i te hinapduri, engari ia te ataahua hoki o tana whakatakoto i te
kupu. Katahi nei te wa pouri ko téna engari i mahara ia ki te ahua o taua po tae noa mai ki te
tatarakihi me tana waiata, ki te pamahana o te pd, me 6na huatau i taua wa tonu, i tona mama e
takoto matao ana. | puta hoki mai nga korero o te taha wairua o nga wahine nei me 0 ratou tini

wheako o ténei mea te wairua.

Kati to Tangi e Moko

Na Hine-wai

“He mea Maori ténei ahua (te wairuatanga) ki ahau, ko toku matua kéké, te tliakana o toku papa,
he matakite ia. No tata muri mai i te matenga o toku kuia i heke au ki te rétotanga o te
pouriuritanga, ahua roa tonu taku noho ki roto i te po, té kite au i tétahi paku karohirohi. | tétahi ra
i tae atu au ki te whare o toku matua, ka kuhu atu au kihai taku matua i kite i te mea i te noho

manga ia, e whakahaere ana i te karakia, & i kuhu au ma muri.

Ka uru, &, i reira te mahi a te tangata na reira i nohopuku au ki te kauhanga. | te whakarongo au
ki taku matua e taki karakia ana, mutu ana i a ia tétahi karakia ka korero hdngai mai taku matua
ki ahau me tana ki ‘Pep’ | ohorere rawa au i péhea hoki ia i mohio ai i reira ahau? | reira aku
whanaunga e pohepohe nei 0 ratou ringaringa ki ahau e mea ana ko koe! Ka karanga ano ia
‘Pep’ katahi ka rongo au i tétahi punua ‘ae’ i taka mai i taku waha. Katahi ka mea mai ia “kei konei
a Nani, kei te pouri ia” | rongo au i te ihiihi o taku ngutu o raro. “Pep, kei te mea mai ia ka nui me
mutu to kbnohi mona, kua hanga pouri ia i te matakitaki i a koe ia pd e tangi hotuhotu ana mona.
Ahakoa ka haere koe ki hea kei reira ia i to taha”. Hinga katoa au i ana korero, ka hotuhotu te

manawa, ka heke mai nga roimata and nei he wairere.”

Ki ta te wahine nei koinei pea tétahi wheako nui, whakaharahara o tona oranga, ahakoa he
tamaiti tonu ia (tekau ma rua ona tau) i taua wa. A mohoa noa nei ka hikoi ia me te mdhio ehara i
te hikoi mokepdihi. E ai ki nga korero na roa o te wa ka mahea. | te wa ka puta mai i te po ki te ao
marama, kua hanga rereké, kua poroporoaki i tétahi wahanga ou, kua tukuna ia ki tétahi kainga

ké noa atu, e kore a muri hokia. Ki ta te wahine nei

‘Haunga nga whakaahua me nga tini mahara, ka noho ko korua ko mahara e ngana nei
ki te whai i te huarahi kia rongo hirea nei ai i 0 ratou reo. Ko te reo o te ao wairua téra,

kia mohio ai koe, kei te pai ratou”.

Mate atu he tété kura ara mai ra he tété kura. He wa mo te poroporoaki i te tangata engari ia he
wa ano tona ka pohiritia mai he uri ki te whai ao ki te a0 marama nei. Katahi nei te mahi
whakamataku ko téna heoi and kaore he mahi i ko atu, i kd mai hei whakamatau i te taiki

ngapara.

Te Whéanautanga mai

Na Hine-te-rongo

‘I pau te hau o te wahine ra, e rua po ia e oho ana, neke atu i te 36 haora ia e whakapeto ngoi
ana kia whanau mai tana pépi. Kuhu mai ki te rima €tahi takuta e kohimuhimu ana ki a ratou
ano, he ahua tere te rere o te korero. | paku mau i te wahine tétahi kdrero mo te ahua o te
ngoikoretanga o te kapa manawa, &, ka tiro atu i te nuinga e puta atu ana. | mea atu éra takuta e
ta tonu ana me puta te pépi i aia tonu nei. Titiro atu ia ki ngd mea katoa e tapiri ana ki tona
tinana. Hei tana and, mana ia tana pepi e whakawhanau maori mai. | a ia e hapd ana i kaha

korikori tinana ia, he &hua rangatahi tonu, pakari hoki.

[ titiro atu ia ki téra pito o te moenga, i arotahi ia kia puta te kaha katahi ka tuku katoa ia i tona
kaha kia pana whakararo. Ka pana, ka pana and engari auare ake te puta mai ahakoa ka
whangaihia ki nga matd. | kopépé ia te ringa o tona koka ka pana whakararo and. Mohio tonu ia,
ahakoa te aha ma tona mama tana pépi e rauhi. | tere whakaritea ia e nga rata kihai i roa i puta a
pépi. Takoto kau ana ia, e matakitaki i a ratou, e hopo ana mo tana tamaiti. | hikina ia e te takuta

ka tau ona kanohi ki a ia, tana kauaemua, tana tama.

Haere ai he wananga wahine ka taka te wa, ka puta mai nga tini kdrero mo te kaupapa o te
hapatanga, o te whakawhanau me te whakatipu tamariki. Ahakoa te mamae o te whakawhanau
tamariki eaoia katoa nga wahine, katahi ra te mahi rangatira ko téna! Heoi and he mohio nd nga
wahine nei he kawenga nui hoki te whakatipu i t&tahi uri i roto i ténei ao hurihuri, mutu ana koia
ké te mahi nui whakaharahara o nga mahi katoa o ténei ao. Ka whanau mai he uri ka panoni nga
mea katoa, e kore a muri hokia.

Taku Kuru Pounamu

Na Hine-wai

‘And nei ko te ra inanahi, no taku kitenga tuatahi i a koe i 0ku ringa. E mohio ana ahau, ka mea
atu ngé whaea he ataahua a ratou pépi i te whanautanga mai engari, Gwhia katoatia koe ki te
para, &, he ahua piari tou pane i te noho roa i te awa karihi i au e tohe ana i te néhi kia ti au ki te
pana. Ko te &hua o 6u waewae me 0u ringaringa he rahi ake mo tou tinana, &, kapukapu mai tou
pékira ki te tota i tou whawhai kia puta mai ki ténei ao. Heoi, mai raro iho i te para me te pane

piari ra ka kaha hiko mai 6u kanohi me he wehi ia i éra kua kitea ake nei ki 6u mata hou.

He mohio ndku ko ténei te rangi, i te mea, no taku kitenga atu i waho, i reira e ti rangatira ana
tetahi atuapiko. | roto i aku rua tekau tau kihai au i kite i tétahi e péra rawa te rerehua. Noho kau
au i te matapihi, ka matawaia 0ku kanohi, ehara ra, e tama, na te mamae te take, e kdo. Na taku
konau ke atu ki éra ka kore e kite a kanohi i a koe. Moketekete tonu ana te ngakau i te rirohanga
0 toku kuia, &, o toku whaea kéké i te tirohanga kanohi. Mimiti ana nga kamo katahi ka timata to
oke. A, e ono haora i muri mai ka tihewa ake t6 ihu, &, ka puta mai ko koe. Te Rangianiwaniwa,

koia te ingoa na tou kuia i tapa mai mou, i mua i tana waihapenga ki te kuia kukume tangata ki te

po.

Ko wai koe i te aro o au tamariki? E hia k& nga kawenga, nga utanga ou, hei tauira i te whanonga
e tika ana hei ako mana. Kia mohio and hoki he aha ténei mea te tika, me te hé, i te mea, e G ana
énei whakaaro i roto i nga uara, me nga whakapono o téna tangata me tona iwi, me tona ahurea
and hoki. | mohio hoki nga wahine nei, ko ta tétahi tangata ‘tika’ ka hé ki étahi atu. Ara, ko ta
Ngati Porou, ki tana, ko ta Ngai Tahu ki tana, engari, ehara i te mea kua whakamahere, kua
whakapukapuka kétia nga ahuatanga o te t0 hei mama. Ka mutu ko ta te tangata mahi, he whai i
Ona plimanawa me nga tauira a 0 ratou na matua, tipuna. Ko te raru ia kua memeha haere te
hunga e mohio pl nei ki nga ritenga o nga kahika, kua mimiti te puna matanga e mohio ana ki

nga tikanga pénei i te tohi, i te oriori na reira ka uaua ké atu.

He nui nga rautaki e whaia e nga tangata hei hono ai ratou ki ta ratou e ingo ai. Ahakoa te momo
rautaki, ki ta nga wahine me whai rautaki e tirangahakoa ai te ngakau, e rewa ai te wairua, e

hurd ai te whatumanawa. Ko te whai i te huarahi kia rongo ai i te reo 0 nga kahika, he reo poipoi,

he reo whakahau, he reo whakaaio, te reo e tlwhera nei i te kilaha ki nga tini ahuatanga o tona
ao Maori, ara, ko te rongomaiwhiti o te reo Maori. Na reira i kimi ai ratou i étahi kaupapa e
rangona ai ratou i te arero tlpuna, ko te reo Maori. Ahakoa te whiu o te reo Maori ki te marae ki
nga tuohunga o 0 ratou tipuna and hoki, na te rautau i whanau mai ai ia, na te tipu akikd mai
pea, na te korenga ranei 0 nga matua e korero Maori mai, i noho téina te reo Maori ki te tuakana
0 0 ratou reo, ara, te reo Pakeha. Heoi and, he wa tona i huri ai 0 ratou arero ki tona reo hei hoa
pumau mona. Ma étahi, na ana tamariki te take i aronui ai ia ki tona reo, engari he aroha no ratou

katoa ki te reo o 0 ratou tdpuna.

Toku Reo, Toku Ohooho!

N3 Hine-rii te reo Pakeha

“Tau atu au ki te noho tuatahi i Te Wananga o Raukawa, ko te mahi toi noa te kaupapa, kaore he
raru né? Ei, he wareware noku, ka wherowhero katoa te kanohi ina td atu au ki mua i te marea,
korero ai. Mei kore ake taku Kohanga Reo! | mauri tau au, ano nei he hokinga ki te kainga
taurikura i tétahi hararei roa nei. He nui noa nga patai kdore ano kia whakautu, me te aha, kihai
te whakaaro i puta kia patai he aha ténei mea te noho Maori? | tipu me te mohio he Maori ahau.
NG taku noho i Te Wananga i parangiaho te kitea, i tipu matou me ngé tikanga Maori ahakoa té

marama i mua mai. K&ore hoki i uiui atu he aha i péna ai, i te mea he whai tikanga he tika hoki. A

i te pa o toku puku i mohio au, kei te huarahi tika ahau.”

He nui nga au, e t0 ai te tangata ki te ao korero Pakeha mo te wa, ara ko nga tiranga mahi, ko
hapori e noho nei te tangata, ara ké noa atu. Heoi and, he uaua hoki ma étahi o nga wahine ki te
hoki atu ki tona reo, and nei i marama Te Reo Maori i huri tuara ratou mo tétahi wa poto noa iho.
Engari kaore e péra rawa te kaha o te au, e kore ai ratou e tau and ai ki tona reo. Kua whai mahi,
kua whai hoa, kura, me tétahi hapori and hoki e whai wahi ai ki tona reo Maori. Ahakoa nga tini
whakawai o te ao hurihuri nei, nga patoutanga o te ao hou, ka kimi tonu ratou i nga kaupapa i nga
rautaki hei whakahono i a ratou ki te tangaengae o te ‘Maoritanga’ o te iwitanga. Ko étahi he
kaimahi, he apiha mo tona marae. Ko étahi and he kairangahau mo tona hapl. Ahakoa noho ai ia
ki hea ka kimi kaupapa ia e whakanui ai i tana tuakiri wahine Maori.

Te Wero

Na Hine-wai

“‘Karapinepine ana te hunga ki te waharoa. N& Ngati Huia ki Matau marae te reo rahiri i tuku mai
ki te hunga wéhine i whakarauika mai ki te whakautu i te reo karanga o te rakau matarua o Td, 0
Rongo. | a matou e whakaeke ana i rongo au i te manakanaka, i te warawara, i te hahae o te kore
totika ki te wananga. Tu ana te ahorangi me ona kawai kupu kia whérikihia te takapau o te
korero, ina rawa! Ko te whakatakoto i te rau tapu tona take, me te tuku i te urupounamu ki t& Hine
Titama i uia atu ki nga@ pou i mua i tona huringa ki a Hine-Nui-Te-P0, ka iri ia i t€na korero hei
whakaarotanga mé& matou. Whakapau kaha katoa ngd manu pikari i taua wiki ki te rutu i nga
hopo, heoi ano ki te whai whakaaro hoki ki te patai i pataihia e te ahorangi. Ki te tuku te tinana, te
hinengaro, te wairua me te whatumanawa kia rongo ai, kia tino rongo ai me te hopu i nga taonga
maha i horahia ai e te hunga Whatukura i taua wiki. Whakaiti katoa au i nga ahuatanga o te ti a
te wahine, me te ti a te tane ki tona taha. | nga wa katoa i te hoki au ki te patai. Ko wai au, he

aha taku patake?”

Ki konei matou tataki ai i a matou ano, ki te waharoa o Matau marae e whanga ana i te reo
karanga. Kaore tétahi o matou e paku mohio he aha nga ritenga mo te roanga o te wiki haunga
ko te whakawai i te mau o te rakau. He wiki kotahi noa iho, ka noho ki te marae, hei te
kakarauritanga ka matike, ka t0 i te roro o te whare he karakia te mahi. E rua haora matou e
whakaako karakia ana, mutu ana téra ka hoki ki ro whare, ka uwhiuwhi, ka whawhewhawhe, ka
moe and étahi, katahi ka pao mai te wharekai hei tohu kua hora a poumatua. Kotahi anake te kai
maoa i te ra ara ko te kai o te p0 téra, haunga ia téra ko te huarakau me te wai maori te kai. Aue
te mamae, péra rawa te kino o te mamae-a-tinana engari manawa {itt tonu nga wahine nei ki nga
ritenga o te wananga ra. Ka riiha te tinana i te mamae, engari i te ora rawa atu 0 matou wairua o
matou ngakau, i te nui, i te rahi o te aroha o nga kaiwhakaute o te hunga tahiti mai i a matou. Hei
ta nga wahine, na konei i mutu ai te manawarau, i rongo ai i tétahi ahuatanga miharo. Mutu ana
te hui nei he rereké te ahua o te ao and nei he whanau houtanga mai. Ka mihia nga Mareikura
nei i nga akoranga i puta mai i te noho puku noa, i uru waha papa atu ki te wananga, nei ka hoki

waha ngu mai.

HEI WHAKAMAHUE

Ko te take o te wahanga nei ko te tapae atu i nga kdrero a nga wahine nei. He tini kaupapa kua
kdpania i roto i tenei wahanga o te korero. He kdrero md te whanautanga mai, me ana tiinga
taitamariki mai, taiohi mai, taipakeke mai, me nga tini 8huatanga i whakaawe i a ia. Kua kitea nga
ahuatanga e remurere ai e ratou me étahi o nga rautaki na ratou ano i whai hei whakahono, hei
mau ki t0 ratou ‘Maoritanga’. Koinei nga puna whakaaro o nga wahine na ratou and i tuhi, na

ratou ano i whakaputa.

Kua tuituia nga korero a nga wahine ki te kahu whakaewarangi o te korowai korero nei. Hei te
wahanga e whai mai ana ka ata wawau étahi o nga korero tapua i puta mai i nga wananga hei
kaupapa korero, me te hono and hoki ki nga korero tuku iho i whakairi atu ai i te Gpoko tuarua o

te tuhinga nei.

UPOKO TUARIMA - TE WHAIKORERO

“Tui tui tuituia
Tuia i runga, tuia i raro
Tuia i roto tuia i waho

Tuia i te here tangata ka rongo te po ka rongo te ao”

WHAKATAKI

He wahanga ténei i t0 runga ake nei o tétahi karakia hei huataki i te whaikorero. He mea e tuitui
ai ia ki te wahi ngaro, heke mai ki te tangata. Hei konei tuitui haere i nga komekomenga i puaki ai
i nga Kura Korero i te wahanga ka hori. Na nga wahine i timata mai ai te karanga, &, ki konei whai
haere i te ia o te korero, kia whakakakau ai i 06na kura. Kua whakakatakotongia € nga wahine
étahi whakaaro a-tuhi nei, a, kua rongo i te reo pohiri, i te reo tangi, i te reo e rahiri ana i te
kaupapa o te wa. Ko te kaupapa whanui o te tuhinga nei ko te tuakiri, ara, ko te arohi i tua o kiri,

ki te ruku ki te wai tlarangaranga me te wai karohirohi kia whakapapa pounamu ai te noho.

Ko ténei mea te tuakiri me ana tini mata te tahi mo te wahanga e whai iho nei. Ki konei
whakawhanui i nga puna whakaaro kua whakatakoto kétia e nga wahine. Nga korero paku nei e
aro ana ki étahi wa potehetehe noa iho, etia nei he roimata i te moana nui o 6na wheako. Heoi
ano ka noho ko aua kaupapa ko aua kare-a-roto me ki, te kaupapa hei wawau i ténei kdwaewae

o te whakatewhatewhatanga nei.

NO roto mai i te Upoko tuarua ka whakararangi i te pataka korero tuku iho. | whakairihia aua
korero i reira hei whakaatu atu i te hangai o aua whakahau ki a tatou i ténei rangi tonu. Na reira
ka hoki komuri ki te tiki atu i te rétotanga o te whakahau, o te tohutohu ka rangitamiro ai i nga

korero tapua i puta mai i nga Mareikura nei. Ka wawauhia kia kitea ai mehe maramatanga he

hangai ranei no roto mai i nga korero o ukiuki kaore ranei. NO mua tonu atu i téra, i te kowae
tuatahi o te whare korero i hora ai i étahi whakamaoritanga aku me taku whakapae ma te
wetewete, ma te arohi i nga kupu o te patai nei ara, te ko, te wai, me te au, ka puta pea he
maramatanga e hangai pu ana ki ténei kaupapa ko te tuakiri. Hei whakakapi ake i ténei whiti o te
whakapae, ka kohuki and i énei whakaaro me dna panga ki nga korero, ki nga kaupapa i puta

mai i nga mangai o nga Mareikura nei.

Te Kore, ki te PO ki te Ao Marama

I roto i Te Kore ko te maramatanga, ko te pitomata’

Hei huataki ake i tenei whiti ka hoki and te aro ki Te Kore, hei ta (2003:20)

“Kei konei (Te Korekore) ka whakawhanake ai i nga mea hanga katoa o ténei ao. Ko Te

Kore tonu te kopi e puta ai nga mea katoa.”!”

E whakapae ana a Marsden (ibid), i timata nga mea katoa i roto i Te Kore. | a matou ko nga
wahine e wananga ana i puta mai ténei kaupapa korero e pa ana ki Te Kore. Katoa nga wahine
nei he pia no tétahi whare t0 taua, he whare ako i nga ritenga o te rakau matarua a
TUmatauenga, a Rongomatane. He whare e whakawai ngl ana, haunga ia ko nga tohutohu me
nga whakamarama a te Tumu Whakarae a te pouako ranei. Kaore he korero, kaore he
matapakinga, ka tohua ka mahi. Tokotoru o te tokowha i whai hoki i te kaupapa hoe waka, ara,
waka tangata, waka ama, &, ko tétahi i whakatere i te waka hourua and hoki. A ko tétahi o nga
tino akoranga o énei kaupapa ko te noho wahang, kia waia ai te taringa ki te rongo i nga rongo o
te taiao, kia taringa rahirahi hoki ki nga whakahau a te kaihautd. Na reira i ako nga wahine i nga
tini huanga o ténei mea te ngi. Ko te whakataunga nui, ehara i te kopi noa i te waha, na i tino kite
i nga wananga, ahakoa i kopi te waha, ka hoihoi tonu te hinengaro, i &tahi wa i nga whakaaro noa
iho nei, ehara téra i te ngl. Heoi and kia kopi ai a waha, kia tau ai nga whakaaro, me t0 wairua

katahi pea ka kia kua ngd koe. Ara noa atu nga ingoa md ténei ahuatanga, ki étahi atu o nga

" Marsden, M. (2003:20). “It is here that the seed-stuff of the universe and all created things gestate. It is the womb
from which all things proceed”.

tangata taketake o te ao ko te whakamanatu'®. Hei ta (Meyer, Personal Communication August
18 2010) he tino kupu ténei, i whakaputa ai tenei kdrero i a ia e kdrero ana md ténei kaupapa te

mdhiotanga'®, nana mai ki to matou uepa:

“E mdhio ana tatou ki nga mea katoa, ko ta tatou he manatu ké”. 20

Na reira hei tana ma te noho ngt, ma te ata whakarongo ka hua mai nga korero, ka puta mai he
maramatanga. Tautoko ana nga wahine i ténei whakaaro, kua ako ratou, i roto i a ratou kaupapa
taiaha me te waka, i te hua o te ata nohopuku. I roto i nga whakawhitinga korero i hua mai étahi
whakaaro pénei, Ko ténei momo mima te hononga ki Te Kore, &, Te Kore nei i korerotia nei e
(Marsden, 2003) i runga ake nei. Ko te wahi e rongo ai i ténei ahuatanga ko te puku. Ko te pito
tonu o te tangata te wahi i hono ai ia ki te whenua, ki nga atua i roto tonu i te kopl. Nawhai and

ka kia puku-riri, puku-kata, puku-aroha, i te mea koia tonu te ihomatua. Ki ta tétahi o nga wahine:

“Ki te rongo au i te kapeta o toku puku ka mohio au ko Oku tapuna éra.... ka rongo au i
mua i taku mahi karanga, i te wéa e hiahia ana ahau ki te mihi atu ki tétahi, na reira au e
mdarama ana ki te korero - waiho ma t6 puku koe e arahi, Nawhai ano au e whakapono

nei ki toku puku’.

NG roto mai i Te Kore i noho a ti-tamawahine, a ti-tamatane. Ki konei hoki atu ai ki nga kdrero

md Hani raua ko Puna.

18 Meditation
intelligence
20 Meyer, M (pers Comms 18/8/10 2010) “We know all there is to know we just have to remember we know”.

Hani raua ko Puna

‘Te karanga o kdingo’

Hei ta Hani raua ko Puna kdrero ka whakapuaki ai i te kdingo ki te haere, ki te kimi, ki te rapu i a
raua and. Ahakoa kihai a Hani i mdhio md Puna he pdmanawa i hi ai, i rongo ai, (ko nga
parapara énei?') &, i te rongotanga nei, kotahi atu ia ki te kimi i tana e rongo nei e ingo nei. | roto i
ténei ao te tini ngeangea hoki 0 nga mahi hei whakaoti i roto i te wa iti noa iho nei, nga mahi o ia
ra ara, te tiaki i te whanau, te whakapai whare, te haere ki te mahi, te tunu kai o te po te aha noa
atu. Ra atu, ra atu he pénei te ahua, ka moe, ao ake ka timata an0 ai. Ka noho, ka noho, ka
wareware te tangata ki te ata whakarongo ki te tinana, ki te whatumanawa na reira té rongo ia i
nga pimanawa nei, a, mea rawa ake ka pahl mai, ka raru ranei i te korenga nona i aro ki a ia
and. | puta mai i nga wahine nei nga korero mo a ratou torere, a, €ra tangata i kuhu mai ki tona
puna (oranga) mo te wa. N3, i te kuhutanga o tangata ke atu ki tona puna ka rereké tona ahua, i
te komititanga o nga wai (e) rua, na reira ko te aronga o te patai iaianei ko wai au i te aroaro o

tetahi ké atu. Ko wai au i te aroaro o toku ipo?

“...ki reira tataki ai au i taku hoa tane, ka whakaae atu au kia hoki ki Aotearoa, aue, ano
nei he moana hingarungaru, aue, piki, heke, piki, heke. Ko au téna e ata whakaaro kua

uru mai ténei tangata na reira ko wai au i tona aroaro”

A i huri nga wahine ki te ata whakatomene i 0 ratou ahua i te aro o nga tane nei, he aha hoki nga
haepapatanga mona. Ahakoa nga aupiki me nga piere nuku i tino mihi nga wahine ki éra wheako
me te mdhio tonu me kore ake kua kore pea ia € mohio ka péhea ia i te aro o mataku, o
puhaehae, o hanihani. Na énei momo wheako kua ako ia he aha ana urupare ana paremata ki

nga kare-a-roto huhua nei.

“Ahakoa nga piki me nga heke, ka mihi nui au ki a (ingoa) i te mea nana, na maua tahi ka
puta ko te kdbmata o taku rangi ara, ko taku tama. Na ta maua moetanga e mohio nei au

ko wai au, he aha hoki 6ku manakohanga mo ténei me te noho o te tane me te wahine”.

! Instincts
71| Page



Ehara i te mea he tamaiti anake te hua i puta mai ai i nga hononga nei, heoi and, he akoranga

m0 te ahua o ténei mea te ngariri me ona tini aro.

“Te rerehua o ta maua nohotahi, nana ahau i whakamarino, i whakatau”

| etahi wa ka piritahi ka rongo i te rerehua ka noho ko ia te whakaaio whenua kia plrangiaho ai te

kite i tana taiea, i tana tau.

“Ka uru mai ténei tane ki taku wai ano nei he whakaata ia e whakaatu mai ana i taku
rerehua i taku huatau.Néna i whakaatu mai taku i wareware i te nui 0 ngéd whakawai me

nga patoutanga o te ao, té kite au i au ano”.

Pai td, pai hinga, he waiwai &nei hononga tangata katoa ahakoa piki, heke ranei. Katoa he
akoranga nui e whakai ana i te tuakiri 0 nga Mareikura nei. Ehara i te mea he hononga noa iho i
waenganui i te tane me te wahine, &, kei pohéhé e whakaoko noa ana ki te korero takuahi, engari
maringanui nga wahine nei i o ratou pou whakawhirinaki, i nga hoa takatapuhi ano hoki i te mea i
étahi wa me tata te tangata kia whakapiako, kia noho watea mai ai te hinengaro me te ngakau

and hoki i te pokaikaha me nga pakiki. Heoi ano, taoro i tétahi patai, ka toko and étahi atu.

Te Whakapapa me te Rangahau

‘Kimihia rangahaua’

Heke tonu mai te whakapapa ki a Tiki me te ngakau na nga atua i takoha, na lo i ruruku katahi ka
whakaingotia ko Rangahau. | a nga wahine e whakaputa whakaaro mai ai i korero ratou mo ténei
mea te whakapapa me nga tangata i tino whakaawe i a ratou. Wahine mai, tane mai, he nui tonu
nga panga ki nga tipuna me nga pimanawa ka heke i nga kawai whakapapa. E ai ki tétahi o nga
wahine na ona tlpuna i mea atu he tipua ia, he wahine pimanawa, a, ko te utu o énei pinamawa

nei he waerou ona. Ki ta tétahi atu wahine

‘Mangari rawa ahau i ata whakarongo toku mama ki te dhaki a toku koroua, nana atu Ki
toku mama. Kei a ia, kei taku mokopuna nei te arero tipuna, whangaihia, manaakitia ia,

tukua ia kia whainu ki te wai o Ngata!”

He horokuki no tona papa ki te korero Maori ki a ia, ahakoa te kdingo o te kotiro ki tona reo i te
mimitihanga o 0na puna reo Maori. He whakaaro pakirakira nd te papa ka kore rawa tana

tamahine e whai hua ai i téra huanui Katahi nei te pohehe, ko téna.

“Hei aha te reo Maori - toro atu ki nga matauranga Pakeha kei reira whai mahi hei oranga

”

mou’.

Engari he poko maro t0 te kotiro nei, ahakoa nga taero-a-Kupe nana tona reo i whai, okea
ururoatia te Kohine nei kihai ia i wehi i te taraongaonga engari i whai ia i tana i tameme ai. Na
tona mama ia i ata tautoko. Marama ana te wahine nei i arohanuitia ia e tona papa, ahakoa te

0OhakT a tona papa ake mo nga plimanawa a te kohine nei.

“Mbhio pai te koroua ra ki nga pimanawa o téna, o téna o ana mokopuna, &, ka mutu,
nana nga korero tika i whangai ki téna, ki téna, ma wai te whakapapa e tiaki, ma wai te

reo e hapai, ma wai te whenua e tautiaki’.

Na reira he mea heke éra pukenga i te kdwai whakapapa, heoi, mutu ana kei téna kei téna te
whiriwhiri 8e ranei ka whaia e ia, ka kaupare atu ki ara ké noa atu ranei. Engari ina he péra rawa
te kdingo, hei aha nga tangata e haukoti i te ara, me manawa {iti te tangata ki tana e whakapono
ai, ahakoa nga whakatake, nga hanihani a étahi atu. Ahakoa nga taero a Kupe, nga paearu ranei
mo ténei mea te rangahau, whaia i ta te ngakau i whakatau ai i te mea, ia ra he rangahau kei te

haere.

Ranginui raua ko Papatiianuku

‘He heip ténei mea te koure’

Ahakoa te ara ka whaia e te tangata he tutakinga tangata te mahi. Kiki ana te oranga nei i nga
hononga a-tangata nei. T€ taea te karo énei momo panga ahakoa te momo, pakanga-kiritahi mai,
tamariki mai, tipuna mai, whaiaipo mai, kaimahi mai, rangatira mai. Ra atu, marama atu, tau atu
ka whai panga tatou ki te iti me te rahi. Ko étahi o énei hongonga he renarena ko étahi atu kaore i
te péra rawa, ko étahi atu ano kua tawekoweko na te wa, na te aha ranei, heoi ano ahakoa te
momo ka panoni nga mea katoa a tona wa. Taro rawa, ka panoni tétahi ahuatanga o tétahi
hononga whanaungatanga renarena nei, té taea te karo, a tona raro ka mate te tangata, ka
tauwehe ranei, ka huri ki kaupapa ké atu ranei, ka nuku ki whenua ké ranei. | tenei korero ka kite i
te ahua o ténei mea te koure, ahakoa i hui te whanau atua ehara i te mea i whakaae katoa mai
kia whakawehe i 0 ratou matua. Heoi an0 i mahi tonu ratou ahakoa kihai tonu te nuinga i mohio
he aha i tua o te noho pd. Ki konei kite ai i te warawara a étahi, ka pai k& atu ma ratou te noho pd

ki te puta ki te aha noa iho nei?

| toko ake &nei momo whakaaro i nga wananga a nga Mareikura nei. He uaua i étahi wa te puta i
t0 wahi aio, te wahi haneanea, ka mutu ka noho he kokomuka ti tara a whare. He kore nd ratou e
hiahai kia whakararu nei i te mahi o te whanau ka mutu kua whakamarari te noho. Ko ta nga
wahine whakatau he wa tona ka pai te noho i roto i te puna mahana heoi and nawai ra ka matao

haere taua puna na reira me puta i te puna hokiwai kia mahara ai koe he aha te ahua o te wera.

Tokotoru o te tokowha i noho hei mama mokepuihi mo tétahi wa, na reira i huri ratou ki te kuhu i a
ratou ano. Ahakoa te momo mahi i riro mana tonu taua mahi, ara ko te tukunga iho i riro mana te
mahi a te wahine me nga ‘mahi'22 a te tane and hoki. Ehara i te aha engari ia ko te rauiri nei i nga
tiranga e rua ra, he kaupapa hei tohe ma étahi, hei ta étahi he pai, hei étahi and hoki e kia ka tai

whawhati rua, ka hemanawa ranei étahi i te korenga ia e mohio ki hea td ai, he aha ana mahi.

22 Mans work’ here is making reference to the gender roles and what ‘society’ classes as mens work and womens
work were both undertaken by the women in some stages in their lives.

Te Kimi i te Uha

‘Manawa-Hine te hononga ki te whenua’

| nga ra o mua i mohio hoki nga wahine me nga tane he aha te wahi ki a ia. Mena ra ko tana he
tiaki i nga tamariki, he hi ika, he kairaranga ranei i nga kupenga, he toa, he aha atu ranei. Ka
mutu kua ahua tai whawhati rua étahi tangata o énei ra. Haunga ia te whakawhanau i te tamaiti
kaore e taea te ki ma te wahine téra momo mahi e mahi, ma te tane ranei. Kua huri nga wahine ki
te mahi i nga mahi katoa te whakawhanau, te tiaki i te whanau, te haere ki te mahi. Mohio a Ngai
Maori he mea nui whakaharahara ténei mea te whakapapa, ka mutu ko nga wahine téra e
manaaki ana i téra tatai hono i Te Kore ki te p0, ki te whai ao, ara ko te whare tangata téra. Ka
huri ki te pepeha nei hei whakamahuki (Williams 1908:17 i Mead & Grove 2001):

“Mate i te tamaiti, he aurukowhao; mate i te wahine he takerehaia”.

He korero ténei e hangai ana ki te whare tangata ko ta te whakamarama (ibid), ko te tikanga, he
kino ké atu te matenga o te wahine, i téra o te tamaiti i te mea, ki te mate te wahine kua motu te
iho whakapapa i reira, té raupine and. Ko nga tikanga o te tapu me te noa i whakatau i nga meaii
taea ai e nga wahine, ngad mea i kore ranei. Na te tapu o te wahine i te wa o te ikura me te
hapltanga i whakakore i nga mahi kai, nga mahi taumaha me étahi atu tikanga ranei, kia kaua e

raru ai te kopu (Pere 1982).

He kaupapa ténei i ata wawauhia ai e nga wahine, he wa ia i td nga wahine hei pononga a te
whare t0l taua e pupuru ana i te akerautangi a Td. He wa and ka td i te mahau o te whare e tangi
ana ki éra kua tawhai atu ra ki te kapunipunitanga, éra kua ngaua e te taiaha o aitua, he wa ano
ka whakawhanau i nga uri i te takapau wharanui. Ahakoa i rehurehu ai te kite i étahi wa, he aha
rawa i mahi ai ratou i érd kaupapa. | te otinga atu, kotahi pea te mea i pdrangiaho, na énei
kaupapa, na énei wheako i rongo ai nga wahine i te wairua o nga tipuna. Nawhai ano ka tere
toro ai a ringa ki nga kaupapa e hono ai ratou a-hinengaro, a-wairua, a-tinana nei ki nga kahika,

té ai he whakaaro na wai mahi, na te tane, na te wahine ranei me te aha hoki i péna ai?

Na reira ahakoa ma wai énei kaupapa ma te wahine, te tane ranei, kua noho ko énei nga
hononga a nga wahine nei ki te whenua, ki tona taiao and hoki. Ahakoa nga tini patoutanga o te
oranga nei, ahakoa nga whakawai, i a ia € manu mai ana i nga ngaru o te moana, e takahi ranei i
te papa toroparawae o Hine-tuakirikiri kei reira e rongo ai ia i te mauri, me te mana o

Papattanuku i tona mana. He rerehua nga kupu a (Rickard 1977)

“Tuatahi mai, he whenua te whenua. Tuarua, koia tonu te ewe nd roto mai i te whaea hei
whangai i te tamaiti i mua i tana whénautanga mai. No tana putanga mai ka whakaute
mai te whenua ra, and nei he ruranga rangatira. Katahi ka tuku ki a Papatianuku, mai i
reira ka poipoia te tamaiti. Kia mohio mai, mana e ora ai tatou! Kei reira te whenua e
noho ai me tana ki, ‘Kei konei to tirangawaewae. Ahakoa ka kaewa koe ki hea i ténei ao
kei konei au, tae noa ki te wa e ahungarua ai koe, ka hoki mai ki to papakainga, &, maku

koe e pohiri i t6 matenga™. 23

Kia kotui au i nga korero a nga wahine nei ki nga kupu i wharikihia e te kuia nei. He taonga
piupiuaki tenei mea te whenua, ara a Papatlanuku. Koia and hoki te whare tangata and hoki e
whangai ana i te tamaiti. Ka takea mai tatou katoa i a ia, a, hei tdna raro ka waihape and ai ki to
tatou kuia a Papa, hei reira takoto ai. Ara noa atu nga korero i puta i nga wahine mo te wa kainga

pénei i tenei:

“Ki te titiro whakamuri ki te kbwhaiwhai o taku rerenga ahakoa i toia au e te au o te wai ki
hea. Mea rawa ake ka hoki tonu au ki te kainga ki reira purea ai e nga hau a

Tawhirimatea”.

Ka mea noa au i konei, he nui nga kaupapa i hono ai nga wahine nei ki a Papattanuku ki 6 ratou

wa kainga and hoki. Na aua kaupapa and ra i huri ai te aro ki te wananga i tona wahinetanga me

% Rickard, E. (1977) “Firstly, whenua is land. Secondly, whenua is the placenta within the mother that feeds the child
before birth. And when it is born this whenua is treated with respect and dignity, and taken to a place in the earth and
dedicated to Papatianuku.And there it will nurture the child. You know our food and living cone fron the earth, and
there also this whenua of the child stays and says, ‘this is your little bit of land. No matter where you wander in the
world i will be here and at the end of your days you can come back abd this is your papakainga and this — | will
receive you in death”.

tana td hei wahine, hei whaea hei ruruhau mo tona whanau. | huri ratou ki te ako i te reo i te mahi
karanga, heoi ko tétahi kitenga miharo ki a ratou ko te wananga mau taiaha me te kite atu i te
whakatinanatanga o te whakatauki ra (Brougham1975:126; Kohere 1949:86; Mackay 1962:103 i
Mead & Grove 2001 :134)

“‘He wahine he whenua ka ngaro te tangata”

| tenei hui i rongo ai ratou i te wehi, i te whakamiha, i te aroha o te hunga tane i a ratou e
penapena mai i a matou. Kihai tétahi wahine, o te karangatanga i uru mai, i puta me tona tiro atu
ki tona ao, te rite i t0 te wa i uru mai ia. Me te rearea hoki! Te noho a te tdne me te wahine, ka
mutu kua taia téra hui ki nga whatumanawa o te hunga i maringanui, i whai kaha and hoki ki te

whakautu i te karanga o T raua ko Rongo. He panonitanga e kore e wareware.

Hine Titama

‘Panonitanga’

Ko te ara i whaia e te tupuna kuia nei a Hine Titama, a Hine-nui-te-pd e whakaatl ana i te mana

me te Tino Rangatiratanga. Hei ta (Mikaere 2003:19):

“Hinetitama, he wahine e whakatauira ana i te Tino Rangatiratanga me tona mana ahua
ake he tautuhi i a ia and. Nana i hua mai ai te tatai whakapapa o te ira tangata, a, ka
hinga ia i te rongotanga ko tona hoa tane koia ano tona papa. Ka whakarerea a Tane e
fa, I huri ké ia ki te whakad i tétahi tiranga mona and. Kei taua tdranga ia e noho tonu

ana hei mama, hei kuia, hei whakatoka i a ia ki ngd@ mahara o 6na uri whakaheke”.24

24 Mikaere, A. (2003:19) “Hinetitama is @ woman who expects and exercises absolute control over her destiny.
Having ensured the descent of humankind, she is devastated to learn of her true parentage and refuses to remain
with the male who has been both her father and the father of her children. Instead she determines a future for
herself, one which enables her to remain a mother and a kuia, a role which cements her firmly into the spiritual
consciousness of all her descendants”.

Me uaua te kite i tétahi tangata kaore and kia pangia e te piere nuku kaore and kia ti i te aro o
matauaua. Ko aua wa ano hoki nga wa me ata whakatau e koe ae ranei kaore ranei, ka noho, ka
wehe ranei, ka tangi, ka kata ranei, ka manawa tit, ka manawa kiore ranei, ka muru, ka
mauahara ranei. He péra and hoki mo nga Manukura nei he wa tona ka hinga, he wa ano ka ara

mai.

‘Katahi and ka pakaru mai a parawhenuamea, &, i hinga katoa au, he &huatanga hei
takawhetanga na te ngutu, engari atahira, t€ mahara e nga tangata, ka mutu ko wai ka
hua ko wai ka tohu ma wai a ngutu e korero apopd. | taua wa tonu i kuhu ai au ki te mura
0 te ahi ki te ta ki te aro o mataku, o wehi, &, i roto i te pukaka o te hatete ra ka tau mai
tetahi punua maramatanga. Ehara i te mea ko au ténei ake tonu atu, engari na ténei
ahuatanga kei te mohio tonu au ko wai au i te aro o makihuhunu, o maikiroa, i te mata
koaro. Ka hoki au ki te korero a toku kuia a Hine Titama, ka pdrangiaho te kite i te ara
méaku. Kaua e waiho ma tétahi ahuatanga, ma tétahi tangata ranei koe e tautuhi, mau

anake e mohio ki tau”.

Hei énei wa ka whakamatau i te hautoa, i te T, i te Gpoko maro ranei o te tangata me 6na uara
and hoki. Koinei hoki nga wa e puta ai nga tini mata o te tangata. Ko te mata a TQ, ko te mata o

Rongo, o wai ake ranei.

Ngé Mata o Maui

‘Ko wai koe i te aro o tangata ke?’

E kitea ana i roto i nga korero tuku iho ténei tipua, tupuna a Maui me dna tini tdranga me ona
ahuatanga ka puta i a ia. He péra hoki nga tangata katoa, he tipua katoa tatou, kua waia ké nga
tangata ki nga ahua o te tipua. Ara ka panoni, péra i te mokomoko, ka huri tona kiri kia rite and ki
téra o tona taiao, kia kore ia e kitea e 6na hoariri.

‘koina te &hua o te whanau te huhua noa ake o nga hononga a-whakapapa ko tau he
whakahonore | €ra tangata me 0 ratou hononga ki a koe i te mea kaore he aha ki a
matou. Mohio matou kia tae mai ténei tangata me pénei tatou, kia haere atu tatou ki éra

tangata me péra ke tatou “.

| roto i nga korero, i nga wanangananga ka puta mai nga kdrero mo ténei mea te kawenga.
Ahakoa ko tehea potae ka mau ai koe he kawenga e tapiri ana ki téra tlranga, ki ta te hapori
whakatau ai, ki ta te ahurea, ki ta nga ture o te whenua, nga kawa, me nga tikanga. Kua
matapakihia e au te ahua o te pohiri, ki te tae atu koe ki tétahi taiwhanga ké atu no ratou te
whenua, nd ratou and nga tikanga ko ta te manuhiri he whai. Heoi ano ki te haere mai koe ki

ahau, kei ahau te mana.

Na reira i roto i nga matapakinga, i puta mai te korero he rereké te tangata ki te aroaro o tétahi
atu, ara, ko wai koe i te aro o t0 hoa tane, o t6 hoa mahi, o to koroua o t0 papa and hoki? He
tauira: Ki te aro o t0 papa he tamaiti koe (ahakoa t0 pakeke), a, he mohio hoki nou he kawenga
ou, a, kei tena whanau and ona whakaaro mo te dhua o énei kawenga, manakohanga kei téna
ano oOna. Waihoki, kia tiki atu i téra whakaaro téra pépeha na (Brougham1972; 2,
Colenso1879;131; Firth 1959;257 i Mead & Grove, 2001;215)

“Kia mau ki te kupu a tou matua”

Ahakoa, hé mai, tika mai, nga kupu me nga whakahau a tou papa, heoi and, kei konei kitea i to te
marea whakaaro m0 énei timomo kawenga. Auare ake i énei rangi, kei te kaha kite i te
atetetanga a nga tamariki ki 0 ratou matua. Ahakoa étahi wa he totika, i &tahi atu e kore rawa, he
waitohu ke ia i te kino o te waimehatanga o nga tikanga whakatipu tangata a kauheke ma, ara te
noho a-whanau whanui nei. Ara noa atu nga paparanga, ko te wahine, ko te wahine ‘Maori’, he
whare tangata na reira me whanau tamariki koe, he puna roimata, he kaipupuru i te whakapapa,
me matatau koe ki t0 whakapapa, he aha atu ranei. | roto i nga whakawhitinga korero i puta énei
hei mea whakakata i a matou:

“He wahine Maori koe mena:

e kel te patu o to waka, e iri ranei ana i to tari tétahi panekoti pango mo te tijpono
ka ta tétahi pohiri ohorere
e | te roanga o to haerenga atu ki te marae kei te kimikimi kupu o te katoa o tétahi

waiata mo te ttipono ka riro mau tétahi e hi.

Ehara i te mea he korero whakataké heoi and e whakaatu ana i nga manakohanga ngeangea e
dhia nei ki nga pokohiwi 0 nga wahine Maori. Nga utanga o te tuakana, nga mahi a te kaikaranga,
te kaitiaki whenua, nga kaipupuru i nga korero whakapapa. Kitea noatia te pakirakira, me he reo
Maori t0 te tangata he mohio ndna ki nga mea katoa o te Maori, téra pohehe téra. Na reira he tika
tera whakapae he tipua nga tangata e ahei ai te tangata ki whakarereké i tona ahua kia pai ai
tana kuhu ki tetahi wahi, ki tétahi mahi ranei. Kia hoki kdmuri au ki te korero md MauT, i aia e
rapu ana i tona papa me te whakahuri o tona ahua ki t0 te ahua o te kerer. Haunga ia énei tini
tiranga a nga tangata Maori, &, ka huri ki te urupounamu nei, a, taihoa ake e whakautu, he aha
hoki a tatou wahi, takoha ranei ki te toititanga o te reo Maori me ana tikanga? Me péhea hoki
tatou e whakahonore i a tinohunohu ma, ratou kua pohiritia e te kuia kukume tangata ki te po,

me nga kura i whakarerea iho e ratou?

Wairua

Mai i ra ano &, mohoa noa nei kua tpono nga wahine nei ki tenei ahua o te ‘wairua’. Kei t&na and
ana korero mona ano, kei téra ano 6na, heoi and he mea nui i whakaawe i te nuinga 0 ratou, nd

te wa e taitamariki ana ratou. Hei ta, (Te Peeti 2007):

“Kotahi te mea e hono ai nga mea katoa koia ko te wai”

Kihai ia i ata whakamarama i ténei engari na ténei korero ana, i puta mai i nga wahine te

whakaaro mo nga wai (e) rua. Ka timata tatou i roto i te wai o te kdpa, ka taka te wa ka mate, a,

ko nga tikanga o étahi iwi 0 mua ko te hari i te tipapaku ki te waitai hei whakarite i te tipapaku

md te uhunga. Heoi and, mate atu ka whakawairua i te tangata, engari hei ta (Marsden 2003:31)

‘Ko ta te Maori tirohanga ki tona ao tukupd, ano nei he tukanga he tukutuku e hono ana i
nga tini ao &, hipa atu he manomano houanga ka puta te ao tiroa nei. Ko te mea e hono

nei e whakakotahi nei ténei tukanga nui whakaharahara ko te wairua”.2>

Na reira he hangai ta (Te Peeti, 2007) kdrero ki ta (Marsden, 2003) ko te mea e whakakotahi nei i
tenei ao ko te wairua. Nei ka tapae i nga korero me nga wheako a nga wahine nei e hangai ana ki

ténei mea te wairua.

‘Ka uru atu au ki te te uiui, ka maumahara au ka noho, katahi ka ti au ka kite atu au i
tétahi wahine. A, kihai tétahi korero i puta engari i rongo au i tétahi hononga-a-wairua me
ténei wahine manene nei. Katahi ka taka mai te kapa, ka taea e te tangata te dhukahuka
| tétahi whanaunga — a-wairua nei, ehara i te mea he pakanga kiritahi, engari and he rite
rawa tona iarere, tona au ki tau, a, i noho mai hei hoa piri. T€é wareware i a au téra ahua

me téra mana noku’.

Kia hoki noa ake au ki ta Emoto (2005:22) whakapae e mea ana mena e Orite ana te ia, te au
ranei o étahi mea e rua ka rongo i a raua tahi. He korero ténei e hangai pd ana ki te korero o Hani
raua ko Puna i t0 runga ake nei. Na reira, na te wa, me nga tini akoranga, i tino rauangi nga
wahine nei ki énei tiahuatanga ona. Na t0 ratou tupuranga pea, i mohio ai ratou he mea maori

noa iho.

“Ka rongo koe i tétahi wairua rereke i roto i to whanau, me taku mohio he matakite toku
pépa. Mohio tonu au he wairua e rere ana engari nd taku taenga atu ki tétahi matakite

katahi au ka marama”.

25 Marsden, M (2003:31) “Maori perceived the universe as a ‘process’...a world comprised of a series of
interconnected realms seperated by aeons of time from which there eventually emerged the Natural World. This
cosic process is unified and bound together by spirit’.

‘I au e tamariki ana i tirua-p0 au &, ka kite au i étahi mea, ka rongo hoki au i €tahi mea e

nukunuku haere ana, &, ahua mataku au i taua wa”.

“Kei reira nga tdpuna, na ratou and nga titohu e whakatakoto i mua i a koe mo te ttpono

ka tiro atu koe engari mau and te whiriwhiri kia matai atu ki nga tohu ra kaore ranei.”

A moemoea, a matakite ranei i rongo ai nga wahine nei i ténei ahua, na énei wheako ia i

whakarite mo tana rerenga i roto i ténei ao.

‘I tataki au i etahi tangata katahi nei te atamai, ka noho, ka taka mai te whakaaro he
atamai 0ku engari, | waiho mé te au pohéhé e kawe atu ai au ki pohéhé ké noa atu, na
taku kaha aro ké i te reo o tétahi ké atu, katahi ka rehurehu ano te kite, ka wareware ko

wai au”

Ehara i te hanga noa iho €nei ti wheako, engari, eaoia katoa nga wahine nei na énei i rereké a

ratou tiro atu ki tona ao i muri mai.

HE WAIATA

Ka tiki atu au i nga kupu rerehua na (Papa & Blake 2010) hei whakaahua mai i te rerehua o nga

wahine nei otira, nga wahine katoa ma nga kupu nei e manatu he taiea, he tau he wairua huatau

nona.

Me arohi ki tua o kiri

He ata koe no Hine-titama, nd Hine-ruhi e
Koea ana te uranga o Kopd i roto i a koe
He aho ariari o roto e hua mai ai i te aweko réto

| 6 patakenga mai, i 6 pikenga, i 6 pimanawa

Ano nei koe he rangi paruhi

Me ko Réhua i te waru

Kei whakawharepiwhenuahia 0 kura huna

Tukua kia whitikina e te ra

Kia tia ai koe ki te toroa, ki te kaiwharawhara o angitu

Kia kitea ai e te ao katoa 0 pikenga, 0 pimanawa

He aho ariari o roto e hua mai ai i te aweko rétd
| & pitakenga mai, i 0 pukenga, i 6 pimanawa
| 6 pimanawa

He ata koe no Hine-titama, nd Hine-ruhi e

HEI WHAKAMAHUE

| te wahanga kua toropuku nei i te angaanga o nga korero i whakatakotohia e nga wahine. Kua
whakawhanui i ta ratou i taki mai i roto i @ ratou karanga i te ipoko i mua atu nei. Kua whai i te ia

o te korero ki ona tauranga, kua hoki whakamuri ki te pataka korero hei whakataurite i nga

whakahau, i nga akoranga i nga pepeha hei taunaki, mei kore ake e hinatore mai he punua
maramatanga. He rereke te taiao, te reo, te ahurea, te whakapono, te whakapapa, nga hoa, nga
mahi, nga tiranga o téna, o téna tangata. Ka mutu ko aua ahuatanga katoa, ko aua tangata e uru
atu ana ki tona puna, ara puna whakaaro, puna reo, puna oranga e whakaawe nei i te tangata.
Ahakoa pehea nei, ki te rongo i tétahi puna wai i tétahi paku au ka pakarukaru te wai ra, a, kei te
ahua o te kaha, o te ngoikore ranei o te au e tohu ai mena he hingarungaru, he kare noa iho
ranei. Nawhai and kua rereké nga tangata katoa, €ra i tipu taone mai, ki nga mea i tipu urutapu

arero tauiwi. Kotahi pea te mea pimau, he wai tatou, he au 0 tatou.

Na reira nei ka kite i te hiranga o te patai ra ko wai au. Kia hoki kdmuri ki te patai i tuaki ai au i te
wahanga tuatahi ka kite, ki te hono mai te wairua, te tinana, me te hinengaro. Ara, te whakapapa,
nga kare-a-roto me ana urupare ki te ahua o nga tangata, nga wahi, me nga kaupapa e
whakaawe nei i t0 wai. Ko nga au and hoki o te hinengaro e whiriwhiri ai md ahea manu ai, mo
ahea kauhoe ai, ko éra ahuatanga katoa e awe ana i t0 puna wai, i t0 ahua i ténei ra tonu. Na

reira e tika ana te whakapae. Ko Wai au!

Kua matapakihia nga korero tapua i puta mai i roto i nga uiuitanga i nga wananga i ténei kowae.
Kua tipako and hoki i tétahi waiata e taunaki nei i ta nga Manukura korero, he whakamanawa i te,
te atamai aweko, i te aroha me te hua o0 nga momo wananga nei. Hei te kowaewae korero e whai
ake nei ka tuitui nei nga korero ka whiria te taukaea kia renarena, katahi ka moko-wahatia te

taura mo ténei wa nei.

UPOKO TUAONO - KOHA

E tau mai ra e te koha ki te pikete korero o nga Manawa-hine

Ko Wai au!

Na Hine-Wai

E ai ki nga korero ko tétahi take o te tohu paerua kia tukua ou na whakaaro kia rere arorangi ki te
iwi, mana e arohaehae, e whakahé, e whakaae ranei, ka tahi. Ka rua, te rangahau, me te whai
maramatanga o to kaupapa. Ka toru, ki te whakatau a ki nei i t0 take. Ehara i te mea kua oti te
rangahau i konei, engari ia he rangahau mutunga kore ténei. NO reira i moe hurihuri au i te po, he
mohio noku ao ake i te ata ka puta au ki te ao hou. Matike au i te kakarauritanga, &, i rongo au i
te hingarungaru o roto, te hone e rewa ana, ka ruruku, ka nohopuku, katahi ka tau ai te wairua.
Taro kau iho, i ti au i tona aro, e pupuri ana i tdna ringa maur te pene pango hei whakatauiratia i
te hua o te kiri tuhi ki toku kauae. | a ia e tii mai ra, i tau mai tétahi wairua rerehua rirerire hei
whakamarino i te moana o roto. Taro kau ano i takoto iho ahau &, i rongo hirea ahau i te karakia
a te tohunga, me nga ringa mahana e pa mai ki taku tinana 4, i tere piki hoki te pamahana o te
ruma ano nei i kii poha te ruma i te tangata, &, i rere taku wairua. Mea rawa ake i rongo au i te
muramura i roto i te pa o toku pito i hi ake mai i te kore,, &, he puku aué i puta i au, he tangi
mahaki. | oti i au te tuhi i taku rangahau i te ata o te Rahoroi te tekau ma ono o nga ra o Mahuru
2005. Heoi ano, ehara i te mea kua tuhi ki i te pepa, ehara i te mea kua tuhia e te pene, ma te
rorohiko ranei, &, ehara i te mea ko te kaiwhakaputa he pakihi. K&o, ko te pepa, ko taku kiri k&, ko
te pene, ko te ngira ké. Ko te kaiwhakaputa, he tohunga ta& moko, he ahorangi, he hoa k& noku.
Kua puta au ma te iwi e arohaehae, e whakaae e whakahé ranei. Kua whakatau au te ki, ko Wai

au!

WHAKATAKI

Me hoki whakamuri ki te reo o te kohine i taki ai nga korero o te tuhinga nei, nawai, ra ka tipu mai
ia hei wahine e whaia, e rangahau, e tawhai tonu atu ki tana e tameme ai. Koia hoki te tahd o te
whakatewhatewhatanga nei. Ko te whakamahere i nga rerenga a nga wahine Maori e wha i a
ratou e whakatere ana i nga hingarungaru i nga hone, i nga tuarangaranga o te moana o te
oranga o te tuakiri wahine Maori. Ratou kua ruku ké i te ruku o matauaua, kia 0 ai ki tétahi
tauranga e tau ai te maramatanga mdna and. Kua wanangahia te urupounamu Ko wai au? A, ka
mutu, kua whakapae hoki, ko te whakautu, koia and, ara; ko Wai au! Hei reira au ki ai, he rerenga

ténei atu i te urupounamu ko wai au? Ki te whakatau-kT ko Wai au!

He Whakarapopoto

| te waharoa o te tuhinga whaiti nei i whakatakoto ahau i te hokinga mahara o te wahine hei taki i
te kaupapa, na ana korero, te kaupapa o te ‘tuakiri’ i wherawhera, hei wananga. | horahia ai te
horopaki me nga tini motuhenga i noho nei nga wahine nei. | wharikihia hoki te te pou tarawaho o
te whakatdmenetanga nei me te tahd ka whaia i te roanga o te mahi nei. He huanui i para ai kia
tau ai ki te tomokanga o te kaupapa nei. Ki konei tuku atu ai i te karere hei whakamahuki i te
kawa o te tuhinga me nga ritenga o te whakaeke ki nga rae o nga wahine nei, ki nga hua o te

wananga.

Katahi ka maorooro te reo o te patatara e mataara ai nga matakokiri. Ka awhipapa te neke mai a
nga kaiaka ki te wero i te kaupapa. Ki konei kohukitia ai nga pakanga o mua, heoi, ehara i te
rakau e piu haere ana engari ia ko nga ringa pupuri i te mana o te pene e tarai ana nga
pakirakiratanga, nga pohehé nga rangahau e kore rawa e whai hua ai md Ngai Maori. Heoti and,
kia popotahi ai to rakau, e wha nga mata o te taiaha, e rua kei te anga ki to hoariri e rua ano e
titiro whakaroto ki a koe. Na reira hei ténei tpoko wero mai ai i nga kairangahau kia hiki ai i nga
rakau, i nga toki, i nga mere hei rakau kakari mana. Kia titiro whakaroto ki nga kawai korero ki
nga pépeha, ki nga aria ki nga whakapapa ki te rongomaiwhiti o t0 tatou reo rangatira ki rere, kia

tika, kia Maori. Ki reira au whakatakoto ai i taku pou tarawaho mo te rangahau nei ara te Pohiri. E

kore au e Ki parea nga rakau a te Pakeha ki rahaki, engari he whakatenatena ke, kei wareware i

a tatou nga kura huna nei.

Kautoro atu te ringa ki te hapai i te rautapu, katahi ka rongo atu i te reo ahuru, i te reo rahiri o nga
wahine nei. Ka fimata te eke ki nga rae o téna, o téna o nga Manukura i a ratou e taki whakaputa
i te reo karanga o te kaupapa nei. Hei ténei wahanga ka tuku nga manu nei kia ketekete, kia peki,
kia fthau, kia whakatakoto i ta te manawa i hiahia ai te whakaputa. Ki konei uru atu ai ki nga puna
korero o téna, o téna e korengarenga ai i te hakoakoa, i te kdingo, i te hinapduri, i te hurd. He
hokinga mahara dna ki nga wa o tona oranga i tino whakaaro ai ia ko wai au, i taia toku moko ki

te aha?

Mutu ana te iere ki &ra kua rere atu ki tua 0 pae maumahara, ki te whakatau hoki i te hunga ora ki
nga ‘rae atea’, ki nga rau maharatanga a nga kaiuru, ka huri ki te whai i te ia o te korero i
wharikihia ai e nga kaikaranga ra. Kei ténei poko matapaki ai nga mahara, nga wheako o nga
wahine nei a, me te hoki kdmuri and ai ki nga kdrero i whakatakotohia i te Gpoko tuarua hei tatari i
nga kaupapa tapua i puta mai i nga tini wananga. | kitea hoki i tana hangai ki nga kupu o te patai i
whakatakohia i te wahanga tuatahi te ‘Ko’ te ‘Wai’ me te ‘Au’. Ara i matai atu ki nga korero ra kia
kite me he hangaitanga ki nga korero me nga wheako o nga wahine nei, he whakahau ranei hei
taunaki i te ahua o te noho i roto i tenei ao hurihuri. Hei whakakopani i téra wahanga o te whai-i
te-kdrero naku i tipako i tetahi waiata hei taunaki i nga korero, hei whakamanawa atu ki nga

manawa popore, ki nga Manawa-hine. Na ratou i whai wahi mai ki te kaupapa nei.

Tae rawa mai ki konei ki te wahi e pa ana a ihu ki a ihu, kua rongo mai koe i te ha o te korero o te

horapatanga nei. Ki konei whakarapopoto ai i nga huatau o te wananga.

Pdrangiaho te kite i roto i nga aminga korero kua tapaehia i nga dpoko o te
whakatewhatewhatanga nei, nga tini horopaki, me nga tini motuhenga e noho nei nga wahine
otira a nuipuku ma. He rereké te ao e noho nei i aianei ki éra i tipu mai ai nga matua me nga

tipuna. Nawhai ano he rereké nga rautaki ka whaia e téna, e téna o ratou i énei rangi, kia hono ai

87 |Page



ratou ki 0 ratou reo ki a ratou tikanga ki © ratou wa kainga. Waihoki, he nui hoki nga momo kainga
o te tangata. Me te tika hoki o te whakatauki ra ta (Grey 1857:40 i Mead & Grove 2001)

‘Ka mate kainga tahi ka ora kainga rua”

Hei tana he nui noa atu nga whakamarama mo te pépeha nei. Ko tétahi tirohanga e korero ana
mo te mara kai, a, ki te mate te mara a tétahi ka ora te mara a tétahi atu. He pépeha e ahua orite
ana ki ténei erangi e whakamahia ketia te kupu whare kaua ko te kainga. Ki ta Grey (ibid) ano
hoki he kupu whakarite te whare mo te hoa wahine, &, ina kotahi anake te wahine hei mamahi, ko
te tinana ka paku ina he nui noa atu i te kotahi, ko tona puku ka rangiahua. E rua, e rua nga
whakamarama nei heoi and ko te whakamarama ka tipako e hangai ana ki taku e tuhi nei ki taku
e whakatau nei ko ténei, ki te morearea tétahi kdinga a, ka tawharautia e te kainga tuarua,

tuatoru, haere ake nei, haere ake nei.

Whaia ana nga whakamahukitanga mo te pepeha nei ehara i te mea he kainga a-tinana anake
nga kainga e hamumuita nei e nga wahine. Heoti and, he nui nga momo tuohunga nei. Ki étahi
he wahi ara he kainga taupua, e tau ana ia i tétahi raro potehe noa iho, he wa roa rawa ranei,
heoi and he whakaruruhau tonu. He wa and ia ko te kainga ka korerohia nei e ratou he tangata
kotahi k&, he pareirei tangata ranei téna, kua kopania i te korero nei ‘ko taku kuru hauhunga’. He
wa and téna e korero ana ratou md tétahi wahi, he mahi, he kaupapa, he taiwhanga ranei e reka
ai tona ngakau e tau ai tona wairua, € haumaru ai tana noho. Kia tdai au i nga pae tawhiti o te

rangahau kuiti nei:

e He whai i nga rerenga o ng& wahine Maori, he whakakao mai i dna wheako, i

Ona puna whakaaro mo ténei mea te ‘tuakiri’ wahine Maori me dna tini mata.

| whakapuaki ai &tahi o nga rautaki i whaia e nga wahine nei kia whakaaio ai te moana i
hingarungaru o roto, kia whakatau i te mauri rere, nga kaupapa hei 0 ake ma hine a roto. | whai
hoki tatou i te ia 0 nga wheako o nga wahine nei, nga piki, me nga heke, and nei he kaieke ngaru.

| puta i a ratou nga wheako me nga korero e hangai ana ki te taiao i tipu ai ratou, nga tangata i

whakawe i a ratou, nga kaupapa na ratou i whai me ta ratou mohio tonu ko aua wheako katoa

nga inoino me nga makaurangi o tona kowhaiwhai, o tona oranga a mohoa noa nei.

e He tahura i étahi rautaki na ratou i kimi, i waihanga, i maumahara ranei hei

whakatau i a ratou i te aro o hdkoakoa, o hinapouri, 0 hurd, o piere nuku.

| puta mai nga korero mo nga rautaki na nga wahine nei i whai hei hono ratou ki to ratou ao
Maori. E rongo ai ia i te rongomaiwhiti o te reo me ana tikanga. Ko te mau rakau, ko te waka
ama, waka tangata, ko te ako i tona reo, ko te wananga i nga kaupapa e hangai ana ki a ia, ara te

karanga. Ko nga mahi toi heoi and ko nga kaupapa e mariritia e ia.

o Te tautuhii nga tohu e whakaatu ai kua rongo ia i te matihere ména and, me ona

tini tdranga.

| hua mai ai ko nga wa o te piere nuku, te wa i tino huri ai te mareikura ki te wananga me péhea
ia e ata tiaki i a ia ano a-tinana, a-hinengaro, a8-whanau, &-wairua and hoki kia rongo hirea nei ia i
te reo e whirinaki nei ia, e whakapono nei ia. | ako ai ia i te nohopuku, i te whakaoko ki te taiao, ki
te hau, ki te moana. | tau mai tétahi maramatanga, he kura te tangata ahakoa ko wai, kiriuka mai,
manawa popore mai, he akoranga mana. Ahakoa te tiwerawera me te pakinakina o étahi reo ké

atu e urutomo mai ki te ki me pénei me péra, na ratou and dna reo ake i kimi, i ahukahuka

| ata wetewete i te patai ko wai au, &, i noho ko te patai ra he anga e tautoko ana i te wananga i
tenei mea te tuakiri. Ma te ata arohaehae i nga kupu o te patai i whai whakaaro i tétahi anga e
aratohu nei i te tuhinga i te wananga nei. E whai ake nei nga whakamahukitanga, me nga

whakatau.

HEI WHAKAMAHUE

Kua nui haere te kete korero a nga wahine Maori i roto i nga tau, kua kaha huri tatou ki te ata
rangahau, ki te ata tuhi i a tatou ake korero. He kdpata noa iho ténei tuhinga i roto i te moana nui
0 nga korero kua rangahaua, kua horapahia e nga wahine Maori mona and. Ko te ttmanako ia he
iti ténei e tautoko ana i te huatau he nui nga ara o ténei mea te rangahau, he whanui, he wharoa,
he réto tonu a tatou tikanga rangahau. Hei manatu ma tatou whaia ki te uru-tapu-nui o Tane,

Tane te waiora.

Mutu kau ana ka iri mard te manawa o téna, o t&éna o nga wahine nei ki te tiaki i a ia and, me te
mohio and hoki ki te péna ia, kua kaha ké tana noho hei pou mo tona whanau me tona hapl and
hoki. Na nga kaupapa péra i te mau rakau i te waka, i tona reo Maori and i whakakaha te taura ki
te tuakiri wahine Maori. Ko nga korero a nga wahine mona and, kua kopania i nga makaurangi i
nga inoino, i nga koropetau kua tangia ki 0 ratou kauae. Koinei hoki te hua o te wananga mo te
hunga wahine nei, and nei he tai, he wa ka timu, he wa, ka pari, he wa and ka huki te tai, engari
ahakoa te haurokuroku o waho kua tau nga wahine ki te ki ko wai au! He wai mano whenua, he
wai whakaata i nga tangata i nga taiwhanga i nga taiao e ponitakatia e ia. | 0 ai o ratou waka ki te
tauranga e tau ai ratou ki te ki he tangata ahau, he wahine Maori ahau. He hautoa nga wahine
nei kia wherawhera mai i te ngakau kia whakaptangiangi nei i nga hau kino o Ngai Whakahé, a
Ngai Pepehatl ma, hei aha? hei oranga ma €ra e rapu ana i a ia and. Hei tauira i te manawa-

hine!

Huri kia warea t0 aro ki nga mea e mariritia ai e koe, kia manawareka mai to ngakau. Ko wai ka
uru atu ki to wai hei te ra apopd kia tinihia te ahua o t6 noho haneanea, o to tirohanga ki ténei
ao? Ko Wai ka hua, ko Wai ka tohu!

TE HAKARI

Nei te td i te roro o toku whare korero, kua ekea te marae kua tangi, kua kdrero, hei konei hora ai
i te Tatua o Hikakawa hei kai ma tatou, ko tau he tiki atu i tau e pai ai ka waiho i éra e ahua
makihakiha nei ki a koe hei timotimo pea ma tétahi ké atu. Heoi ano, i aianei he wananga kei te
haere. Nei ka tapai atu aku huritao i au e titiro komuri atu ki teénei rerenga noku. | au e whatai ana

ki nga puna whakaaro nei ane taku e rongo, taku e kite.

| matauru te tai o ténei tuhinga i te takinga o tétahi patai, he wero, a, mai i taua wa ra &, mohoa
nei, kaore e arikarika nga tangata kua uru mai ki te wai nei, na reira kia toaitia te pakirehua i noho
hei tahl mo te hoparatanga ka tika hoki ko Wai au! NG te wa i timata ai au i ténei rerenga tae noa
mai ki te ira kati whakamutunga o ténei tuhinga, kua tipu, kua whanake, kua pakeke, a, ka mutu
he rereké rawa ahau iaianei i t0 te wa i fimata ai ahau i ténei rerenga ndku. Hei apdpd ka
whanake and ahau na reira ehara ténei i te otinga atu, he tauranga noho iho hei tanga manawa

mo te wa.

Noku tonu te honore kia hikoitahi me nga wahine nei i a ratou e wananga i nga tini kaupapa e
kawe ai ratou ki te tanga o te moko kauae. | reira koutou hei taituara moku otira, manako ana
ahua i péra rawa taku tautoko atu i a koutou. Pai t0, pai hinga he wharaunga miharo nei moku, he
rau maharatanga e kore au e wareware. | uru kokau mai, heoi and ka puta he kauae tehe ki ténei

ao hou.

Kua rongo nei au i te rerehua o te tini ngeangea e ngakaunui ana ki te kaupapa nei, ratou kua
tuku o ratou reo kia rere arorangi ki te wao mei kore e tipono ka rongo i &tahi atu manu e tineinei
ana. Era kei te po tonu e karawheta mai ana kia puta ki te a0 marama. Manako ana ma énei
korero e marino ai te hone o roto kia tau ai taua hunga kia mauru ai ratou ki te hapai ki te pikau i

nga tini mahi o ténei ao hou.

Kotore whererei ana i nga akoranga ngeangea moku me toku whanau me nga tini tangata kua
nohotahi mai ki te wananga i ténei kaupapa. Kei aku nui kei aku rahi noku te whiwhi, noku tonu te
honore, kei aku puna matauranga, kei aku puna whakaaro, kei aku puna aroha téna koutou

katoa.

He iti n3 motai ténei.

